
დღეს, ილია ჭავჭავაძის დაბადებიდან 185 
წლის შემდეგაც კი, ისმის კითხვა: XIX საუკუნის 60-
90-იანი წლების დიდმა ეპოქამ შვა ილია თუ ეპოქა 
იყო ილიას მიერ შექმნილი, ილიათი განსაზღვრუ-
ლი? ჩვენ გვწამს: ეპოქა, რომელმაც იხსნა ქართვე-
ლი ერი და საქართველო, შექმნა ილიამ. ილია იყო 
იდეის მიმცემი, მისი განხორციელებისათვის ბრძო-
ლის წინამძღოლი და სამშობლოსათვის შეწირული. 

I. ილიამდელი  
საქართველო

შინაგანი და გარეგანი ფაქტორებით განპირო-
ბებული სახელმწიფოებრივი კრიზისი XIX საუკუ-
ნის დამდეგს (1801-1810 წწ.) ქართული სახელმ-
წიფოებრიობის მოსპობით დასრულდა: ქართლ-
კახეთის სამეფო, იმერეთის 
სამეფო, სამეგრელოს, გურიისა 
და აფხაზეთის სამთავროები რუ-
სეთის იმპერიამ დაიპყრო. სახელმ-
წიფოებრიობის დაკარგვას მოჰყვა 
ეკლესიური დამოუკიდებლობის 
დაკარგვაც – გაუქმდა საქართვე-
ლოს სამოციქულო მართლმადი-
დებელი ეკლესიის ავტოკეფალია 
(1811-1814 წწ.). რუსეთის საიმპე-
რატორო კარმა XIX საუკუნის დამ-
დეგიდან საქართველოში დაიწყო 
კარგად გააზრებული კოლონიური 
პოლიტიკის გატარება, რომლის სა-
ბოლოო მიზანი იყო საქართველოს 
გადაქცევა რუსეთის იმპერიის გა-
ნუყოფელ ნაწილად. 

ილიამდელი საქართველო, 
ანუ XIX საუკუნის პირველი ნა-
ხევრის საქართველო, მართალია, 
სამხედრო-პოლიტიკური თვალ-
საზრისით, რუსეთის მიერ იყო 
დაპყრობილი, მაგრამ ქართველი 
ერი იდეურად ჯერ არ იყო და-
მორჩილებული. საქართველოში 
რუსეთის ბატონობის პირველსა-
ვე წლებში ნათელი გახდა ერთი 
მეტად საყურადღებო ტენდენ-
ცია: პრორუსული ორიენტაციის 
ძალებში იმედგაცრუებამ დაისადგურა. რუსეთმა 
თავისი ნამდვილი სახე გამოაჩინა და მის მომხ-
რეებს ცივი წყალი გადაასხა. დაიწყო ანტირუსუ-
ლი ძალების გაძლიერება. ეს ტენდენცია აშკარა 
გახდა ბაგრატიონთა სამეფო სახლში (ქართლ-კა-
ხეთისა და იმერეთის სამეფო სახლებში), ქართ-
ველ არისტოკრატიაში (თავადებსა და აზნაურებ-
ში) და ქართველ სამღვდელოებაში (თეთრ და შავ 
სამღვდელოებაში). 1871 წელს დაწერილ ლექსში 
– „რა ვაკეთეთ, რას ვშვრებოდით ანუ საქართვე-
ლოს ისტორია მეცხრამეტე საუკუნისა” – ილია 
ჭავჭავაძე ამ მოვლენას ასე წარმოადგენდა:

„მერე, როცა გაგვიჭირდა
ყოფნა უცხო ხალხის ხელში,
როს საშველად მოწვეულმა
წაგვიჭირა თოკი ყელში...”
რუსეთის კოლონიური პოლიტიკის სუსხი, 

„ყელში თოკის წაჭერა” ერთდროულად იგრძნეს 
როგორც ბაგრატიონთა სამეფო სახლის წარ-
მომადგენლებმა, ისე არისტოკრატიამ და სამღ-
ვდელოებამ. ცოტა მოგვიანებით კოლონიური 
რეჟიმის აუტანელი სიმძიმე დააწვა გლეხობასაც. 
სამეფო სახლი, არისტოკრატია და სამღვდელო-
ება იქცა ანტირუსული ეროვნული მოძრაობის 
იდეურ და პრაქტიკულ წინამძღოლად. ქართ-
ველი ერის ყველაზე მრავალრიცხოვანი სოცი-
ალური ფენა – გლეხობა (საბატონო, სამეფო და 
საეკლესიო) სამეფო სახლის, არისტოკრატიისა 
და სამღვდელოების მისწრაფებებს იზიარებდა. 
რუსეთის ბატონობის პირობებში გაუარესებუ-
ლი ეკონომიკური და სოციალური მდგომარეობა 
გლეხობაში ანტირუსულ განწყობილებას აძლი-
ერებდა. 

ანტირუსული ეროვნული მოძრაობის გამოვ-
ლინებას წარმოადგენდა კახეთის პოლიტიკური 

გამოსვლა (1802 წ.), ქართლის მთიანეთის აჯან-
ყება (1804 წ.), იმერეთის აჯანყება (1810 წ.), კა-
ხეთის აჯანყება (1812 წ.), იმერეთისა და გურიის 
აჯანყება (1819-1820 წწ.) ამ აჯანყებებში, პრაქ-
ტიკულად ომებში, რუსეთის რეგულარულ არ-
მიასთან სამეფო სახლი, არისტოკრატია, სამღვ-
დელოება და გლეხობა ერთმანეთის მხარდამხარ 
იბრძოდა. ეროვნული აჯანყებები დამარცხდა, 
თუმცა მას უკვალოდ არ ჩაუვლია. XIX საუკუნის 
დამდეგის აჯანყებებმა მოამზადეს ეროვნული 
მოძრაობის თვისებრივად ახალი ეტაპი – 1832 
წლის შეთქმულება. 

1832 წლის შეთქმულებამ ცხადი გახადა 
ბაგრატიონთა სამეფო სახლის, არისტოკრატი-
ისა და სამღვდელოების ძლიერი ანტირუსული 
განწყობილება. 1832 წლის შეთქმულება დამარ-
ცხდა. ეს იყო ძლიერი დარტყმა ქართულ ეროვ-
ნულ მოძრაობაზე. მარცხს ბუნებრივად მოჰყვა 
იმედგაცრუება. კიდევ უფრო სავალალო იყო 
შეთქმულთა საქმის ძიების შედეგი. 1832 წლის 
შეთქმულების მასალების შესწავლა გვარწმუ-
ნებს მეტად სამწუხარო ჭეშმარიტებაში: მოხდა 
მთელი ანტირუსული ეროვნული ძალების ლუს-
ტრაცია. გამოძიებამ დაადგინა:  შეთქმულების 

თითქმის ყველა მონაწილე ბაგრატიონთა სახ-
ლიდან, არისტოკრატიიდან და სამღვდელოები-
დან იყო. 1832 წლის შეთქმულების დამარცხება 
და ანტირუსული ეროვნული მოძრაობის მონა-
წილეთა ლუსტრაციით გამოწვეული უარყოფი-
თი შედეგები კიდევ უფრო სავალალო ხდებოდა 
იმ საფრთხის პირობებში, რომელიც ობიექ-
ტურად მომწიფდა საქართველოში. რუსეთის 
მიერ საქართველოს დაპყრობის დროისათვის 
(1801-1810 წწ.) ბაგრატიონთა სამეფო სახლის, 
არისტოკრატიისა და სამღვდელოების მსოფ-
ლმხედველობას განსაზღვრავდნენ ის ადამი-
ანები, რომლებიც 1801 წლამდე ანუ რუსეთის 
იმპერიის მიერ საქართველოს დაპყრობამდე 
დაიბადნენ, სწავლა-განათლება ქართულად მი-
იღეს, მოქალაქეობრივი და ეკლესიური მრწამსი 
ქართული სახელმწიფოებრიობის არსებობის 
პერიოდში ჩამოუყალიბდათ. ეს ადამიანები მო-
ნაწილეობდნენ 1802-1820 წლების ანტირუსულ 
ეროვნულ მოძრაობაში და 1832 წლის შეთქ-
მულების მონაწილეთა აბსოლუტურ უმრავლე-
სობასაც ისინი წარმოადგენდნენ. მათი ნაწილი 
1802-1820 წლების ანტირუსულ ეროვნულ მოძ-
რაობას შეეწირა, ნაწილი ციხეებსა და გადასახ-
ლებაში გარდაიცვალა, ნაწილი –  ბუნებრივი 
სიკვდილით აღესრულა. 

რუსეთის იმპერიის სამხედრო სასწავლებლებ-
სა და უმაღლეს სასწავლებლებში (უნივერსიტე-
ტებში, ინსტიტუტებში) აღზრდილმა ახალი თაობის 
ქართველი თავადაზნაურობის წარმომადგენლებმა 
მასობრივად მიიღეს სამსახური სამოქალაქო და 
სამხედრო უწყებებში. ქართველი არისტოკრატიის 
ეს თაობა ნაწილობრივ აღარ იყო იმ იდეების მატა-
რებელი, რომელიც განსაზღვრავდა წინა თაობების 
მოღვაწეობას. 

„რა ვაკეთეთ, რას 
ვშვრებოდით...” 

ახალგაზრდობაში ნელ-ნელა დაიწყო დამკ-
ვიდრება რუსულმა მოქალაქეობამ. ლექსში – „რა 
ვაკეთეთ, რას ვშვრებოდით ანუ საქართველოს ის-
ტორია მეცხრამეტე საუკუნისა” – ილია ჭავჭავაძე 
1832 წლის შეთქმულების დამარცხების შემდეგ 
ქართველ საზოგადოებაში დამკვიდრებულ განწ-
ყობილებას ასე წარმოგვიდგენს:

„მერე, როცა მაგ ბეზღობით 
ზოგმა თავი გადვირჩინეთ,
ქვეყნისათვის ზრუნვა, ფიქრი,
ჩვენ თავიდან ავიცდინეთ.” 
ბეზღობაში ილია ჭავჭავაძე გულისხმობს იასე 

ფალავანდიშვილის მიერ შეთქმულების გაცემას 
და ზოგიერთი შეთქმულის მიერ, ნებსით თუ უნებ-
ლიეთ, სხვა შეთქმულთათვის საგამომძიებლო კო-
მისიაში საზიანო ჩვენების მიცემას. 

რუსეთის სამოქალაქო და სამხედრო უწყებაში 
სამსახურის შოვნის, ანუ დამპყრობელთან შერიგე-
ბის მზარდი ტენდენცია კი ილია ჭავჭავაძემ იმავე 
ლექსში ასე დახატა:

„რა ვაკეთეთ? რას ვშვრებოდით?

– „Наплечо”-ბა გვასწავლეო, –
მთავრობას ვეხვეწებოდით.”
სიტყვებში: „ნაპლეჩობა გვასწავლეო”, ილია 

გულისხმობს რუსეთის სამხედრო სამსახურში ქარ-
თველი ახალგაზრდობის შესვლის მისწრაფებას.

აქვე უნდა აღინიშნოს, რომ ქართველ არის-
ტოკრატიაში რუსული მოქალაქეობის დამკვიდ-
რებას საყოველთაო და შეუქცევადი ხასიათი არ 
მიუღია. 

1832 წლის შეთქმულების დამარცხების შემ-
დეგ ბაგრატიონთა სამეფოს სახლის წარმომადგე-
ნელთა როლი ეროვნულ მოძრაობაში თანდათან 
უმნიშვნელო ხდებოდა. 

რუსეთის საიმპერატორო კარი, რუსეთის ეკლე-
სიის უწმიდესი სინოდი, კავკასიის კოლონიური ად-
მინისტრაცია და საქართველოს საეგზარქოსო ჯერ 
კიდევ XIX საუკუნის დამდეგიდან (1802-1803 წლე-
ბიდან) შეუდგა ქართველი სამღვდელოების შევიწ-
როებას, მის ჩანაცვლებას რუსი ეროვნების ღვთისმ-
სახურებით. ეს პროცესი განსაკუთრებით დაჩქარდა 
საქართველოს სამოციქულო მართლმადიდებელი 
ეკლესიის ავტოკეფალიის გაუქმების (1811-1814 
წწ.) შემდეგ. მალე თბილისისა და სხვა ქალაქების 
ეკლესიები რუსი სამღვდელოების ხელში აღმოჩნდა. 
ქართულ ენაზე ღვთისმსახურება მხოლოდ სოფლად 
მდებარე ეკლესიებში მიმდინარეობდა. რუსი სამღ-
დელოების ხელში აღმოჩნდა მთელი სასულიერო 
განათლება (თბილისის სასულიერო სემინარია და 
ყველა სასულიერო სასწავლებელი). 

ყოველივე ზემოთ აღნიშნულმა განაპირობა ის, 
რომ 1832 წლის შეთქმულების დამარცხების შემ-
დეგ ეროვნული მოძრაობა შენელდა, შესუსტდა. 
შენელების, შესუსტების პერიოდი სამი ათეული 
წელი – XIX საუკუნის 60-იანი წლების დამდეგამდე 
– გაგრძელდა. ეროვნული მოძრაობის შენელების, 

შესუსტების პროცესი იყო თუ არა კანონზომიერი 
მოვლენა? ილია თვლიდა, რომ იყო: „მეთვრამეტე 
საუკუნის ვაი-ვაგლახმა და მეცხრამეტე საუკუნის 
პირველ წლების წეწვა-გლეჯვამ ჩვენი ერი მოჰ-
ღალა, ქანცი გაუწყვიტა, თავის-თავის იმედი და-
აკარგვინა. როცა შემთხვევა მიეცა, თავი თითქო 
მოსვენებას მისცა: გაყუჩდა და, თითქმის ხმა-ამო-
უღებლივ, დაემორჩილა ახლად მოვლენილს ბედსა 
და გარემოებას... ხანგრძლივ შფოთის შემდეგ სვე-
ნება უპრიანია, როგორც ცალკე კაცისათვის, ისე 
მთელი ერისათვის. ამას ბუნება ითხოვს.” 

1832 წლის შემდგომ ათწლეულებში ისე ჩანდა, 
რომ რუსეთის იმპერიის სამოცწლიანმა კოლო-
ნიურმა პოლიტიკამ თავისი შედეგი გამოიღო: ქარ-
თველობასა და საქართველოს სერიოზული საფრ-
თხე დაემუქრა. 

 რატომ  აღმოჩნდა საქართველო ასეთ მძიმე 
მდგომარეობაში, რა იყო ამისი მიზეზი? მიზეზები  
შინაგანი და გარეგანი ფაქტორების ერთობლიობა-
ში უნდა ვეძებოთ. საქართველოს დაშლას სამეფო-
სამთავროებად მხოლოდ ქვეყნის დასუსტება არ 
გამოუწვევია. სამეფო-სამთავროებს შორის დაიწ-
ყო გაუცხოების დამღუპველი პროცესი. ირანისა 
და ოსმალეთის სამასწლიანმა ბრძოლამ საქართ-
ველოში გაბატონებისათვის, რასაც თან სდევდა 
ეკონომიკის ნგრევა და  სოციალურ ურთიერთო-
ბათა მოშლა, სწავლა-განათლების კერების განად-
გურება, უცხო ძალის გააზრებული ბრძოლა ყო-
ველგვარი ტრადიციული ქართულის წინააღმდეგ, 
შეცვალა ქართველის ფსიქიკა. ეს ცვლილება შე-
ეხო ყველა სოციალურ ფენას. ფსიქიკის შეცვლამ 
გამოიწვია ტრადიციული ქართული ღირებულებე-
ბისადმი გულგრილი დამოკიდებულება და შემდეგ 
– ამ ღირებულებების გადაფასება,  დავიწყება. 

საქართველოში ირანისა და ოსმალეთის სამას-
წლიანმა ბატონობამ ნოყიერი ნიადაგი მოუმზადა 
რუსეთის იმპერიის კოლონიურ პოლიტიკას. XIX 
საუკუნის დამდეგიდან ექვსი ათეული წლის განმავ-
ლობაში მიმდინარეობდა კარგად ორგანიზებული 
შეტევა ტრადიციული ქართული ღირებულებების სა-
ბოლოოდ მოსპობის მიზნით. ირანისა და ოსმალეთის 
შემდეგ უკვე რუსეთი ცდილობდა ქართველის ცნო-
ბიერების შეცვლას, რუსეთისადმი მორჩილების და-
ნერგვას და რუსული მოქალაქეობის დამკვიდრებას. 

„ბედნიერი ერი”
ქართველი ერი უმძიმეს მდგომარეობაში აღ-

მოჩნდა. შექმნილი ვითარებიდან გამოსავლის ძიება 
ითხოვდა პასუხს კითხვაზე: როგორ მივიდა ქართ-
ველობა ამ სავალალო მდგომარეობამდე? ამ კითხ-
ვაზე სწორ პასუხს უნდა დამყარებოდა ხსნის გზის 
ძიება. მდგომარეობა კი საგანგაშო იყო. აშკარად 
იგრძნობოდა: სახელმწიფოებრივი აზროვნების 
დეფიციტი; ეკლესიური აზროვნების შესუსტება; 
სწავლა-განათლების კერების მოშლა; გაუცხოების 
ნიადაგზე აღმოცენებული კუთხურობა;  ეროვნუ-
ლი ცნობიერების დაკნინება. 

ყოველივე ზემოთ აღნიშნული მარადიული 
ეროვნული ღირებულებების შესუსტებასა და ქარ-
თველის ფსიქიკის შეცვლაში გამოიხატა.

ირან-ოსმალეთის სამასწლიანი და რუსეთის 
სამოცწლიანი ბატონობის პირობებში ქართველის 
შინაგან სამყაროში მომხდარი ცვლილებები, ტრა-
დიციული ქართული ღირებულებების დათმობა 
და ქართული სინამდვილისათვის მიუღებელი 
მენტალიტეტის (უპირველს ყოვლისა, ბედთან 
შერიგების) დამკვიდრება ძალზე მწვავე ფორმით 
წარმოაჩინა ილია ჭავჭავაძემ 1871 წელს დაწერილ 
ლექსში „ბედნიერი ერი”: 

„ჩვენისთანა ბედნიერი 
განა არის სადმე ერი?
მძიმე ყალნით, 
ლამაზ ფალნით 
მორთული და მშვენიერი;
უწყინარი,
უჩივარი, 
ქედრეკილი, მადლიერი;
უშფოთველი, 
ქვემძრომელი,
რიგიანი, წესიერი;
ყოვლად მთმენი, 
ვით ჯორ-ცხენი, 
ნახედნი და ღონიერი.”

საქართველოს 
მხსნელი

 დასაწყისი გვ. 1 
თუ გავითვალისწინებთ იმას, რომ ეს ლექსი არ 

ეხება არც ერთ კონკრეტულ პიროვნებას, არც ერთ 
სოციალურ ფენას, ცხადი გახდება: „ბედნიერი ერი” 
არ შეიძლება მიჩნეულ იქნას ვითარების დრამატი-
ზების მცდელობად. ლექსში საერთო ტენდენცია 
თითქმის ისტორიული სიზუსტითაა წარმოდგენი-
ლი, შეფასებები მკაცრი (ზოგჯერ უმკაცრესიც!), 
მაგრამ ობიექტურია. ილია რომ არ აჭარბებდა, 
ამის დასტურად მოვიყვანთ ერთ მაგალითს: „ბედ-
ნიერი ერის” დაწერამდე ცხრა წლით ადრე, 1862 
წელს, ილია წერდა: 

– „მრავალი წელიწადია, ჩვენო დავრდომილო 
ქვეყანავ, რაც შენს შვილს ერთი ცოცხალი აზრი, 
ერთი პატიოსანი გძნობა არ ჩავარდნია გულში. 
თუნდ რომ თავი გამოედოს ვისმე და აზრი და 
გრძნობა აღედგინოს, შენივე შვილები მიწასთან 
გაასწორებდნენ.”

– „საწყალო ქვეყანავ! შენს ღონიერს დედა-მი-
წაზედ იქნება ორიოდე კაცი იმისთანა დადიოდეს, 
რომელიც სადმე მარტო ჩუმად სტირის შენს მაგ 
ყოფაზედ, ჩუმადა ტირის იმიტომ, რომ შენ შვი-
ლებს რომ თავისი ცრემლი დაანახოს, ის პატი-
ოსანი მდუღარე ცრემლი, – შენი კეთილი შვილები 
თითონვე დასცინებენ და პატიოსანს ცრემლს უპა-
ტიოდ გაუხდიან.”

– „ჩვენმა ცხოვრებამ დააჩვია ქართველი კაცი 
შურსა და მტრობასა. მაგ ორ დასაღუპავ თვისე-
ბათაგან ყოველ ქართველის გული შეშინებულია 
ასე, რომ სიკეთე რო გინდოდეს კაცისა, მაშინაც არ 
გენდობა, თითქო შიშობსო, რომ ეგ სიკეთე ჩემი და-
საღუპავი საფრთხე არ იყოსო. ქართველს თითქმის 
ყოველი კაცი გველი ჰგონია, რომელიც ჯერ გულში 
ჩაეკვრება, რომ ბოლოს დრო იხელთოს და დაშხა-
მოს. ჩვენ არ ვამტყუნებთ იმისთანა პირს, – ყველ-
გან ჩვენ გარშემო იგი ხედავს მხოლოდ მტრობასა, 
შურსა, ღალატობასა, მოდი აქ და ნუ შეგიშინდება 
გული.”

– „ამას გარდა ჩვენ საწყალ ქართველებს ერთი 
სხვა საძაგელი სენიც გვჭირს – ყიზილბაშობა. გუ-
ლისშემაზრზენი, კაცის ღირსების დამმდაბლებე-
ლი პირფერობა, ურცხვი ტყუილი ქება, საძაგელი 
კლაკვნა და პირიდამ თაფლის დენა, რომელსაც 
ქართველი „ზრდილობას” ეძახის, – ესენი ერთად 
შტოები არიან დამპალ ყიზილბაშობისა.”

– „ჩვენი თავის მტრები ჩვენ თითონვე უფრო 
ვართ, ვიდრე სხვანი. ამის აღიარება ჩვენ სირცხ-
ვილად მიგვაჩნია და ამიტომაც ყველაფერს ბრმა 
ბედს ვაბრალებთ.”

 ასეთი იყო ქართველი საზოგადოება,  ასეთი 
საქართველო დახვდა ილიას. 

II. ილიას  
თანამედროვე  
საქართველო

და მათ ჰკითხეს მას: და უკუე 
ვინ ხარ შენ? ელია ხარა?

                                  იოანე, 1, 21

ილია ჭავჭავაძემ პასუხი გასცა უმნიშვნელო-
ვანეს კითხვას. როგორც აღვნიშნეთ, ამ კითხვაზე 
პასუხის გაცემით უნდა დაწყებულიყო ქართველი 
ერის გადარჩენისათვის ბრძოლა.

„რათა ვართ ესე?”
ილიას პირველი ნაწერებიდანვე აშკარად ჩან

და, რომ მას ზედმიწევნით ზუსტად ჰქონდა გა
აზრებული ყოველივე ის, რაც დამღუპველი იყო 
ქართული ცნობიერებისათვის. დიდი ხნის გან
მავლობაში, განსაკუთრებით ბოლო საუკუნეების 
მანძილზე, საქართველოში მოსული ყველა დამ
პყრობელი, აშკარად თუ ფარულად, გვიტოვებდა 
რაღაც ცუდს, ქართული სულისათვის უცხოსა 
და მიუღებელს. ერთიანი საქართველოს დაშლამ, 
ძნელბედობის, მუდმივი ომებისა და რბევა-დაწიო
კების, ფიზიკური გადარჩენისათვის დაუსრულებე
ლი ბრძოლის ხანგრძლივმა პერიოდმა ქართული 
ცნობიერება ძლიერ შეცვალა. 1862 წლით დათა
რიღებულ წერილში „ცისკარი” 1857 წლიდან-1862 
წლამდინა”, ილია წერდა: „საკვირველი კაცია ქარ
თველი!.. ძალიან თვალების აბმა იცის, სხვის თვა
ლებისა კი არა, მაგოდენა არ შეუძლიან, თავის სა
კუთარის თვალებისა. თუ მოინდომა, და თუნდაც 
არ მოინდომოს, ისე ხელობად დასჩემებია, რომ 
რაც უნდა კეთილ-სვინდისიანი საქმე იყოს, ასეთს 
კუდს გამოაბამს, ასეთნაირად წაშლის-წამოშლის, 
რომ შენი გაკეთებული საქმე შენვე ვერ იცნო, შენი 
ნათქვამი სიტყვა შენვე ვეღარ გაიგო”. ბუნებრივია, 
რომ ილიას აინტერესებს, რა იყო ყოველივე ამის 
მიზეზი: „რათ უყვარს ქართველს ამისთანა სულის 
კლაკვნა? მრავალი რამ არის ამისი მიზეზი, ჩემო 
მკითხველო, სხვათა შორის ისიცა, რომ სიკეთეს 
ყველანი გადავჩვეულვართ, კეთილი არა გვწამს, 
სული და გული ამოგვშრობია”. ვინც სიკეთის ქმნას 
გადაეჩვევა, მას სხვის მიერ უანგაროდ ჩადენილი 
სიკეთისაც არა სწამს: „კაცმა რომ პატიოსანს და 
კეთილს საქმეს თავი შესწიროს, ერთი ჩვენგანი არ 
დაიჯერებს. რატომ? იმიტომ, რომ ყოველი ჩვენ
განი იმ კაცის ალაგას თავის თავსა დააყენებდა და 
იტყოდა: მე უანგაროდ ამას ვიქმოდი? ამის პირ
დაპირი პასუხი „არა” იქნებოდა, რასაკვირველია... 
„მაშ, არც ის იქმოდა” – დაასკვნის გონიერი ქართვე
ლი”. ილია ამასთან დაკავშირებით ერთ ამბავს იხ
სენებს იმდროინდელი ქართული სინამდვილიდან: 
„მე ვიცნობ ერთ კაცს, რომელმაც სიმართლისათ
ვის სამსახური დაჰკარგა, მაგრამ არც ერთმა ქარ
თველმა ეს არ დაიჯერა, და იგი, სიმართლისათვის 

გამოგდებული სამსახურიდამ, საზოგადოებაში 
არამც თუ ნუგეშსა, შეურაცხყოფას პოულობდა”. 
სიკეთის ქმნის დავიწყება, მოყვასის ქმნილი სიკე
თის დაუნახაობა და არდაჯერება, უსამართლოდ 
დაჩაგრულის შეურაცხყოფა და გარიყვა, ნუგეშის 
ცემის ქრისტიანული მოვალეობის მივიწყება ერის 
ტრაგედიად მიაჩნია ილიას: „ქართველის შეუსყიდე
ბელი გული ეხლა შეისყიდება ხოლმე. თვითონ რომ 
სიკეთეს გადაჩვეულა, სხვისგანაც სიკეთე აღარ 
სჯერა, რომ იმ დედამიწაზედ, საცა თითონა სცხოვ
რობს და ათასი კიდევ სხვა მისი მსგავსი, აღარ სჯე
რა – რომ იმ დედამიწაზედ კაცი არის, რომელსაც 
სიკეთე სიკეთისათვის უყვარს, რომელსაც იმო
დენა სულის ძალა აქვს, რომ თუ გასჭირდა, სიკე
თისათვის თავსაც დასდებს. ქართველი როგორც 
თვითონ არის, ისე თავის მოძმეც ჰგონია; ამიტო
მაც ყოველი პატიოსანი საქმე პატიოსნობის სიყვა
რულისაგან კი არა ჰგონია წარმომდგარი, არამედ 
რომელიმე დაბალი და სამარცხვინო გრძნობისა და 
წადილისაგან”. ქრისტიანული ზნეობის უგულვე
ბელყოფამ მთელი ქართველი ერი, მთელი საქარ
თველო დიდი საფრთხის წინაშე დააყენა. სამშობ
ლოსათვის თავდადება, სიკეთის ქმნა, სიმართლის 
დაცვა შეუძლებელ და საშიშ საქმედ იქცა: „მრავა
ლი წელიწადია, ჩვენო დავრდომილო ქვეყანავ, რაც 
შენს შვილს ერთი ცოცხალი აზრი, ერთი პატიოსანი 
გრძნობა არ ჩავარდნია გულში”. ილია ხაზს უსვამს 

იმას, რომ კეთილ საქმეს, სიყვარულს, თავდადე
ბას საქართველოში მარტო მტერი კი არ დევნიდა, 
არამედ თვით ქართველი: „პირველი ქვა, რომელიც 
თავგამოდებულს მოხვდება ხოლმე, ქართველისა
განვე არის გამოტყორცნილი”. ქრისტიანულ ღირე
ბულებათა გადაფასება ძვირად დაუჯდა ქართველ 
ერს. ილია სვამს საჭირბოროტო კითხვას: „რათა 
ვართ ესე?” და იქვე პასუხობს: „იმიტომ, რომ ჩვენ 
აზრსაც, გრძნობასაც გადავჩვევივართ. მერე ასე 
გადავჩვევივართ, რომ ცოცხალი აზრი, პატიოსნუ
რი გრძნობა, უანგარო გულმხურვალება, თავგამო
დებული ხალისი რომ ვნახოთ, ვერც კი ვიცნობთ. 
ეს კიდევ არაფერი, რომ ვერ ვიცნობთ: ავიღებთ და 
იმასაც ლაფში გავსვრით”.

ქართველ ერს ყველაზე დიდი საშიშროება მა
ინც ერთიან ქართულ ეროვნულ ცნობიერებაში 
ბზარის გაჩენისაგან ელოდა. ქართულ ეროვნულ 
ცნობიერებას სერიოზული საფრთხე შეუქმნა სა
ქართველოს დაშლამ სამეფო-სამთავროებად (XV 
საუკუნის მეორე ნახევარი). პოლიტიკურ დაშლი
ლობას სამეფო-სამთავროებს შორის დაპირისპი
რება და სამხედრო კონფრონტაციაც კი მოჰყვა. 
დაიღვარა სისხლი. საქართველოს სამეფო-სამთავ
როებად დაშლას მეორე დიდი უბედურებაც დაერ
თო – საქართველოს ტერიტორია სპარსეთსა და 
ოსმალეთს შორის გადანაწილდა. მართალია, ქარ
თულ სამეფო-სამთავროებში ქართველ მეფეთა და 
მთავართა ხელისუფლება შენარჩუნდა, მაგრამ სა
ქართველოს ტერიტორიის ნაწილი (ჭარ-ბელაქანი, 
ჯავახეთი, სამცხე, აჭარა) უცხო ქვეყნების (სპარ
სეთისა და ოსმალეთის) ადმინისტრაციულ-ტერი
ტორიულ სისტემაში გაერთიანდა და საერთოდ 
მოსწყდა ქართულ სინამდვილეს. მდგომარეობა 
კიდევ უფრო გაუარესდა მას შემდეგ, რაც ამ ტერი
ტორიაზე მცხოვრებ ქართველებს ძალდატანებით 
მიაღებინეს ისლამი. ქართული ენა და საქართვე
ლოს ეკლესია იყო ის ფენომენი, რითაც სამეფო-
სამთავროებში ქართული ცნობიერების ერთიანო
ბის შენარჩუნება შესაძლებელი ხდებოდა. პოლიტი
კურმა დაშლილობამ გამოიწვია ის, რომ დაიკარგა 
საქართველოს, როგორც ერთიანი გეოპოლიტიკუ
რი სივრცის, აღქმის ტრადიცია. დიდი ეროვნული 
საფრთხის გაცნობიერება ხდებოდა ცალკეული სა
მეფოებისა და სამთავროების ინტერესებიდან გა
მომდინარე. ხსნის გზას სამეფო-სამთავროები და
მოუკიდებლად, ხშირ შემთხვევაში კი ერთმანეთის 
უსაფრთხოების უგულებელყოფის ხარჯზე, ეძიებ
დნენ. ასეთმა ვითარებამ სერიოზული საშიშროება 
შეუქმნა ქართულ ეროვნულ ცნობიერებას, ქარ
თული სამეფო-სამთავროების ერთმანეთისაგან 
გაუცხოების საფრთხე სულ უფრო ძლიერდებოდა. 
ეს პროცესი კიდევ უფრო დაჩქარდა რუსეთის მიერ 
საქართველოს დაპყრობის შემდეგ. რუსეთის კო
ლონიური პოლიტიკა ხომ ერთიანი ქართული ცნო
ბიერების ნგრევისაკენ იყო მიმართული. ოფიცი
ალურ დოკუმენტებში „ქართველი” მხოლოდ ქარ
თლელისა და კახელის აღსანიშნავად იხმარებოდა. 
„ქართველის” გვერდით „ეროვნულის” აღმნიშვნელ 
ცნებებად იხმარებოდა: „მეგრელი”, „სვანი”, „ხევ
სური”, „თუში”, „გურული”, „იმერელი”, „აჭარელი”. 
სამცხე-საათაბაგოს ისლამის აღმსარებელ ქარ
თველებს „თურქებს” უწოდებდნენ, ჭარ-ბელაქნის 
(საინგილოს) მოსახლეობას ასევე არ მიიჩნევდნენ 
ქართველებად. აფხაზეთის მეგრელი (ე. ი. ქართვე
ლი) მოსახლეობის ეთნიკური კუთვნილების გამომ
ხატველ ცნებად „სამურზაყანოელი” დაამკვიდრეს. 
ამ დიდი საფრთხის გაცნობიერებას ეძღვნება ილია 
ჭავჭავაძის 1866 წელს დაწერილი პუბლიცისტური 
წერილი „ზოგიერთი რამ” (დაიბეჭდა 1876 წელს). 
ამ წერილში ილიამ მთელი სიცხადით მიანიშნა ქარ
თულ ეროვნულ ცნობიერებაში ბზარის გაჩენის, 
ქართველთა გაუცხოების საშიშროებაზე. ილიამ 
დასვა კითხვები: „ჩვენ, ქართველებს, საყოველთაო 
რა გვაქვს?” „სად არის ქართველი და ქართველო
ბა?” „ვართ-ღა სადმე?” ილია იქვე აღნიშნავს: „თუ 
შენ, ჩემო მკითხველო, ადამიანობა, კაცური-კაცო
ბა ხელში მჩვრად არ გადაგიქცევია, ვიცი, რომ ამ 
კითხვაზედ ძარღვი ჩაგწყდება; ისიც ვიცი, რა ტკი

ვილიც ამოგაკვნესებს”. ამ შესავლით ილიამ მკით
ხველი მოამზადა იმის მოსასმენად, რაც ყველა 
შეგნებულ ქართველს მწარედ დააფიქრებდა. აკი 
აფრთხილებდა კიდეც მკითხველს ილია: „ესეც უნ
და იცოდე, რომ ბალღამში ამოვლებულს ჭეშმარი
ტებასაც ვაჟკაცური მოსმენა უნდა”. და სანამ სათ
ქმელს იტყოდა, შექმნილი სავალალო მდგომარე
ობის სრულად აღქმისათვის ილია კიდევ ერთხელ 
ამზადებდა მკითხველს: „რით ვერ გაიგე, რომ ჩვენ 
უბედურნი ვართ!..”

ის მწარე სიმართლე, რომლის მოსმენაც ილი-
ასაგან  უწევდა ქართველ მკითხველს, ასეთი იყო: 
„აბა დაიძახე: ქართველო-თქო, თუ შავის ზღვიდამ 
მოყოლებული კასპიის ზღვამდე მარტო ღიპ-გად
მოგდებულის ქართლელის მეტმა (ე. ი. გორის მაზ
რაში მცხოვრებელმა) შემოგხედოს ვინმემ, და თუ 
გაჭირდა, იქნება კახელმაც თავისი სხვილი კისერი 
შენკენ მოიღრიჯოს, სხვანი კი ყურსაც არ გათხო
ვებენ, თითქო ამათ არ ეძახიო, თითქო ისინი კი ქარ
თველები არ არიანო”. შექმნილი ვითარების, დიდი 
ეროვნული საფრთხის სრულად გააზრების მიზნით 
ილია დაასკვნის: „ის შემკრებლობითი, დიდებული 
ერთიანი აზრი, რომელსაც ყოველი ჩვენთაგანი 
ქართველობაში უნდა ხედავდეს, ის სახელი, რომე
ლიც ყველას გვერქვა, დაირღვა, ჩვენის გონებიდამ 
ამოიშალა, და ქართველი ეხლა ერთის კუნჭულის 
მცხოვრებია, საკუთარი კერძოობითი სახელი-ღა 

გახდა და არა საერთო, საყოველთაო მთელის იმ 
ხალხისა, რომელიც ერთად ტანჯულა, რომელსაც 
ქართველთა შესისხლხორცებულის ისტორიის მძი
მე უღელი ჭირში თუ ლხინში ერთად ძმურად უწე
ვია”. ილია ძალზე ამძაფრებს შექმნილ ვითარებას. 
მისი აზრით, ძველად ქართველთა ერთობის, ერთი
ანი ეროვნული ცნობიერების საფუძველი ქართუ
ლი ენა იყო. ქართველობას „ერთისა და იგივე ენით 
ჭირში უგლოვნია, ლხინში უმხიარულნია”. თუმცა 
ეკლესიურ აზროვნებაზე დაფუძნებული ზნეობის 
დაცემის პირობებში ენის ერთობაც ვეღარ შვე
ლის საქმეს. ტრადიციული მორალური ნორმების 
უარმყოფელი ქართველის ზნეობა ისეა დაცემუ
ლი, რომ ქართველობა „დღესაც ერთისა და იგივე 
ენით – თუ არაფერს აკეთებს – თავის მოძმეს მაინც 
აბეზღებს ღმერთთანაცა და კაცთანაცა”. ძალზე 
საინტერესო დასკვნაა: ზნეობაშერყეული ქართვე
ლი ენობრივ ერთობას ერთიანი ქართული ცნობი
ერების გადასარჩენად და გასაძლიერებლად ვეღარ 
გამოიყენებდა.

ილიას არც ის ამშვიდებს, რომ კუთხურობა 
ყველა ერისათვის არის დამახასიათებელი. ქარ
თველ ერში ამ დამღუპველ მოვლენას მეტი სიმძაფ
რე შეუძენია, უფრო ღრმა კვალი დაუმჩნევია ქარ
თველის ცნობიერებისათვის: „მაგრამ მეტყვიან: ეგ 
ყველა ხალხში არისო. მართალია, მაგრამ არა ეგრე 
გულსაკლავად, როგორც ჩვენშია. იქ, სხვა ხალხში, 
საცა თვითეულს პირს თავის დამოკიდებულება თა
ვის ხალხთან არ შეუწყვეტია და სისხლში და ხორ
ცში გამჯდარი აქვს, იქ მაგისთანა სახელები შინაუ
რობაში იხმარება ურთიერთის გასარჩევად და არა 
საქვეყნოდ, საგარეოდ. მარსელში მცხოვრებელი 
ფრანციელი, რასაკვირველია, ფრანციელსავე ეტ
ყვის, მარსელელი ვარო, მაგრამ უცხო ქვეყნელს 
კი ეტყვის, ფრანციელი ვარო. ეგ იმას ნიშნავს, რომ 
იგი შინაურობაში მარსელელია და გარეობაში – 
ფრანციელი. უცხოსათვის ერთი იმათგანია, საცა 
ყველანი ამისათვის ცხოვრობენ და ყველასათვის 
თითონა ცხოვრობს. ეგ იმას ნიშნავს, რომ ჩემი 
ძალა – ჩემი ხალხის ძალააო, ჩემი სიკეთე – ჩემი 
ხალხის სიკეთეაო, რომ ჩემი სისხლი ყოველს ფრან
ციელთან ერთად დუღსო, ყოველის ფრანციელის 
ცხოვრების ძარღვი ჩემის ცხოვრების ძარღვიაო, 
და თუ გინდაო, ყოვლის ფრანციელის ავად და კარ
გად მყოფობას ჩემს მაჯაზედ შეატყობო. ეგ იმას 
ნიშნავს, რომ ჩემი წყენა უცხოსაგან – ჩემი ხალხის 
წყენააო, და ჩემი ხალხის წყენა – ჩემი საკუთარი 
წყენააო”. ილია ამ შემთხვევაში ორი ერის – ქარ
თველებისა და ფრანგების – შედარებას იმიტომ 
მიმართავს, რომ მავანსა და მავანს დამშვიდებუ
ლად არ ეგრძნო თავი: ეგ უბედურება მარტო ჩვენ, 
ქართველობას, არა გვჭირსო. ილია ქართველობას 
აფრთხილებდა: საფრანგეთისა და საქართველოს 
სინამდვილე განსხვავდება ერთმანეთისაგან. ერ
თიანი ეროვნული სახელმწიფოს წარმოქმნისა და 
გაძლიერების პროცესში საფრანგეთის კუთხეები 
მჭიდროდ დაუკავშირდნენ ერთმანეთს, საერთო-
ეროვნულმა შთანთქა ვიწრო-კუთხური, კუთხუ
რობიდან მომდინარე საფრთხე საფრანგეთმა ერ
თხელ და სამუდამოდ დაძლია. ერთიანი ქართული 
ეროვნული სახელმწიფოს სამეფო-სამთავროებად 

დაშლის პროცესში საქართველოს კუთხეებს (სა
მეფო-სამთავროებს) შორის დაიწყო გაუცხოების 
პროცესი, რომელსაც აჩქარებდა საქართველოს 
ისტორიული ტერიტორიის უცხო სახელმწიფოებს 
(ირანსა და ოსმალეთს) შორის გადანაწილება, ხო
ლო შემდეგ – რუსეთის იმპერიის კოლონიური პო
ლიტიკა. საერთო-ქართული ნელ-ნელა დაჩრდილა 
კუთხურმა. ასე რომ, საფრანგეთში პროცესი კუთ
ხურობიდან საერთო-ფრანგულისაკენ, ხოლო სა
ქართველოში – საერთო-ქართულიდან კუთხურო
ბისაკენ ვითარდებოდა. ქართველი ერისათვის ეს 
უმნიშვნელოვანესი დასკვნა ქართულ სინამდვილე
ში პირველად ილიამ გააკეთა. ილიამ საფრანგეთის 
სინამდვილეში ცნებების „მარსელელისა” და „ფრან
გის” დაპირისპირების ფონზე ქართული სინამდვი
ლე ასე დაახასიათა: „ჩვენში? ეჰ, რაღა გითხრა, 
მკითხველო! შენც კარგად იცი, რომ ქართველი ჩვე
ნის ტომის საერთო სახელი აღარ არის, აღარც შინა 
და აღარც გარეთ, არც მახლობლისათვის და არც 
უცხოსათვის. იმერელი – იმერელია, გურული – გუ
რულია, მეგრელი – მეგრელია, ქართლელი – ქარ
თლელია, და სულ ყველანი კი ერთად ქართველები 
არ არიან”. სწორედ ამიტომ საქართველოში შედე
გიც საფრანგეთისაგან სრულებით განსხვავებული, 
საპირისპიროა: „ვაი იმ ხალხს, რომელსაც საერთო 
ძარღვი გაუწყდა; ვაი იმ ქვეყანას, საცა საერთო 
ძარღვში სისხლი გაშრა, საცა ყველაში თითო არ 

არის და თითოში – ყველა, საცა თვითეული ყველა
სათვის არ ფიქრობს და ყველა – თვითეულისათ
ვის, საცა „მე” ხშირია და „ჩვენ” – იშვიათი!”

უბედურება იყო ის, რომ „დიდებული ქართვე
ლობის აზრი, ის საყოველთაო სახელი გონებიდამ 
გამოგვეცალა”, მაგრამ პროცესი აქ არ შეჩერე
ბულა. ილია აღნიშნავს, რომ დაკნინდა ცნებები: 
„ქართველი” და „ქართული”: „ქართველს, რომელ
საც საზოგადო მნიშვნელობა ჰქონდა, კერძოობი
თი მნიშვნელობა მიეცა”. კიდევ უფრო დაკნინდა 
„მამულის” ცნება. წინათ სიტყვა „საქართველოს” 
და „მამულს” ქართველი ერისა და იმავე ცნების – 
სამშობლოს – გამოსახატავად იყენებდა, რადგან, 
ილიას აზრით, „მაგ სიტყვაში ყოველია, და ყოველ
ში ყველა არის”. ერთიანი ქართული ეროვნული 
ცნობიერების შერყევის, კუთხურობის გაძლიერე
ბის, საერთო-ქართულის დავიწყების პირობებში 
სიტყვა „მამულმა” ძველი მნიშვნელობა დაკარგა. ამ 
შემთხვევაშიც ილიამ პირველმა მიანიშნა ქართული 
სინამდვილის კიდევ ერთ დამღუპველ მოვლენაზე: 
„მამულის ხსენებაზედ ეხლანდელს ქონდრის-კაცს 
თავისი ნეხვდაყრილი სახნავი მიწა წარმოუდგება 
ხოლმე”. ზნეობის დაცემა ამით არ მთავრდებოდა, 
დამღუპველი შედეგები კიდევ უფრო სავალალო 
იყო: „მამულისათვის ბრძოლა ეხლა სასამართლო
ში შეტანილი ღერბიან ქაღალდზედ სადავო საჩივა
რია; მამულისათვის ძლევამოსილება – მოგებულის 
საქმის განაჩენის პირია, ჯეროვნად შემოწმებული; 
მამულის სიმაგრე – ტყრუშული ღობეა, ვენახ გარ
შემო შემორტყმული; მამულის პატივი – ნეხვია, 
სახნავ მიწაზედ სასუქად დაყრილი; მამულის-შვი
ლობა – მხვნელისა და მთესველის სახელიღაა”. 
ზნეობის დაცემის საბოლოო შედეგი კი ასეთი იყო: 
„თვითეულმან ჩვენგანმან თავისი ხვედრი, დიდის 
„მამულის” ნაშთი, თავ-თავად შემოიღობა; იმ შემო
ღობილში თვითეულმან ჩვენგანმან თავისი საკუ
თარი ქვეყანა ააშენა და საზოგადო სახელი „მამუ
ლი” თავის კერძო მამულს დაარქვა და თქვა: „თუ 
მე არ ვიქნებიო, ქვა-ქვაზედ ნუ იქნებაო”. ამ სახით 
თვითეული ჩვენგანი თავის შემოღობილში შეიკე
ტა, თავისი საკუთარი ჭირი და ლხინი აიჩინა; და 
რომ თვითეულმან ჩვენგანმან საერო საქმეს თვა
ლი მოაშორა და გონება თავისი საერთო საგანზედ 
აღარ ავარჯიშა, ის გონებაც ისე დაუბრმავდა, რომ 
იგი თავის ქონების ღობის იქით ვეღარ გადაუცი
ლებია, რომ თავის მოძმეს გაეხმაუროს მაინცა”.

ქართული ენა ქართველთა გაუცხოების დამ
ღუპველი პროცესის შეჩერების, თავიდან აცილე
ბის ძლიერ ფენომენს წარმოადგენდა. ენა იყო უკა
ნასკნელი იმედი: „ქართველი ვეღარავის გვიცვნია, 
თუმცა კი ყველანი ქართულად ვლაპარაკობთ”. 
კუთხურობის გაძლიერებამ და გაუცხოების პრო
ცესმა ქართულ ენაზეც მოახდინა უარყოფითი გავ
ლენა. ილიას ეს ბუნებრივ მოვლენად მიაჩნია: „ჩვენ 
ყოველ-სფეროში გავთავ-თავდით, აზრი და ყოვე
ლი საგანი გავითავ-თავეთ და სიტყვაც, რომელიც 
მარტო აზრისა და საგნის ნიშანია, გათავ-თავდა. 
ამიტომ ჩვენი ენა კილოიანი გახდა, იგავიანი, ორ
პირი შეიქმნა. ასე, რომ ერთ და 
იგივე სიტყვას მრავალგვარი 
აზრი მიეცა. აბა რა გითხრა 

ილია მეგობრებთან

საქართველოს მხსნელი

 იმისთანა, რომ შენ კილო არ 
გამოაბა? მიირთვიც რომ გით
ხრა, ამ კარგს დარბაისლურს 
სიტყვას, თუ მოინდომებ, ცუ

დად ჩამომართმევ, თუ ნამეტნავად ზოგიერთი კა
ცის გულის გარყვნილებაში შენც წილი ჩაგიდვია. 
შემობრძანდი რომ მითხრა, ხომ კაი სიტყვაა, ეგ 
ჩემზე ჰკიდია, საწყენად მივიღო, თუ სალხენად. აი 
აქ „ჰკიდია” ვიხმარე და შენც ათასჯერ ხმარობ, მაგ
რამ ვშიშობ, რომ მაგ სიტყვას ერთმა ბრიყვმა ვინ
მემ თავისის წამხდარისა და გარყვნილის გონების 
აზრი არ მიაწეროს”.

ილია აშკარად მიანიშნებს დიდ ეროვნულ საფ
რთხეზე: ქართველთა გაუცხოების, კუთხურობის 
გაძლიერების, საერთო-ქართულის დაჩრდილვის 
და ზნეობის დაცემის პროცესი თუ შეუქცევადად 
გაგრძელდა, საფრთხე დაემუქრებოდა ქართულ 
ენას: „სადღა არის ეხლა ქართული ენა? ან გვინდა
ღა ქართული, როცა ჩვენ თითონ ჩვენდა დასაღუ
პავად ქართველობაზედ ხელი ავიღეთ? გონებით 
რომ აღარ ვსცხოვრობთ, ქართულს ენას აზრს რო
გორღა გამოვათქმევინებთ? ერთობისათვის რომ 
აღარა ვართ, ერთნაირს სიტყვის მნიშვნელობას 
როგორ მოვსთხოვთ ჩვენს ენასა? თუნდაც რომ 
ჩვენს ენას და სიტყვას აზრიც გამოათქმევინოთ, 
ვის რად გინდათ, ენას აზრს ვინღა სთხოვს? ჩვენ 
თვითონ დავცალიერდით გუდაფშუტასავით, ცა
ლიერი სიტყვებიღა გვინდა, ცალიერი ხმები, რომ 
ენამ პირში იშტვინოს და ყურმა ძარღვი იფხანოს. 
სხვა რისთვის გვინდა ენა? საერთო სახელი ქარ
თველი კერძოობად გავხადეთ, მამული დანეხვილ 
ნაფუძვრად გადავაქციეთ, პატივი – ნეხვად, თავი 

– გოგრად, და ჩვენი უადამიანობა იქამდინ მივიყ
ვანეთ, რომ კაცი კაცს აღარა ნიშნავს, თუ ზედ კა
ცური არ დავუმატეთ, და მის შემდეგ კიდევ გვინდა, 
რომ ენა გვქონდეს?”

კუთხურობის გაძლიერებისა და გაუცხოების 
პროცესის დაწყება, ერთიან ქართულ ეროვნულ 
ცნობიერებაში ბზარის გაჩენა, ქრისტიანული 
ზნეობის დაცემა საქართველოს სამეფო-სამთავ

როებად დაშლისა და დამპყრობთა (სპარსეთის, 
ოსმალეთის, რუსეთის) ხანგძლივი ბატონობის 
შედეგი იყო. XIX საუკუნის შუა ხანებისათვის ქარ
თველ ერს კიდევ ერთი დიდი საფრთხე დაემუქრა. 
ეკონომიკის განვითარებამ და მისმა თანამდევმა 
სოციალურმა პროცესებმა ერის შიგნით არსებუ
ლი სოციალური ფენების დაპირისპირება კიდევ 
უფრო გაამწვავა. სოციალურ ფენათა შორის ქო

ნების გადანაწილების პროცესი ამ დაპირისპირე
ბას ნოყიერ ნიადაგს უქმნიდა. ცხადია, სოციალუ
რი დაპირისპირების შეუქცევადი პროცესი ძლიერ 
დარტყმას მიაყენებდა ერთიან ქართულ ეროვ
ნულ ცნობიერებას. ეს საფრთხეც ქართულ სი
ნამდვილეში პირველად ილიამ გააცნობიერა ჯერ 
კიდევ XIX საუკუნის 60-იანი წლების დამდეგს: 
„ქართველები არ არიან, მაშ რა არიანო? არიან 
თავადნი, აზნაურნი, მღვდელნი, ვაჭარნი, გლეხნი, 
ჩინიანნი და უჩინონი – ყველანი არიან, და ქარ
თველი კი არსად არის. თავადს აზნაური სძულს, 
აზნაურს – თავადი, გლეხს – ორივე, ნუთუ ესენი 
ქართველნი არიან, ერთის დედის საქართველოს 
ოჯახის შვილნი? თავადის აზრი – სათავადოა, 
აზნაურის – სააზნაურო, გლეხის – საგლეხო, ვაჭ
რისა – სავაჭრო, ნუთუ ესენი ქართველნი არიან, 
ერთს თესლზედ აღმოსულნი? თავადის აზრი აზ
ნაურს არ უხდება, აზნაურისა – თავადსა, ორივესი 
– გლეხსა, ნუთუ ესენი ქართველნი არიან, ერთისა 
და იგივე ხორცისა და სულისა ნაყოფნი და ერთის 
დედის საქართველოს ძუძუთი გაზრდილნი?” ამ 
დაპირისპირების მწარე ნაყოფი საქართველომ 
გაცილებით გვიან, XX საუკუნის დამდეგიდან და 
შემდგომ ათწლეულებში მოიმკო. ილიამ შეძლო 
ქართველთა გაუცხოების საშიშროების დაძლევა, 
საერთო-ქართულმა გაიმარჯვა კუთხურობაზე, 
მაგრამ სოციალურ ნიადაგზე ქართველთა და
პირისპირების თავიდან აცილება შეუძლებელი 
გახდა. საქართველოს ისტორიის ეს ტრაგიკული 
ეპოქა ილიას აღარ უნახავს, იგი მხოლოდ ამ სის
ხლიანი ისტორიის პროლოგს მოესწრო.

(გაგრძელება იქნება)

სამყაროში მზე უთვალავ პლანეტაზე უჩვე-
ულო ზნეობრივ სიკეთე-სიცოცხლე მიუწვდომე-
ლი, გამორჩეულ კანონიკური თვითმყოფადი, უკი-
დეგანობის ინტელექტუალია, მარად ჩაუქრობელი 
სიცოცხლის და კოსმიური უჯანსაღესი ზეაზროვ-
ნების სრული მარადიული ნათებაა.

მზეს უმტკიცესი, გრანიტისეული უმკაც-
რესი სისტემით თავისი პლანეტები, საკვირველ 
ბრუნვით მწყობრში და წარმოუდგენელ მიმოქ-
ცევის დისციპლინაში ჰყავს მოქცეული. ზოგჯერ 
შემოეპარება ხოლმე მის გამორჩეულ სივრცეში, 
გალაქტიკის თუ სამყაროს უთავბოლო, უხეში 
მოხეტიალე, ტლანქი ფორმის უსიცოცხლო მეტე-
ორები. 

სამყაროთა აურაცხელ გალაქტიკებში გა-
მუდმებითი ცეცხლოვან-გრიგალისებური წვაა 
უზარმაზარი და ურთიერთგანადგურებით გაურკ-
ვეველ აღდგენითობაშიც არიან ჩართულნი. ამათ 
შუა, ცალკე, შავი ხვრელების იდუმალი გაუმაძღ-
რობაა. მრავალ მათგანს გამუდმებით უნდა მზის 
შესაშური სისტემის უიშვიათესი წყობა, გამორჩე-
ული, მიუკარება მყუდროება, წესრიგ-დისციპლი-
ნის ქაოსური არევა, მაგრამ მზეს უძლიერეს-უმ-
კაცრესი, თავისთავადი დაცვის სისტემა გააჩნია, 
რომელსაც ვერცერთი უცხო კოსმიური ალიაქო-
თური ძალა არეულობისა, სრულ მიუკარებასთან 
ვერაფერი გასდით და თავისთავადი ბუნტებით 
უსასრულობისკენ გაედინებიან. ამ დროს სამყა-
როს ბნელი, უბოროტესი ინსტინქტი საგანგებოდ 
მაინც დაჟინებით თავის მსგავსთ ძალებს გზავ-
ნის და დედამიწა მათგან შავ დღეშია, ადამიანთა 
და ცოცხალ არსებათა ტანჯვა-წყვეტა და ვაებაა 
მის კეთილშობილ სხეულზე, უბოროტესი ურ-
თიერთომებით, საშინელი უზნეო არეულობებით. 
ერთ უკუნეთურ დროს ეშმაკზე უბოროტესმა 
ადამიანებმა ატომით გადაწვეს და ბაქტერიულ 
დაავადებულ ხრიოკად აქციეს იაპონიის ულა-
მაზეს-უმშვენიერესი ქალაქები – ხიროსიმა და 
ნაგასაკი. ამჟამად ზეჯურღმულეთი კვლავ გზავ-
ნის დედამიწისკენ შაჰ-აბასებს, ჩინგის-ხანებს, 
მურვან ყრუებს, მაკედონელებს, პომპეუსებს, ნა-
პოლეონებს, ბუღა-თურქებს, ნიკოლოზ მეფეებს 
და სხვა მრავალს, ძნელია მათი ჩამოთვლა. ჩვენს 
უკვე საცოდავ დროს არანაკლები მათზე სიკვდი-
ლის მომტანი, პუტინიც ამოაშავეს და ისევ იწყება 
დედამიწა პლანეტაზე ცეცხლოვანი შეტევა იერი-
შებით. უკვე გამოიკვეთა დამღუპველი ბოროტე-
ბის უსაზღვრო ჩრდილები და მოსალოდნელია 
ტრუმენის სიავე, ატომური უბედურებისა, გან-
მეორდეს და ისევ სწადიათ, როგორმე დედამიწა 
გაახვიონ გამანადგურებელ ატომურ ცეცხლოვან 
სივრცეში, მოშალონ და დაანახშირონ, მზის სის-
ტემის მარგალიტი, სიცოცხლის, სიკეთის, სიყვა-
რულის, ზოგჯერ ავად შემოპარული ურთიერთ-
გაუტანლობად ქცეული პლანეტა, დედამიწაზე 
თავისი თვითმყოფადი მშვენიერებით. და თუ რამე 
მანკიერებანია ჩვენში, მხოლოდ მათგანაა, შორე-
ულიდან ჩამოყრილი, როგორც ქვიშა შხამიანი.

უკვე დროულად, გმირული ხმა-შემტევი უნდა 
დაარისხოს უკიდურესი, სამართლიანი პრეტენ-
ზია-მოთხოვნით, პირველ რიგში, ამომავალი მზის 
ქვეყანამ – იაპონიამ, უძველესმა ერმა – ჩინეთმა, 
საოცრება – ინდოეთმა, საუკუნის მოწინავე და 
მრავალმხრივი პროგრესის – ამერიკის კონტინენ-
ტის ყველა ქვეყანამ, უკლებლივ მთლიანად ევ-
როპამ, მზე ბობოქარმა აფრიკამ, კილიმანჯაროს 
თოვლიანმა მთებმაც ზეცას უნდა მიაწვდინოს 
უკიდურესი მიწიერი განგაშის ხმა და კავკასიის 
მთებმა, რისი მონა-მორჩილი მეც გახლავართ, 
მაგ ბოროტებას უკვე შეწირული, ასევე მრავალ 
ცივილიზაციათა ავტორმა აზიამ და უძლიერეს-
უძველესი სამხრეთის ქვეყნებმა, ამ შემთხვევაში 
ისრაელის საგანგაშო ბიბლიური გუგუნი ყოვლის 
მტევად სივრცეს უნდა აზანზარებდეს. საოცრე-

ბა-მოვლენა უძველესი კოლხეთისა და ანტიკური 
ქვეყნების სინანულის ცრემლმა უნდა ჩაახრჩოს 
ბოროტების ჩრდილოელი სრული შიზოფრენის-
ტი მოთავე, რომელშიც უკეთურმა, ყველაზე შხა-
მიანმა გონების ნივთიერებებმა გაიღვიძეს. რუსმა 
ხალხმა სამუდამოდ უნდა მოშალოს ამ ადამიანის 
სახიერი გამოსახულებაც და შეუდგეს კოსმიურ 
კეთილშობილ სხივთა კვლავ დინებათ მიღებას.

ფაქტი სახეზეა, ჩვენდა სამწუხაროდ, ვერ-
ცერთი ზეძალა ვერ შეძლებს სამყაროს სრულიად 
გაკეთილშობილებას. ეს კი, საერთო ქვეყნიურ მა-
რადიული უსასრულო ტკივილ-ტრაგედიაა; კაენი? 
– მხოლოდ მიმსგავსებაა!..

მაგ კოსმიური მჭვარტლ-ჭუჭყიანი მომწამვ-
ლელი სხივთ გავლენის უბოროტესმა გველ-მო-
რიელა ადამიანებმა, საუკუნეებით საქართველო 
მონობაში აწამეს, ყვითელი შხამიანი მორიელის 
კუდის ფორმის და მისი სიკვდილის ფერის დამპ-
ყრობთა გესლში ვიხრჩობოდით, ვიტანჯებოდით 
ზნეობრივი გადაგვარებებით, გენეტიკის ჩაქოლ-
ვით, დედამიწაზე განსხვავებული ამ ულამაზესი 
ერის სახის დაშლა-დამახინჯებით. თითქოსდა ზე-
ციური მგუდავი სასჯელიაო, იტანჯებოდა ოდით-
განვე კოლხეთ-იბერია-საქართველო, სამასი წლო-
ბით, ოთხასი, ას ორმოცდაათი, ორასი და მრავა-
ლი ასეულითაც, განა საშინელება არ იყო იდეებ-
მომარჯვებული რუსული წითლების ყოველთა 
გადამშენებელი აგრესია. თანაც, თავად რუსი 
ინტელიგენციის გამანადგურებელის, ისტორიულ 
ეკლესიათა მნგრეველის, ხატთა შეურაცხმყოფე-
ლის, საქართველოს, ახლად ფეხზე წამომდგარი 
სახელმწიფოს დამარბეველ-მომშლელი, მამათმა-
ვალ უზნეო ადამიანზე ჩვენს ხალხს დღე და ღამ 
ათაყვანებინეს და მისი სატანური ცალთვალმო-
ჭუტული მონღოლური სახის ფოტო გულმკერდის 
ჯიბით ათეულ წლობით ატარებინეს. განა არ იყო 
ეს ადამიანებზე კოსმიური, შხამიანი გველისფერი 
მათრახის გადაწვნა? პარიზში ხშირად მეტყოდნენ 

ხოლმე რუსი ემიგრანტები, – ლენინმა რუსეთის 
მოწინავე ინტელიგენცია სამუდამოდ დაასამა-
რაო. დაბალი ზნეობისა და უპრინციპო ხალხი? 
– მაინც ადიდებდა მას, მდაბიურ-მშიშრულად, 
საკუთარი თავის გადარჩენის, ანდა, განდიდების 
მიზნით. ხოლო მათგან ერთეულნი, ზნეობრივად 
მაღალნი, შინაგანად გმირნი და კეთილ ვარსკვ-
ლავთ მატარებლები, მაგ ბნელეთს ეწირებოდნენ 

წმიდანურად...
შხამად გარდაქმ-

ნილნი გველსახისა, 
გვართმევდნენ ყველა-
ფერს – თავისუფლებას, 
ნიჭს. გვირყვნიდნენ 
შორეულ გენეტიკას, 
გვიხშობდნენ კეთილ 
ინსტინქტებს, ანადგუ-
რებდნენ გამორჩეულ 
მშვენიერებას უძვე-
ლესი ქართულისას. 
კლავდნენ ღვთით-კოს-
მიურის სიყვარულის 
გრძნობებს და მათსა-
ვით გვაველურებდნენ. 
ასევე უნიკალურ ბუ-
ნებრივ თვითნაბად სი-
კეთეს გვიხშობდნენ. ამ 
უბედურ, შავ წლებ-ეპო-
ქებში, უკიდეგანობის 
ღმერთები, ოდითგანვე 
ნებისმიერი შესაძლებ-
ლობების ადამიანების 
დონეზე, უძლურები 
იყვნენ. ისტორიული 
სიზუსტე და უთვალა-
ვი მართალი ფაქტები 
სახეზეა, რომელნიც 
მუდმივ უძრავია, რაც 
ნებისმიერ ოცნება, რე-
ლიგიურ რწმენა-ფან-
ტაზიაზე ბევრად ძლი-
ერია (მინდა გჯეროდეთ 
თქვენზე არანაკლებ 
მორწმუნე გახლავართ, 

მიწიერ-ადამიანური ზნეობის, სიყვარულისა და 
ღვთიური სიკეთის ურყევი მრჩეველ-მასწავლე-
ბელი მხოლოდ მართალი კანონ-კონსტიტუციისა, 
რომელიც ადამიანებს ორივ ქვეყანაში აუცილებ-
ლად გვჭირდება, რათა გზა გავიკვლიოთ კოსმიურ 
უკეთილშობილესი სინათლისკენ). მრავალჯერ 
ჩემ მიერ ნათქვამ მაგალითს მოვიყვან: დედამი-
წაზე გაუგონარი ცოდვაა ჩადენილი გველთავა 
სპარსელების მიერ. დავით გარეჯის სამასამდე 
სამონასტრო კომპლექსის წმიდა, უწყინარი, სუ-
ლიერნი და უპატიოსნესი ბერები, შავი, ნახშირის 
ფერის გაცოფებულ ცხენთა კუდებზე მიბმულნი, 
ხრიოკ, ქვა-ღორღიან მიწაზე ათრიეს და ასე დაუნ-
დობლად ამოხადეს სული ნათელი, მათ დაღვრილ 
სისხლს კი უდაბნოს გველები და ხვლიკები ლოკავ-
დნენ და სატანურად ტკბებოდნენ. გეკითხებით, 
უკლებლივ ყველას! – სად იყო მაშინ ალაჰი? იუდა, 
ბუდა, იესო, იეღოვა და მრავალ აღმსარებლობათა 
წინამძღოლნი?! რატომ ვერ მისწვდნენ მაგ გველ-
სატანა, სახეწაშლილ კაცუნებს?! აქ არ არსებობს 
რომელიმე რელიგიური მტკნარი მაგალითებისა 
და იდეების მოყვანა, ფუყე თეორიათა წაყენება. 
ამდაგვარი უბედურებით სავსე შემთხვევაში, კოს-
მოსური ბედ-იღბალიც უძლურია, აქ თუ რამე უდ-
გას წინ, ისევ კეთილ ვარსკვლავთ სხივ-ნათებანია, 
მათი ორგანულად უტყუარი მიღება რჩეულთა 
სხეულგონების მაგნიტური მიზიდულობით.

ყველაფერი სახეზეა – უძველესმა, ველური 
სკვითების მღვრიე გენების ყველაზე უარყოფით-
მა უჯრედებმა გაიღვიძეს კეთილთა სისხლში 

მობანავე პუტინის ძარღვებ-კაპილარებში და ყვე-
ლაფრის ღვთიურ-კოსმიურ-ადამიანური ჭეშმარი-
ტების მიმართ ანგარიში თუ უმცირესი პატივიც კი 
დაკარგა და უმშვენიერეს უკრაინაში ადამიანთა 
ბარბაროსულად ხოცვა-ჟლეტა,  გამაოგნებლად 
გრძელდება. რატომ? რის გულისთვის?! მზის 
მეგობარი საქართველო დიდი ხანია დაიმორჩი-
ლა მან. ქართველები ველოდებით ბედს... ჩემო 
ღრმად მორწმუნენო, ამ ფაქტებიდან გამომდინა-
რე, ყველა თქვენი გულუბრყვილო კრიტიკა, სამ-
წუხაროდ, ფანტაზიისმიერია...

ასე რომ, მეგობრებო, კეთილო მორწმუნენო 
და სულმოხეტიალე ათეისტებო, კოსმოსის ბოროტ 
ძალთა ზემოქმედებას ჩვენს პლანეტაზე ვერ უდგე-
ბა წინ ვერაფერი, საკვირველია, „მაგრამი” მხოლოდ 
და მხოლოდ სრულდება... ისევ ჩემს პირად აზრს 
გამოვთქვამ, – ამ შემთხვევაში, ნებისმიერი რელი-
გიურ-სულიერი კანონ-კონსტიტუციები, სამწუხა-
როდ, უძლურია. დღეს ბედკრული საქართველო 
და უკრაინა ზემოთ დასურათებულ სატანურ საში-
ნელებათა ქარ-ცეცხლშია გახვეული, რომელსაც, 
ღმერთმა დაგვიფაროს და, შესაძლებელია, მოჰყვეს 
ატომური ომის უაზრობა და პლანეტა-მშვენიერების 
ხლეჩვა. მაშინ უკვე აღარ იარსებებს დანაშაული, 
მომჩივანნი, ჯანსაღი აზროვნება, მოსამართლე, კა-
ნონმდებელი და დასკვნითი განაჩენი, უაზრობა გა-
მეფდება სამყაროსეული უკუნეთური წყვდიადით, 
რომელიც ამ ბოროტების ჩამდენსაც უნახაობაში 
ჩაძირავს, ვინ იცის, როგორი ფორმით!..

ყოველთა ნაღველსავსე დასკვნა: ადამიანური 
ურთულესი და უცნობ ბოროტ ძალთა აღკვეცა, 
თურმე, ძალიან ძნელია. ისევ მზის უზარმაზარმა 
ენერგიის გავლენა მიუწვდომელმა კოსმიურმა 
ინტელექტმა, უსაზღვრო სიკეთის და ყოველთა 
განურჩევლობამ, უნდა გვიშველოს-გადაგვარჩი-
ნოს, რათა მისგან ზრდილი, მწიფე გონებით სავსე 
ადამიანები უნდა დაუდგნენ მზეს გვერდით და 
სამუდამოდ განიდევნოს მიწა-პლანეტიდან ბო-
როტი სულები. ასევე ყოველმხრივ აუცილებელია 
მშიშრები და ორგულნი შეაგულიანონ როგორმე, 
რათა ისინიც დედამიწის გარშემო გარკვეულ ცუდ 
ფსიქოლოგიურ გავლენას ახდენენ...

მარადიულობის ადამიანო! შავ, ყვითელ და 
თეთრკანიანებო! ხომ არ მოვიდა დრო, უმკაც-
რესი ტაბუ დაედოს ან სასტიკად აიკრძალოს 
სიცოცხლის და პლანეტა-მიწის გამანადგურებე-
ლი საომარი იარაღების გამოგონება და ბევრად 
უმჯობესია კეთილ მეცნიერებაზე წარიმართოს 
მათი მაღალი ნიჭი, რადგან ხალხთა შორის მშვი-
დობა მარადიული აუცილებელი მოთხოვნაა და 
სამართლიანი მუდმივი ლოზუნგია. რომელიც 
ზემიწიერი გააზრებითი მოთხოვნაა. სწავლულო 
მეცნიერებო, გავიცნობიეროთ, რომ კაენის მოდგ-
მა მარად გამოუსწორებადია... ვერცერთი ზეძალა 
ვერ შეძლებს მათთან ერთად სამყაროს სრულიად 
გაკეთილშობილებას, ეს კი მარადიული და უსას-
რულო ტკივილ-ტრაგედიაა... თქვენც თქვენეული 
გამანადგურებელი ატომ-ბაქტერიების მობილი-
ზებით იგივენი ბრძანდებით.

უთუოდ ზეციური კეთილი ქმედებანი ჩვენს-
კენ იჩენს პირ-სახეს, პუტინივით ადამიანი უნდა 
გარდაქმნან ძირფესვიანად. მისი დასჯა ჩვენ 
ვერაფერს ვერ გვიშველის, რადგან მუდმივ დარ-
დად ბოროტ-შხამიანი ფესვები საკმაოდაა გადგ-
მულ-შეფენილი მიწის სიღრმეებში, მხოლოდ მზის 
სხივებს და უძლეველ სიკეთეს ძალუძს მისი საბო-
ლოოდ ამოშანთვა.

ჩვენი მზის სისტემაში, საერთოდ, სამყაროთა 
უსასრულობაში, როგორც იშვიათი მოვლენა ადა-
მიანი, მისივე ფიზიკური ყოფნა-არყოფნის ბედი, 
მაინც ბევრად თავის თავზედაა დამოკიდებული.

რეზო ადამია

მზე სიცოცხლეა! ომი? – სიკვდილი! 

ილია  წ.  ივლისი. საგურამო.ილიაობაზე. 
დავით შუღლიაშვილის კოლექციიდან

ნახ. ავტორისა

პროზა

მაია ბათიაშვილი

"სიკვდილი სარკეა, სადაც ჩვენი 
ცხოვრების ყოველი უაზრო ქმედება 
ირეკლება. იგი თითქოს ნათელს ჰფენს 
ჩვენს ცხოვრებას, რადგან თუ სიკვდილს 
მნიშვნელობა არა აქვს, მაშინ არც ჩვენს 
ცხოვრებას ჰქონია აზრი.”

ოქტავო პასი

     
დილის ხუთ საათზე გაეღვიძა. სამშა-

ბათი თენდებოდა. მთელი ღამე ბორგავ-
და. არ ვიცი, ამას ძილი თუ ჰქვია. ყოველ 
ჭრაჭუნზე სუნთქვა ეკვროდა, თითქოს 
გული დანის წვერზე უფეთქავდა. თვალი 
გაახილა, ჯერ კიდევ ბნელოდა. ჩაშავე-
ბული ცა ოთახში ჩაღვრილიყო. წამით 
მოეჩვენა, რომ არც არასდროს განათდე-
ბა. ხელში ჩაბღუჯული საათი თვალებ-
თან მიიტანა. სინათლის ანთებას არ აპი-
რებდა. საათს ფოსფორის ციფერბლატი 
ჰქონდა და დროს გარკვევით არჩევდა. 
ისრებს ჩააშტერდა. ათი წუთი გასულიყო 
მხოლოდ. სასოწარკვეთისაგან თვალებ-
ზე ხელები აიფარა. სახეზე ოფლმა დაას-
ხა, თითქოს სველი სუდარა გადააფარეს. 

– „ღმერთო, ჩქარა, ჩქარა გათენდეს. 
ისევ შემომიტია.” – ტკივილისგან სახე 
დაეჭიმა.

ოჰ, ეს ტკივილი, ყრუ და გაუთავებე-
ლი, დუჟმორეული აფთარივით გარს რომ 
უვლის, დასუსტებული ნადავლივით ხელ-
ში ჩაუგდია, ნელ-ნელა ღლის, სიბნელის-
კენ მიათრევს, მოთმინებით ელოდება, 
როდის ჩაუდგება შიში სხეულში და ფარ-
თოდ გახელილი თვალებით უსიტყვოდ 
დანებდება. ო, როგორ დაიყმუვლებს გა-
მარჯვებული, ნერწყვით გალეშილი კბი-
ლებით დაეწაფება მის ცხოვრებას, ბო-
ლომდე სულმოუთქმელად შეისრუტავს... 
ფიქრები მოუდუნდა. ისევ ძილისკენ მი-
დიოდა. თვალებში ჩაგუბებული ცრემლე-
ბი საფეთქლებზე ჩამოუგორდა და ბალი-
შის პირი დაუნამა.

– „ღმერთო, როგორ მომენატრება 
ყველაფერი ეს. როგორ გავშორდე მათ, 
ვინც უგონოდ მიყვარს.” ღრმად ჩაისუნ-
თქვა, კედლებიც კი წამლის სუნს გაეჟ-
ღინთა. – „ნაწლავების ანთება გაქვსო.” 
ხელი გაიქნია, თითქოს ვიღაცის მოგერი-
ებას ცდილობდა. რამდენი წამალი მიიღო 
ამ მოკლე დროში. „ანთებას ხომ იცი, დრო 
უნდა. გაივლის. ცოტა უნდა მოითმინო...” 
„ჰო, მოვითმენ. თუ საჭიროა, თავს მო-
ვიტყუებ, ოღონდ კიდევ ერთი დღე, კი-
დევ ერთი თვე, ერთი წელიწადი მაინც.” 
ცრემლები მოიწმინდა. ყვირილი უნდო-
და, გულის განგმირავი, როგორმე ღმერ-
თამდე რომ მიეღწია.

– „არა, სიკვდილის სულ არ მეშინია. 
ადრე თუ გვიან ხომ უნდა მოხდეს. შიში 
არაფერია იმასთან, რასაც სინანული 
ჰქვია. ძნელია, დატოვო ყველაფერი, 
რაც გიყვარს: ეს მზე, ეს ქუჩა, ეს სახ-
ლი და თქვენ, ჩემო...” ხველა აუვარდა, 
ცდილობს შეიჩეროს. ჩუმად ჩაახველა 
და თეფშზე დაყრილი წამალი თითებით 
მოძენა. აღარ შველოდა, მაგრამ, ეგებ 
დაეძინა. ტკივილმა უმატა. შიგნეული ეწ-
ვოდა. 

– „რა გამიკეთეს ასეთი, თითქოს 
უარესად ვარ.” ხელის გულზე მოთავსე-
ბულ მოწითალო აბს დააცქერდა. „გამივ-
ლის. უბრალო ანთებაა, სხვა ხომ არაფე-
რი!” თავადაც გაეღიმა. ხვდება. ბავშვი 
ხომ არ არის. თავის მოტყუებაც ცუდად 

გამოსდის, მაგრამ სურვილს ვერაფე-
რი მოუხერხა. – "რა ვქნა, თუ მწყურია 
სიცოცხლე?! ღმერთო, შენ ძესაც ხომ 
სწყუროდა.” ბალიშისპირი სულ დასვე-
ლებოდა. „კიდევ მაქვს დრო. ამ დროში 
ხომ უამრავი წამია.” მთელი სამყარო ნამ-
სხვრევებად ეყრებოდა თავზე, ის კი უმ-
წეო ფიქრებით აპირებდა მათ შეკოწიწე-
ბას. – „სად დავუშვი შეცდომა? რატომ?” 
მკერდზე აფარებული საბანი ჩაიწია. 
სული ეხუთებოდა. – „უნდა მოვასწრო 
ცხოვრება. უნდა მოვასწრო. არავითარი 

თავის შეცოდება. ამჯერად არა! არავი-
თარი უმოძრაობა. ღმერთო, რამდენი 
რამ მაქვს გასაკეთებელი. რამდენ სისუ-
ლელეს ვაკეთებდი. რა აბსურდია, ნული.” 
გარეთ გასვლა მოუნდა. თითოეულ 
სახლს დაიმახსოვრებდა, თითოეულ ქუ-
ჩას, თითოეულ გამოხედვასა და ნათქვამ 
სიტყვას. რამდენი რამ აღარ ახსოვს. რო-
დის შემოეფანტა მოგონებები? გამჭვირ-
ვალე ხელებით ცრემლები მოიწმინდა. 
ამაოდ ცდილობდა მზარდი უძლურების 
შეჩერებას. ტკივილი ოდნავ მიუყუჩდა, 
თითქოს სინათლით შეშინებულმა უკან 
დაიხია. გაზაფხულის თბილი დილა მშვი-
დად და უდრტვინველად დაეფინა სახეზე. 
– „ამბობენ, იქაც სინათლეა, მარადიული 
სინათლე განუსაზღვრელ სივრცეში.” 
ბავშვობა გაახსენდა. „იქ მეტი სინათლე 
იყო. იქ ბედნიერი ვიყავი.” წარსულში 
გადასული მისი ცხოვრება ხანგრძლივი 
მოგზაურობისთვის ემზადებოდა. თვა-
ლები მილულა. ჩაწოლილი მძიმე ჰაერი 
დღის სიმსუბუქით ივსებოდა. თეთრად 
შეღებილი ოთახი მზის სხივებს დაეხაზა. 
ტკივილი ისევ ყრუდ აწუხებდა, მაგრამ 
მთელი მისი არსება იმედსა და ქმედების 
სურვილს მოეცვა. – „რასაც აქამდე ვერ 
ვამჩნევდი და არ ვაფასებდი, თურმე რა 
ტკბილი ყოფილა.” – გაიფიქრა...

კარი გაიღო და ოთახში შემოსულ-
მა ახალგაზრდა ექიმმა სანდომიანად 
გაუღიმა. მხოლოდ ღრმად ჩამჯდარ 
თვალებს და ამოძრავებულ ბაგეებს ხე-
დავდა. ასეთი რამ არასოდეს განუცდია. 
ალაპარაკებულ პირს დააშტერდა. მას 
მხოლოდ ერთი სიტყვა უნდოდა, ერთა-
დერთი პასუხი.

– „დილა მშვიდობისა. აბა, თავს რო-
გორ გრძნობთ?”

– „გმადლობთ...” – სუსტი ხმა ძლივს 
გასაგონად ისმოდა. ვერ დააბოლოვა. 
რაღაცის თქმას აპირებდა, მაგრამ იგრძ-
ნო, ხმას ვერ დაიმორჩილებდა. ნესტოები 
ოდნავ შესამჩნევად აუთრთოლდა. თავს 
ძალა დაატანა და წუთიერი სისუსტე მო-
თოკა. სევდამორეული ღიმილიდან ძლი-
ერი ხასიათი იმზირებოდა.

– „თუ ტკივილი ან ზიდვა გქონდეთ, 
არ შეუშინდეთ, წამლის რეაქციაა. რამ-

დენიმე ხანში გაგივლით.” – ექიმი გულ-
დასმით სინჯავდა და დროდადრო რჩე-
ვებს აძლევდა.

–  „შევეცდები, უკეთ ვიყო!”
– „ყველაფერი კარგად იქნება!” – 

ახალგაზრდა კაცი მთელი ძალისხმევით 
ცდილობდა დაემალა სახეში ჩამჯდარი 
ნერვიულობა. – „ანალიზებიც ხელს გვიწ-
ყობს. მთავარია, დანიშნულების ზუს-
ტი შესრულება და თქვენი ოპტიმიზმი. 
თქვენ გამოკეთდებით და სულ მალე და-
გავიწყდებათ...”

კიდევ რაღაცას ეუბნებოდა, მაგრამ 
აღარ უსმენდა. ის გრძნობდა მას. ის იქ 
იყო.

ოთახში შემოსულმა ექთანმა რაღაც 
წამალი გაუკეთა. წამლით გაბრუებული 
თითქოს ნაკლებად გრძნობდა ტკივილს.

– „ყველაფერი კარგად იქნება, მართ-
ლაც!” – ღიმილით გაიმეორა. თითქოს 
თავს აჯერებდა. – „რა თქმა უნდა, გამო-
მივა.” – ჩუმად ჩაილაპარაკა, იმდენად 
ჩუმად, რომ მოეჩვენა, არც კი უთქვამს 
რამე. ცას გახედა, ქაფმომდგარი ნელ-ნე-
ლა უახლოვდებოდა მის ფანჯრებს. ექი-
მის სიტყვები ყრუდ ჩაესმოდა. სადღაც 
შორს დაფრინავდა. 

– „საკვირველია, ასე მოკლე დროში 
როგორ დამძიმდა ცა. ალბათ, გაწვიმდე-
ბა.”

უცნაური სიმსუბუქე იგრძნო. ოთახში 
ატეხილი ხმაური შემოესმა. კარები გა-
ნუწყვეტლივ იღებოდა და იკეტებოდა.

– „უშველეთ! მიშველეთ! გესმის ჩემი? 
ხმა გამეცი. არა, არ წახვიდე! არ წახვიდე, 
გესმის?!”

გაოცებული მზერა დაფლეთილი ბა-
ირაღივით დაეკიდა სახეს.

ერთავად გათავისუფლდა. ზემოდან 
დაჰყურებდა ლოგინზე დამხობილ გოგო-
ნას, ჭკუაარეული ჩასძახოდა საბრალო 
და თავზე ეფერებოდა. კედელთან აკრულ 
ხანდაზმულ მანდილოსანს თმაში წაევლო 
ხელი, ხმამაღლა მოთქვამდა. ოთახი ხალ-
ხით გაივსო.

გულში ჩაიკრა ისინი, ისეთი სინაზით, 
რომ ვერც კი იგრძნეს.

– „მე თქვენ მიყვარხართ, უზომოდ 
მიყვარხართ."– დაიჩურჩულა და ფანჯ-
რებთან მომდგარ ღრუბლებს შეერია...

– „ჩასძინებია, არ გააღვიძო.” – ტუჩ-
ზე თითის მიდებით გააფრთხილა გო-
გონამ ოთახში შემოსული ხანდაზმული 
მანდილოსანი, უკან ახალგაზრდა ექიმი 
მოჰყვებოდა, ხელში რაღაც ფურცლები 
ეჭირა. – „მთელი ღამე ბორგავდა. წუთით 
ვიფიქრე კიდეც, მორიგე ექიმი შემომეყ-
ვანა.” – მიმართა ექიმს. – „ხომ არ აჯო-
ბებდა, უფრო ძლიერი დამამშვიდებელი 
მიგვეცა, მშვიდად რომ დაიძინოს?”

– „დამამშვიდებელს უეჭველად გა-

ვუზრდით. ეს შიშით გამოწვეული ემოცი-
ური ფონის შედეგიუნდა იყოს.”

ხანში შესული ქალბატონი თვალც-
რემლიანი შეჰყურებდა ახალგაზრდა 
კაცს.

– „დავიღუპეთ?” – ნათქვამი ხმამაღ-
ლა მოუვიდა.

გამოეღვიძა. ოთახი მოათვალიერა. 
მთელი სხეული დამძიმებოდა.

– „გაიღვიძეთ? დილა მშვიდობისა. 
თავს როგორ გრძნობთ?”

დაბნეული იყო. რაღაც ეცნო, მაგრამ, 

რა? შინაგან ტკივილს და დაღლილო-
ბას გრძნობდა. არა, ეს არ იყო ფიზიკუ-
რი ტკივილი. მექანიკურად ცას გახედა. 
ღრუბლის ნაგლეჯიც კი არ ჩანდა. ექიმმა 
ფურცლები გაუწოდა.

– „ეს თქვენი ანალიზებია. არაფერი 
გაქვთ სერიოზული. თუმცა მაინც ყუ-
რადღებით უნდა ვიყოთ. – მართალი გით-
ხრათ, ძალიან ღელავდი”.

ექიმის სიტყვები ექოსავით ჩაესმოდა. 
ბალიშის ქვეშ შედებული ცხვირსახოცი 
გამოიღო და დანამული შუბლი მოიწმინ-
და. გული ძალუმად უძგერდა. ღია ფან-
ჯარაში შემოჭრილი აკაციის სურნელი 
ოთახში იფრქვეოდა და საავადმყოფოს 
სუნში არეული თავბრუს ხვევდა.

– „მადლობა ღმერთს. ღმერთო 
ჩემო, როგორ ვინერვიულეთ. მადლობა 
ღმერთს.” – საწოლთან მჯდარი ქალბა-
ტონი აკანკალებული ხმით ერთი და იგი-
ვეს იმეორებდა.

ჩაშავებული მზერა თანდათანობით 
დაეწმინდა. გადახსნილი ფარდებიდან შე-
მოვარდნილი ფოთლები მწვანედ ულივ-
ლივებდა თვალწინ. ისევ მსუყე, თბილი 
ფერებით ივსებოდა. ის ბედნიერი იყო. 
სიცოცხლე ფოთლების ხმაურით ეგებე-
ბოდა. – „რასაც აქამდე ვერ ვამჩნევდი, 
არ ვაფასებდი, რა ტკბილი ყოფილა თურ-
მე.” – გაიფიქრა და გააჟრჟოლა, თით-
ქოს გაყინული ხელით შეეხნენ დამთბარ 
სხეულზე.

– „ცუდად ხომ არ ხართ?”
ექიმის სიტყვებმა გონს მოიყვანა. 

ფანჯარას თვალი მოაცილა და ახალგაზ-
რდა კაცს დააკვირდა.

– „ესე იგი, ყველაფერი დამთავრდა 
ყველაფერი კარგად იქნება.”

– „იქნება კი არა, ყველაფერი კარგად 
არის. მერწმუნეთ!”  – შვებით ამოისუნ-
თქა. ალბათ, მაღალი სიცხე თუ ჰქონდა 
ღამე.

– „დიდი მადლობა, ჩემო კარგო.” – 
გამომშრალ ხმას ძლივს იმორჩილებდა. 
თხელი ნესტოები აუთრთოლდა. თავი 
კედლისკენ მიაბრუნა და ბალიშზე სისვე-
ლე იგრძნო. გაახსენდა...

ქაფმომდგარი ცა ნელ-ნელა უახლოვ-
დებოდა მის ფანჯრებს.

ღრუბლები

პრობლემა

პოეზია

გიორგი ალადაშვილი
გემშვიდობები

მზე თუ ვარსკვლავი არის ოცნების
და ვარსკვლავთ გეძებ შენ დასადარად,
ყოველი წამი იყოს, ოჰ, ნების!
გემშვიდობები მარად და მარად. 

დღე თუ ცხოვრება არის სიმშვიდე, 
ოჰ, ამ წამების ვრცელო საწყისო, 
და რაც არ უნდა წასვლას მიშლიდე,
გემშვიდობები სამარადისოდ... 

რა დამრჩა ახლა მე მოსაყოლი,
წვიმს, თოვს თუ ისმის მძლავრად ქუხილი.
შენი ეზოდან ამოდის ბოლი... 
გემშვიდობები, მიმაქვს წუხილი. 

წელი კი ტყდება უკანასკნელი, 
მაქვს მოსაყოლი მხოლოდ გრძნობები. 
მხოლოდ მინდორი მეშლება ვრცელი, 
გემშვიდობები, გემშვიდობები!

და განა მართლა ვფიქრობ წარსულზე? 
წამები დარჩა და გული ფეთქავს.
მე აღარ ვდარდობ უკვე წასულზე. 
ვემშვიდობები მე მხოლოდ ჩემს თავს! 

სიცივისაგან ფოთლები ხმელი
მხოლოდ შემორჩა ცხოვრების თავსად,
აჰა! შორიდან მოსჩანს ეს ხელი. 
გემშვიდობები სიმშვიდის მსგავსად. 

რისთვის ვიცხოვრე, რა სატკივარი... 
ოჰ, მოსაყოლი დამრჩა გრძნობები. 
ამ ფართო მდელოს არ უჩანს ზღვარი,
გემშვიდობები, გემშვიდობები... 

მაიმუნების დასი

მოქცეულნი ვართ დროის მარყუჟში.
ადამიანმა დაკარგა ფასი.
– კაცობრიობის გონიერება?
– მაიმუნების მცირეთა დასი! 

რატომ ვესწრებით თეატრის აბსურდს,
ტრიბუნებიდან ვუცქერთ სატირას, 
ტაშს თუ არ ვუკრავთ – მაინც ვესწრებით,
ვუცქერთ წერტილებს სიკვდილთა პირას. 

მტკივნეულია წარსულის სისხლი,
წასული შანსი, წარსულის სევდა.
მტკივნეულია დღესაც შეცდომა, 
რაც უბედობის ჟამს მუდამ სდევდა. 

ეჰ, რომ სიცოცხლეს არც რომ არასდროს
არ ჰქონდა ფასი, არ ჰქონდა აზრი. 
გილიოტინას ვუცქერდით მშვიდად.
არ ვგრძნობდით სევდას, 
		  არ გვქონდა ბრაზი...

დროის მარყუჟში გვითრევს წარსული,
ადამიანმა დაკარგა ფასი.
– კაცობრიობის გონიერება?!
– მაიმუნების მცირეთა დასი! 

***       
 დროა გზას გავუდგეთ, დილა იწურება, 
დილას სასთუმალთან ფეხი მეკვეთება.
ჩვენ კი ისევ გვჯერა – ღმერთი იყურება, 
ციდან წვიმის ნაცვლად ცრემლი მეწვეთება. 

კალამს აღარ ვითხოვ, ხელი მიდუნდება. 
ფარდაგს ფანჯარაზე ჭრილი შესტყობია. 
წრფელი სიყვარული აღარ დაბრუნდება?
ჩემში სიყვარულის გაჩნდა ეს ფობია. 

კვამლით დაბურულა მთელი ოთახი და
მახრჩობს გარემოცულს ნისლში ეს წამები, 
კალამს აღარ ვითხოვ, დარდი გაიზიდა.
ცრემლმა ამოავსო წარსულს ნაწამები. 

სისხლი ჩაიღვარა ისევ თვალებიდან, 
ფარდაგს სარკმელიდან უნდა გადაწევა.
რაღაც, რაც მიბიძგებს, რაღაც ძალებიდან, 
მაინც არ გამომდის კალამს გადაჩვევა...  

შენ თუ არ მომისმენ მაინც წავაქეზებ, 
მაინც ავამღერებ დროთა სიმარტოვეს. 
ღამის სიზმარიდან შემდეგ დღემდე გეძებ, 
სადაც მიუსაფრად მარად მიგატოვეს. 

დროა გზას გავუდგეთ, დილა იწურება...
რაღა შევიყვარო, ფიქრი მეკვეთება.
ცაზე ღრუბლის ნაცვლად კარი იხურება,
ციდან წვიმის ნაცვლად ცრემლი მეწვეთება. 

ნაცნობ ქუჩას
 ღამეს თეთრად გავათენ,
წამით არ დავღონდები.
დარდსაც სიოს გავატან,
შენ თუ მოგაგონდები.

დილავ, უცბად მოხვედი,
დღევ, რა უცბად თენდები.
ნაცნობ ქუჩას გავივლი
შენ თუ მოგაგონდები. 

გხატავს ღრუბლებს მხატვარი,
წამო, როგორ ნელდები. 
თუ შორიდან ვერ მიცან,
წამო! გაგახსენდები. 

ღამეც ხელად გავიდა,
თავიც ლამის მიწყდება.
ნეტავ სიზმარ არ იყოს...
თორემ დამავიწყდება. 

ახლაც ისევ გავრბივარ, 
ახლაც ისევ ვღონდები,
სადღაც ქუჩას გავივლი
სადღაც მოგაგონდები. 

სახლი ნისლებში
 
დროებამ ისე გაწირა ხალხი,
თვით ხალხს აღარ სწამს ამ ქვეყნის თავად.
თავისუფლება მგლებსაც მოსწყურდათ,
მგელი კი მინდვრებს შემორჩა ავად. 

მავთულხლართს უკან სამშობლო მოსჩანს.
ის ერთი სახლიც ნისლებში დარჩა... 
სასიხარულოს რას ვიტყვით ახალს,
თუ კი ამაო ყოფილა გარჯა... 

ის ერთი კაციც ჰორიზონტს იქით,
ივიწყებს გზაში დახურულ კარებს.
წარსულის სევდას თვალებით მალავს
და ვერ უსწორებს მის წინ პატარებს. 

ახალ სამშობლოს ვეღარ იპოვის,
სულ ცოტა ხნის წინ სახლი დატოვა, 
მოგონებები დამარხა სახლთან.
ნისლების იქით დაიწყო თოვა. 

ფიქრობდა გზაში, სირცხვილი მწარედ
შემოეხვია სახრჩობად კისერს. 
მოგონებები რომ აღარ გაქრეს
გულის წიგნაკში ხელმარდად იწერს. 

წარმოსახვაში არსებობს სახლი,
არსებობს მდელო სახლიდან ვრცელი.
წარმოსახვაში არსებობს მხოლოდ 
ეს დღეც წარსულის, უკანასკნელი. 

მავთულხლართს უკან სამშობლო მოსჩანს.
ის ერთი სახლიც ნისლებში დარჩა... 
სასიხარულოს რას ვიტყვით ახალს,
თუ კი ამაო ყოფილა გარჯა...

მტერს რატომ ვეძებთ ნაპირის გაღმა,
როცა წაგვართვა ნაპირი მტერმა.
მხოლოდ მშვიდობა არჩია ხალხმა?
მარტო ერთობა დაკარგა ერმა?

***

რაღაც ნოსტალგიას ისე გამახსენებს,
ქვა-ქვა დანგრეული ციხე ამ შენობის. 
ლურჯა უსასრულოდ როცა გააჭენებს.
დარდი გამიჩნდება ალბათ უშენობის. 

გულზე დამემსხვრევა მთელი მოგონება. 
და თუ ნაკვალევზე გზას ვერ მივაგენი.
და თუ ამიმღვრია დილამ ეს გონება,
იქნებ დამიმალო ბოლო განაჩენი. 

განა უსასრულოს ეს დღე დაემსგავსა?
განა მთვარის შუქზე მოსჩანს ნაკვალევი?
ვხედავ, ეს ბილიკი როგორ დაიხავსა,
ერთდროს განვლილი და 
		  ერთდროს ნაწვალევი.

სანამ ფეხებიდან მიწა გამეცლება,
სანამ იშრიალებს ქარი ჩემს ფანჯრიდან. 
სანამ მოთმინებით გული გამეძლება,
უკვე ეგ პორტრეტი ორად გადამჭრიდა.

რაღაც ნოსტალგია შენს თავს გამახსენებს.
როგორც დანგრეული ციხე ამ შენობის.
გულიც უსასრულოდ ღამეს გაათენებს, 
დარდი გამიჩნდება ალბათ უშენობის. 
 

***

გამოგონილ სიყვარულზე ვცხოვრობთ
გამოგონილ ოცნებებზე დარდით.
ოცნებისთვის გამუდმებით ვშრომობთ
და გავრბივართ ნაბიჯებით მარდით.

ცეცხლოვანი ჯოჯოხეთის შიშით
დახატული სამოთხისაც გვჯერა,
უცოდველი ბედისწერით ვიშვით?
მომცინარი გვქონდა მუდამ მზერა? 

უსარგებლო გროშებისთვის ვდარდობთ, 
თეთრი ნიღბით დაფარული სახით.
ეგ ღიმილი ბაგეთაგან მართობს,
ეგ ღიმილი – დაფარული კრახით.

გამოგონილ ღმერთებისთვის ვიბრძვით
საკუთარი ეგოიზმის ფარდით,
ღმერთებისგან უცოდველი ვიშვით?!
ღმერთებისგან დაფარული დარდით...

ლურჯი მთები

ლურჯი მთების უკან გაჩნდა ჰორიზონტი,
ცისფერ ღრუბლებიდან წვიმა გაჩენილი.
როგორ შეიძლება ასე შორს რომ იყო,
როცა ჩემს გულში ხარ სიზმრად 
			   დარჩენილი.

ვრცელი ტალღები კი კვლავ ღრმად 
			   გაგიტაცებს,
მთების კალთებში ხარ თითქოს 
			   მომწყვდეული.

როგორ შეიძლება რომ აღარ გახსოვდე,
როცა ჩემს გულში გაქვს ღამე გათეული. 

ლურჯი მთების უკან ლურჯი მთები არის.
უკვე გაფანტულა ღამის ეს წყვდიადი.
როგორ შეიძლება გვერდით რომ არ მყავდე.
როცა შენთან ერთად ვნახე განთიადი. 

დღეებს აღარ ვითვლი შენთან სიახლოვის,
წამი საუკუნეს ფარდობითად მიწვდა.
როგორ შეიძლება დაბლა ნავარდობდე,
როცა ჰორიზონტი ცაზე გამოგვიჩნდა.

ლურჯი მთების უკან ლურჯი მთები არის.
ცისფერ ღრუბლებიდან – წვიმა გაჩენილი.
როგორ შეიძლება ასე შორს რომ იყო,
როცა ჩემს გულში ხარ სიზმრად 
		  დარჩენილი. 

რამდენჯერ, ალბათ...

რამდენჯერ, ალბათ, რამდენი რამე 
                შენთვის მინდოდა მეთქვა.
ფიქრს არ მაცლიდა, ძალას მაცლიდა, 
               გულის ყოველი ფეთქვა.

რამდენჯერ, ალბათ, რამდენი ხანი 
              ქუჩას გიცდიდი რაზე?
მაინც შემთხვევით უნდა მენახე 
	 სადღაც იდუმალ გზაზე. 

რამდენჯერ, ალბათ, სიზმარში გნახე, 
              გნახე სიზმართა ფერში.
აღარ მახსოვდი გაღვიძებისას, 
              გზა გამეფანტა მტვერში. 

რამდენჯერ, ალბათ, მიოცნებია 
             სხვა უვარსკვლავო ღამეს.
რამდენჯერ, ალბათ, არ მითქვამს შენთვის, 
             როცა გეტყოდი რამეს. 



ლიტერატურული მესხეთი6 2022 წელი, სექტემბერი

ქსნის ხეობის ისტორიულ სოფელ ლარგვისიდან ქარჩოხის 
მიმართულებით მგზავრობისას, პირველად ჭორჭოხს უნდა ვეს-
ტუმროთ, მდინარეების – ქსნისა და ცხრაზმულას წყალგამყოფ 
დასავლეთ კალთაზე მდებარე უძველეს ქართულ სოფელს, რო-
მელიც ახალგორიდან დაახლოებით 25 კილომეტრითაა დაშო-
რებული და მდებარეობს ზღვის დონიდან 1480 მეტრზე.

ტოპონიმი ჭორჭოხი, ადგილობრივთა გადმოცემით, ჩამო-
რეცხილ კლდიან ადგილს უნდა უკავშირდებოდეს – ადრე ჭო-
როხი რქმევია და მერე ხალხს ჭორჭოხი უწოდებიაო... თავის 
მხრივ, სულხან-საბას განმარტებით, ჭოროხი – მდინარისაგან 
ქვიშა შეყრილი ადგილია.

სოფლის ღირშესანიშნაობებიდან აღსანიშნავია ადრე შუა 
საუკუნეების კვირაცხოვლის ეკლესია, ორქანობიანი გადახურ-
ვით; განვითარებული შუა საუკუნეების წმინდა გიორგის სალო-
ცავი სოფლის დასავლეთით, ქედზე; სამხრეთ-აღმოსავლეთით 
– შუა საუკუნეების ქაშუეთის ეკლესია; გარდა-
მავალი ხანის ეკლესია სოფლის აღმოსავლეთით 
და 1,5-2 კმ -ზე დასავლეთით მდებარე შუა სა-
უკუნეების ეკლესია „არბო” (იგივე „რბო"). ასევე 
სოფლის აღმოსავლეთით 2 კმ-ზე მდებარეობს 
გვიანი შუა საუკუნეების კოშკი...

სოფლის ტოპონიმთა დიდი ნაწილი დაკავ-
შირებული იყო სალოცავებთან, ყვავილობის 
სალოცავის ადგილს წმინდა რბოს უწოდებდნენ, 
ლომთი ერქვა ტერიტორიას, სადაც ლომისის წმინდა გიორგის 
სალოცავი იყო, ელიის ქედი ელიას ნიშის საბრძანისზე მიგვანიშ-
ნებდა, კვირაცხოველი – კვირაცხოვლის ტაძარზე, ქაშუეთი – ქა-

შუეთის ეკლესიის ტერიტორიაზე.
ჭორჭოხი გახლდათ ქარჩოხის ხეობის უძველესი სოფელი, 

რომელიც მოხსენიებულია სამთავნელის სარგოს X საუკუნის 
წიგნში. სოფლის აღმოსავლეთით, როგორც სამარხილო, ისე სა-
ცალფეხო ბილიკებით გზა მიემართებოდა ყველდაბისკენ, გაივ-
ლიდა ახლოურთკარს და უკავშირდებოდა ცხრაზმის ხეობის 
სხვა სოფლებს. სამხრეთით მიმავალ გზას ახალგორში მივყავ-
დით, ჩრდილოეთით – ლომისის სალოცავისკენ, დასავლეთით კი 
მდინარე ქსანი ესაზღვრებოდა, რომლის მარჯვენა მხარეს, ჭორ-
ჭოხის ჩრდილო-დასავლეთით, მდებარეობს სოფელი ქენქაანი.

სოფელ ჭორჭოხის რამდენიმე მოსახლის შესახებ ცნობები 
დაცულია XVIII საუკუნის II ნახევრის ქსნის ხეობის, იგივე სამ-
თავისის საყდრის გამოსავლის დავთარში (დასაწყისი აკლია), სა-
დაც მითითებულია, თუ რა გადასახადი ჰქონდა დაკისრებული 
თითოეულ კომლს, მაგალითად:

„ქ. ბალხამას-შვილის დათუნას მამულს აძეს (იგულისხმება 
ბეგარა - დ.ა.): პური ჩანახი თორმეტი (ჩანახი უდრიდა 8 კგ.-ს. - 
დ.ა.), ცხვარი ერთი, ჩებიჩი ერთი, ქათამი ერთი, კვერცხი ხუთი.

ქ. ბალხამის-შვილს ელისბარის მამულს აძეს: პური ჩანახი 
თოთხმეტი, ცხვარი ერთი, თხა ერთი, ქათამი ერთი, კვერცხი 
ხუთი.

ქ. ბალხამის-შვილის ბერის მამულს აძეს: პური ჩანახი თორ-
მეტი, ცხვარი ერთი, თხა ერთი, ქათამი ერთი, კვერცხი ხუთი”.

შემდეგ რამდენიმე კომლს არა აქვს მითითებული გადასახა-
დის ოდენობა ანუ ტექსტისთვის დატოვებული ყოფილა ცარი-
ელი ადგილი:

„ქ. წიკლაურის ბერის მამულს აძეს 
წიკლაურის ქაწაშვილის გამიხარდის მამულს აძეს 
ბალხამის-შვილის მოურავის ხოსროს მამულს აძეს.
ბუთხუზი ქიტოს მამულს აძეს.”
რაოდენობა ისევ კონკრეტდება აღწერის ბოლოს მითითე-

ბულ ორ კომლთან:
„ქ. ბალხამას-შვილს შიოს მამულს აძეს: პური ჩანახი რვა, 

ცხვარი ერთი, ქათამი ერთი, კვერცხი ხუთი.
„ქ. ბალხამის-შვილს კაციას მამულს აძეს: პური ჩანახი რვა, 

ცხვარი ერთი, ქათამი ერთი, კვერცხი ხუთი.” 
მონაცემები დაბეჭდილია ქართული სამართლის ძეგლების 

III ტომშიც, თუმცა გამოქვეყნებულ წყაროებს შორის შესამჩ-
ნევია მცირე სხვაობა, მაგალითად, ჯავახიშვილთან, ზოგან 
ბალხამასშვილია მითითებული, სამართლის ძეგლებში ყველგან 
გვარის სწორ ფორმას – ბალხამიშვილს ვხვდებით, ჯავახიშვი-
ლისგან განსხვავებით, სამართლის ძეგლებში ბოლო კომლი 
– ბალხამიშვილი კაცია მოხსენიებული არაა. ჯავახიშვილთან 
წყარო მოხსენიებულია როგორც ქსნის ხეობის გამოსავლის დავ-
თარი, სამართლის ძეგლებში – სამთავისს საყდრის გამოსავლის 
დავთარი...

აღწერაზე დაკვირვებისას ჩნდება კითხვა, რატომ არის ფაქ-
ტიურად სამ ნაწილად გაყოფილი ქსნის ხეობის გამოსავლის 
დავთარში სოფლის მოსახლეობა? როგორც ჩანს, პირველი 
ნაწილი – ბალხამიშვილების სამი ოჯახი უფრო შეძლებულე-
ბი არიან, მეტ მამულებს ფლობენ და გადასახადსაც განსხვა-
ვებულს იხდიან. ამავე გვარის ბოლოს აღწერილი ორი ოჯახი 
შედარებით მცირედს იხდის. რაც შეეხება ოთხ ოჯახს: წიკლა-

ურების, ბუთხუზის და ბალხამიშვილის, რომლებსაც არა აქვთ 
მითითებული გადასახადის ოდენობა, სავარაუდოდ, ისინი ჭორ-
ჭოხში შედარებით ახალი დასახლებულები უნდა იყვნენ... არ 
გამოვრიცხოთ ისიც, რომ „ბალხამიშვილის მოურავის ხოსრო” 
ახალდაბიდან (ამჯერად ბალაანი) გადმოსახლებულიყო, სადაც 
იმჟამად ცხოვრობდა ქარჩოხის მოურავი აბრამ თინიკაშვილი 
(ბალაშვილების ერთ-ერთი წინაპარი). ბუთხუზების ოჯახი კი 
1774 წელს ახალდაბაში სახლობდა. ამდენად, XVIII საუკუნის II 
ნახევრის ქსნის ხეობის გამოსავლის დავთარი უფრო გვიან უნდა 
იყოს შედგენილი, ყოველშემთხვევაში, არაუადრეს 1774 წლისა... 
ქსნის ხეობის სტატისტიკური აღწერილობების მიხედვით, XVIII 
საუკუნის მეორე ნახევარში ახალდაბაში თინიკაშვილებთან ერ-
თად ცხოვრობდნენ: ბალხამიშვილები, ბუთხუზები, მარტიაშვი-
ლები, ფოცხვერაშვილები. საყურადღებოა კიდევ ერთი ფაქტი: 
ქაწაშვილს მითითებული აქვს, რომ მისი ძირი გვარი წიკლაურია 

– „წიკლაურის ქაწაშვილის გამიხარდი”. 
ასევე ჩვენ გვაქვს 1774 წლის აღწერის მონაცემები ჭორჭო-

ხის შესახებ, რომლის მიხედვით სოფელში უცხოვრია 15 კომლს 
(27 მამრობითი სქესის წარმომადგენელი), აქედან 6-6 კომლი ქენ-
ქაძეები და ბალხამიშვილები არიან, ორი კომლი – ქაწაშვილი და 
ერთი კომლი წიპტაური, რომლის ძირი გვარი ასევე წიკლაურია. 

„ჭორჭოხს ქსნის ერისთავის ყმა ამავ მოურავის სახელო:
ქ: ქენქაძე გოდერძის შვილი კომლი. ა. თავი ა ფოცხვერა
აქავ ქენქაძე ფოცხვერას შვილი კომლი ა. თავი ბ ბერუკა და 

ათანასე
აქავ ქენქაძე საბიას შვილი კომლი ა. თავი ა აბრამა
აქავ ქენქაძე გივის შვილი კომლი ა. თავი დ კაცია სეხნია პა-

ტარკაცი და გიორგი

აქავ ქენქაძე ამირანის შვილი კომლი ა. თავი ბ ამირან და სი-
ხარული

აქავ ქენქაძე საბის (საბიას - დ.ა.)  შვილი კომლი ა თავი გ ბა-
სილა საბია და ივანე

აქავ წიპტაური ფოციტას შვილი კომლი ა თავი ბ გიორგი და 
მამაგული

აქავ ბალხამიანთ ციხელას შვილი კომლი ა თავი ა ციხელა
აქავ ბალხამიანთ ბალას შვილი კომლი ა თავი ბ ოთარა და 

შოთა
აქავ ბალხამიანთ შერმაზანის შვილი კომლი. ა თავი გ დათუ-

ნა ბერი და ნიკოლა
აქავ ბალხამიანთ ბერის შვილი კომლი ა თავი ა ელისბარ
აქავ ბალხამიანთ ღ~თისავარას შვილი კომლი ა თავი ა ოსიყ-

მე
აქავ ბალხამიანთ ციხელას შვილი კომლი ა თავი ბ სეხნია და 

დათუნა
აქავ ქაწანთ ივანეს შვილი კომლი ა თავი ა გამიხარდი
აქავ ქაწანთ მახარას შვილი კომლი ა თავი ა გიორგი
იქნა მემკვიდრის ჯამი კომლი. იე თავი კჰ”.
1783 წელს სოფლის დემოგრაფიული ვითარება მკვეთრადაა 

შეცვლილი, კომლების რაოდენობა 19-ს შეადგენს (33 მამრობი-
თი სქესის წარმომადგენელი), უმეტესობა არა ძველი გვარებით, 
არამედ მამიშვილობითაა მოხსენიებული, რაც ყველაზე საყუ-
რადღებოა, ქენქაძის მაგივრად ჩნდება ახალი გვარი საბია(ს)
შვილი, წიპტაურებს გამოეყვნენ ფოციტაშვილები, ბალხამიშვი-
ლებს – შერმაზანაშვილები... ისევე, როგორც ქსნის ხეობის გამო-
სავლის დავთარში, 1783 წლის ჭორჭოხის აღწერაში ვხვდებით 
ახალი გვარის ერთ ოჯახსაც – ბუთხუზებს:

„ქარჩოხს ჭორჭოხიდამ თინიკას შვილის აბრამის სამოურაო
ქ. ფოცხვერას შვილი კომლი ა თავი გ ბერუკა ათანასე და 

ნინია
აქავ გოდერძის შვილი კომლი ა თავი ბ ფოცხვერა და იესე
აქავ საბიას შვილი კომლი ა თავი ბ პეტრე და აბრამ
აქავ ბალიას შვილი კომლი ა თავი დ საბა ივანე ოთარა და 

გოგია
აქავ საბიას შვილი კომლი ა თავი ბ პატარკაცი და გიორგი
აქავ ამირანის შვილი კომლი ა თავი ა სიხარული
აქავ ბუთხუზი კომლი ა თავი გ ქიტო გოგია და ხიზანა
აქავ ფოციტას შვილი კომლი ა თავი ა გივი.
აქავ ბალხამის შვილი კომლი ა თავი ა დათუნა
აქავ შერმაზანის შვილი კომლი ა თავი ა ბერი
აქავ ბალხამის შვილი კომლი ა თავი ბ შოთა და ბერი
აქავ ბალხამის შვილი კომლი ა თავი ა ელისბარ
აქავ ბალხამის შვილი კომლი ა თავი ა ბერუა

აქავ ციხელას შვილი კომლი ა თავი გ ადამა ბერი და პეტრე
აქავ ციხელას შვილი კომლი ა თავი ბ დათუნა და ქიტია
აქავ ქაწას შვილი კომლი ა თავი ა მახარებელი
აქავ ქაწას შვილი კომლი ა თავი ა გიორგი
აქავ საბიას შვილი კომლი ა თავი ა კაცია
აქავ საბიას შვილი კომლი ა თავი ა სეხნია
იქნა ჯამი მემკვიდრისა. კომლი ით. თავი ლ~გ”.
ქსნის საერისთავოს 1783 წლით დათარიღებულ მესამე 

სტატისტიკურ აღწერაში ქარჩოხის ხეობის სოფლები მითითე-
ბულია, როგორც ბ ა ლ ა ს  შ ვ ი ლ ი ს  ა ბ რ ა მ ი ს სახელო, 
ანუ დაკონკრეტებულია მოურავის მამის სახელი – ბალა. განსხ-
ვავება 1783 წლის პირველ და მეორე აღწერებს შორის არაა, თუ 
არ ჩავთვლით ბერუა ბალხამიშვილის შეცდომით ბალახურის 
შვილად მოხსენიებას, რაც კორექტურული უზუსტობა უფროა. 
ასევე, სქოლიაში, გამომცემელთა მიერ მინიშნებაა, რომ ხეობის 

აღწერის დასაწყისი სტრიქონის „ქარჩოხს ბალას 
შვილის აბრამის სახელო” დედანში შეცდომაა და 
ქარჩოხის მაგივრად უნდა „იყოს ჭორჭოხს”. ამ 
შენიშვნას ვერ დავეთანხმებით. დედანში მართე-
ბულადაა მითითებული არა კონკრეტულად ერთი 
სოფლის, არამედ ხეობის საერთო სახელწოდება, 
როგორც, მაგალითად, ჭურთისხევის, ცხრაზმის-
ხევის, ისროლისხევის... შემთხვევაში.

ქართლ-კახეთის 1794-1799 წლების აღწერის 
მიხედვით: „ქ. ქარჩოხი ხეობა არს. სოფელი 7. მოსახლენი.” იქვე 
ცალკეა საუბარი ოსურ სოფლებზე – ლომისზე და ოხირზე. წყა-
როში ნახსენები 7 ქართული სოფლიდან ერთ-ერთი ჭორჭოხი 
უნდა ყოფილიყო...

იოანე ბატონიშვილის 1803 წლის ივნისის საუფლისწულო 
აღწერის მონაცემებით ჭორჭოხში 7 კომლია, 40 მამაკაცი და 29 
ქალი. ერთ კომლში, საშუალოდ თუ გამოვთვლით, 10 სულია, 
სავარაუდოდ, კომლები გაერთიანებულია. ამავე აღწერაში 
ცალკეა სოფელი „ბალკანთ-კარი”, ეს უნდა იყოს ბალხამიანთ-
კარი ანუ ბალხამიშვილებით დასახლებული უბანი, სადაც აღ-
წერილია 7 კომლი, 23 მამაკაცი და 14 ქალი. თუმცა, რთული 
სათქმელია, მაშინდელ ახალდაბაში (დღევანდელი ბალაანი) 
უნდა ყოფილიყო ეს უბანი თუ ჭორჭოხში. ჩემი აზრით, უფრო 
ჭორჭოხში, რადგან ბალხამიშვილების დიდი ნაწილი იქ სახ-
ლობდა... ერთი ფაქტია, რომ მომდევნო 1804 წლის პირველი 
რუსული კამერალური აღწერის მონაცემები ბევრად განსხ-
ვავდება 1803 წლის აღწერისაგან. რუსული აღწერის მიხედვით 
კომლების რაოდენობა 30-ია, შესაბამისად სულთა რაოდენო-
ბაც აღემატება საუფლისწულო აღწერის მონაცემებს:

აღწერის მიხედვით სოფელ ჭორჭოხში მცხოვრები ქართვე-
ლები:

1) ოსიპ პოჩხორა შვილი (იესე ფოცხვერაშვილი - დ.ა.), 5 მამა-
კაცი და 3 ქალი, მის საკუთრებაშია 10 დღის სახნავი მიწა, 6 დღის 
– სათიბი ანუ სახნავად გამოუყენებელი, 20 თივა. გადახდილი 
აქვს 1/2 ანუ ნახევარი კოდი (დაახლოებით 5 ლიტრა) ხორბალი, 
1 ცხვარი, ქათამი და 5 კვერცხი, სულ: 1 მანეთი და  52 1/2 კაპიკი

2) გრიგოლ პოჩხორა შვილი (ფოცხვერაშვილი - დ.ა), 6 მამა-
კაცი, 1 ქალი. ასევე გადახდილი აქვს 1 მანეთი და 52 1/2 კაპიკი.

3) შალია საბია შვილი, 6 მამაკაცი, 1 ქალი. 7 დღის სახნავი 
მიწა, 8 დღის – სახნავად გამოუყენებელი, 20 თივა, გადახდილი 
აქვს სულ 1 მანეთი და  52 1/2 კაპიკი.

4) გოგია საბია შვილი, 6 მამაკაცი, 2 ქალი. 4 დღის სახნავი 
მიწა, 6 დღის – სახნავად გამოუყენებელი, 4 თივა, გადახდილი 
აქვს 4 ფუთი (1 ფუთი უდრის – 16, 38 კგ.) ხორბალი, 25 კაპიკი, 
ქათამი და 5 კვერცხი, სულ 41 1/2 კაპიკი.

5) ქიტესა საბიაშვილი, 5 მამაკაცი, 1 ქალი. 8 დღის სახნავი 
მიწა, 8 დღის - სახნავად გამოუყენებელი, 10 თივა, გადახდილი 
აქვს ლიტრა ნახევარი ხორბალი, 50 კაპიკი, ქათამი და 5 კვერც-
ხი, სულ 74 1/2 კაპიკი.

6) გლახა საბიაშვილი, 4 მამაკაცი, 3 ქალი. 6 დღის სახნავი 
მიწა, 7 დღის – სახნავად გამოუყენებელი, 10 თივა, გადახდილი 
აქვს სულ 74 1/2 კაპიკი.

7) გლახა საბია შვილი, 1 მამაკაცი, 4 ქალი. 1 დღის სახნავი 
მიწა, 8 დღის – სახნავად გამოუყენებელი, გადახდილი აქვს 4 
ფუტი ხორბალი, ქათამი და 5 კვერცხი, სულ 16 1/2 კაპიკი.

8) შალუა (შალვა დ.ა.) საბიაშვილი, 5 მამაკაცი, 3 ქალი. 2 
დღის სახნავი მიწა, 8 დღის – სახნავად გამოუყენებელი, გადახ-
დილი აქვს ქათამი და 5 კვერცხი, სულ 12 1/2 კაპიკი.

9) გოგი საბიაშვილი, 5 მამაკაცი, 2 ქალი. 1 დღის სახნავი 
მიწა, 8 დღის – სახნავად გამოუყენებელი, გადახდილი აქვს სულ 
12 1/2 კაპიკი.

10) ნინია პოციტაშვილი (ფოცხვერაშვილი - 

სერიიდან:  „ახალგორის მუნიციპალიტეტის ოკუპირებული სოფლები"

სოფელ იკოთის  
წარსულიდან

იკოთი. წმინდა მარინეს ეკლესია

კვირაცხოველი

ჭორჭოხი

 დ.ა),  3 მამაკაცი, 3 ქალი. 4 დღის სახნავი მიწა, 4 
დღის – სახნავად გამოუყენებელი, 8 თივა, გადახ-
დილი აქვს 2 ლიტრა ხორბალი, 30 კაპიკი, ქათამი 

და 5 კვერცხი, სულ 58 1/2 კაპიკი.
11) ბერი პუცეტაშვილი (ფოციტაშვილი - დ.ა.), 3 მამაკაცი, 1 

ქალი. 3 დღის სახნავი მიწა, 2 დღის – სახნავად გამოუყენებელი, 
4 თივა, გადახდილი აქვს 4 ფუთი ხორბალი, 15 კაპიკი, ქათამი და 
5 კვერცხი, სულ 31 1/2 კაპიკი.

12) ჩიტო ბუთხუზიშვილი, 4 მამაკაცი, 3 ქალი. 2 დღის სახნა-
ვი მიწა, 2 დღის – სახნავად გამოუყენებელი, 5 თივა, გადახდილი 
აქვს სულ 31 1/2 კაპიკი.

13) გლახა ბუთხუზიშვილი, 4 მამაკაცი, 2 ქალი. 4 დღის სახ-
ნავი მიწა, 4 დღის – სახნავად გამოუყენებელი, 8 თივა, გადახ-
დილი აქვს ლიტრა ნახევარი ხორბალი, 20 კაპიკი, ქათამი და 5 
კვერცხი, სულ 44 1/2 კაპიკი.

14) ხიზანა ბუთხუზიშვილი, 1 მამაკაცი, 1 ქალი. 2 დღის სახ-
ნავი მიწა, 2 დღის – სახნავად გამოუყენებელი, 5 თივა, გადახდი-
ლი აქვს 4 ფუთი ხორბალი, 10 კაპიკი, ქათამი და 5 კვერცხი, სულ 
26 1/2 კაპიკი.

15) შოთა ბალხამიშვილი, 3 მამაკაცი, 3 ქალი. 1 დღის სახნავი 
მიწა, 6 დღის – სახნავად გამოუყენებელი, 4 თივა, გადახდილი 
აქვს 2 ლიტრა ხორბალი, 35 კაპიკი, ქათამი და 5 კვერცხი, სულ 
63 1/2 კაპიკი.

16) ბერო ბალხამაშვილი (ბალხამიშვილი - დ.ა.), 4 მამაკაცი, 4 
ქალი. 1 დღის სახნავი მიწა, 3 დღის - სახნავად გამოუყენებელი, 
4 თივა, გადახდილი აქვს ლიტრა ნახევარი ხორბალი, 35 კაპიკი, 
ქათამი და 5 კვერცხი, სულ 59 1/2 კაპიკი.

17) ნინია ბალხამაშვილი (ბალხამიშვილი - დ.ა.), 5 მამაკაცი, 2 
ქალი. 1 დღე ნახევრის სახნავი მიწა, 8 დღის – სახნავად გამოუყე-
ნებელი, 8 თივა, გადახდილი აქვს 3 ლიტრა ნახევარი ხორბალი, 
70 კაპიკი, ქათამი და 5 კვერცხი, სულ 1 მანეთი და 10 1/2 კაპიკი.

18) ბალხამა ბალხამაშვილი (ბალხამიშვილი - დ.ა.), 4 მამაკა-
ცი, 2 ქალი. ნახევარი დღის სახნავი მიწა, 4 დღის - სახნავად გა-
მოუყენებელი, 4 თივა, გადახდილი აქვს ლიტრა ნახევარი ხორბა-
ლი, 30 კაპიკი, ქათამი და 5 კვერცხი, სულ 54 1/2 კაპიკი.

19) ბერუკა ბალხამიშვილი, 4 მამაკაცი, 4 ქალი. 15 დღის სახ-
ნავი მიწა, 15 დღის – სახნავად გამოუყენებელი, 30 თივა, გადახ-
დილი აქვს 2 კოდი (20 ლიტრა) ხორბალი, 2 ცხვარი, ქათამი და 5 
კვერცხი, სულ 3 მანეთი და 72 1/2 კაპიკი.

20) მახარაბელი ბალხამა შვილი (მახარებელი ბალხამიშვილი 
- დ.ა.), 1 მამაკაცი, 1 ქალი. 6 დღის სახნავი მიწა, 10 დღის – სახ-
ნავად გამოუყენებელი, 15 თივა, სულ გადახდილი აქვს 3 მანეთი 
და 72 1/2 კაპიკი.

21) კადია ბალხამაშვილი (ქიტია ბალხამიშვილი - დ.ა.), 6 მამა-
კაცი, 2 ქალი. 6 დღის სახნავი მიწა, 10 დღის - სახნავად გამოუყე-
ნებელი, 10 თივა, გადახდილი აქვს 6 ლიტრა ხორბალი, 1 მანეთი 
და 40 კაპიკი, ქათამი და 5 კვერცხი, სულ 2 მანეთი და 1/2 კაპიკი.

22) გიორგი ბალხამაშვილი (ბალხამიშვილი - დ.ა.), 3 მამაკა-
ცი, 1 ქალი. 4 დღის სახნავი მიწა, 4 დღის – სახნავად გამოუყენე-
ბელი, 10 თივა, გადახდილი აქვს 2 ლიტრა ნახევარი ხორბალი, 50 
კაპიკი, ქათამი და 5 კვერცხი, სულ 82 1/2 კაპიკი.

23) ბერი ბალხამაშვილი (ბალხამიშვილი - დ.ა.), 3 მამაკაცი, 2 
ქალი. 5 დღის სახნავი მიწა, 2 დღის – სახნავად გამოუყენებელი, 
9 თივა, გადახდილი აქვს 5 ლიტრა ხორბალი, ცხვარი, ქათამი და 
5 კვერცხი, სულ 1  მანეთი და 52 1/2 კაპიკი.

24) პეტრე ბალხამაშვილი (ბალხამიშვილი - დ.ა.), 5 მამაკაცი, 
4 ქალი. 5 დღის სახნავი მიწა, 2 დღის – სახნავად გამოუყენებელი, 
9 თივა, გადახდილი აქვს ნახევარი კოდი (5 ლიტრა) ხორბალი, 
ცხვარი, ქათამი და 5 კვერცხი, სულ 1 მანეთი და 52 1/2 კაპიკი.

25) ბერი ბალხამაშვილი (ბალხამიშვილი - დ.ა.), 4 მამაკაცი, 5 
ქალი. 5 დღის სახნავი მიწა, 12 დღის - სახნავად გამოუყენებელი, 
10 თივა, გადახდილი აქვს სულ 1 მანეთი და 52 1/2 კაპიკი.

26) ტეტია ბალხამაშვილი (ქიტია ბალხამიშვილი - დ.ა.),, 4 
მამაკაცი, 6 ქალი. 5 დღის სახნავი მიწა, 7 დღის - სახნავად გა-
მოუყენებელი, 10 თივა, გადახდილი აქვს სულ 1 მანეთი და 52 
1/2 კაპიკი.

27) კაცია ხაწაშვილი (ქაწაშვილი - დ.ა.), 6 მამაკაცი, 5 ქალი. 3 
დღის სახნავი მიწა, 10 დღის – სახნავად გამოუყენებელი, 4 თივა, 
გადახდილი აქვს ლიტრა ნახევარი ხორბალი, 40 კაპიკი, ქათამი 
და 5 კვერცხი, სულ 64 1/2 კაპიკი.

28) მახარაბელი ხაწაშვილი (მახარებელი ქაწაშვილი - დ.ა.), 2 
მამაკაცი, 2 ქალი. 2 დღის სახნავი მიწა, 4 დღის – სახნავად გა-
მოუყენებელი, 3 თივა, გადახდილი აქვს 5 ფუთი ხორბალი, 10 
კაპიკი, ქათამი და 5 კვერცხი, სულ 26 1/2 კაპიკი.

29) ოსიპ ხაწაშვილი (ოსია ქაწაშვილი - დ.ა.), 5 მამაკაცი, 1 
ქალი. 3 დღის სახნავი მიწა, 4 დღის - სახნავად გამოუყენებელი, 5 
თივა, გადახდილი აქვს 2 ლიტრა ნახევარი ხორბალი, 50 კაპიკი, 
ქათამი და 5 კვერცხი, სულ 82 1/2 კაპიკი.

30) სიხარული ზაზანაშვილი (შერმაზანიშვილი - დ.ა.), 3 მა-

მაკაცი, 1 ქალი. 9 დღის სახნავი მიწა, 8 დღის – სახნავად გამო-
უყენებელი, 6 თივა, გადახდილი აქვს ნახევარი კოდი (5 ლიტრა) 
ხორბალი, ცხვარი, ქათამი და 5 კვერცხი, სულ 1 მანეთი და 52 
კაპიკი.

სოფელში ცხოვრობს სულ 120 მამრობითი და 73 მდედრო-
ბითი სქესის წარმომადგენელი, მათ კუთვნილებაშია 136 დღის 
სახნავი და 188 დღის - სახნავად გამოუყენებელი მიწის ფართო-
ბი, თიბავენ 255 თივას, ხაზინისთვის გადახდილი აქვთ 31 მანეთი 
და 34 კაპიკი. საშუალოდ რომ განვსაზღვროთ, იმ დროისთვის 
ძროხა 4-5 მანეთი ღირდა, ცხვარი – 1 მანეთი, ქათამი 5 კვერცხ-
თან ერთად – 12 კაპიკი...

ასე, რომ მეცხრამეტე საუკუნის დასაწყისში ვიღებთ ახალ 
რეალობას: საბიაშვილები, ფოციტაშვილები და შერმაზანაშვი-
ლები უკვე ცალკე გვარებად იწერებიან, ამასთან ჭორჭოხის მო-
სახლეთა შორის ყველაზე მრავალრიცხოვანი ბალხამიშვილები 
არიან - 12 ოჯახი, 45 მამრობითი და 35 მდედრობითი სქესის, შემ-
დეგ საბიაშვილები – 7 ოჯახი, 33 მამრობითი და 15 მდედრობითი 
სქესის; 3-3 ოჯახი ქაწაშვილების და ბუთხუზების, ასევე ფოცხ-
ვერაშვილების - 2 ოჯახი (ბალხამიშვილების განაყარი შტოა და 
შემდეგ ისევ ბალხამიშვილებად დაეწერნენ), ფოციტაშვილების 
– 2 ოჯახი და შერმაზანიშვილების – 1 ოჯახი, რომელიც, ჩემი 
აზრით, აღწერაში შეცდომით ზაზანაშვილადაა მიწერილი. ბუთ-
ხუზების განაყარი გვარი გოჭაშვილია, ხოლო ბუთხუზები თავის 
მხრივ ქსნის ხეობაში მთიულეთიდან არიან გადმოსულები.  

აღსანიშნავია ისიც, რომ ნაბეჭდ რუსულ ტექსტში სახელე-
ბისა და გვარების მითითებისას, მთელი რიგი შეცდომებია დაშ-
ვებული, მაგალითად, იასე ფოცხვერაშვილის ნაცვლად ოსიპ 
პოჩხორაშვილია მითითებული, ბალხამიშვილის ნაცვლად - ბალ-
ხამაშვილი, ქაწაშვილის ნაცვლად – ხაწაშვილი, ფოციტაშვილის 
ნაცვლად პუცეტაშვილი და ასე შემდეგ... შეცდომითაა სოფლის 
სახელწოდებაც, ჭორჭოხის მაგივრად – ქორჩოხი. ჩვენს მიერ 
რედაქტირებული ვარიანტი შედარებულია XVIII საუკუნის მე-
ორე ნახევრის ქსნის ხეობის სტატისტიკურ აღწერილობებთან, 
რაც გვეხმარება გვარების და ზოგჯერ სახელების დაზუსტება-
ში.

ჩვენს მიერ ზემოთ ნახსენები XVIII საუკუნის II ნახევრის 
ქსნის ხეობის (სამთავისის საყდრის) გამოსავლის დავთრის 
მონაცემები საშუალებას გვაძლევს ერთმანეთს შევადაროთ 
ერეკლეს დროინდელი და XIX საუკუნის გადასახადები: „ტრა-
დიციულია”, ქათამი და 5 კვერცხი, ასევე ნატურით გადასახადი 
ცხვრის, თხის, პურისა თუ ხორბლის სახით, ოღონდ ეგაა, XVIII 

საუკენეში რამდენიმე ოჯახი ვალდებულია ცხვარიც გადაიხა-
დოს და თხაც, მეცხრამეტეში კი ზოგი ნაღდ ფულსაც იხდის. 
მთლიანობაში, XIX საუკუნეშიც დაახლოებით იგივე საგადასახა-
დო ვალდებულება ყოფილა, რაც XVIII საუკუნეში. 

განსაკუთრებით უნდა აღვნიშნოთ ჭორჭოხელთა კუთვნი-
ლებაში არსებული მიწების რაოდენობა – 136 დღის სახნავი და 
188 დღის – სახნავად გამოუყენებელი მიწის ფართობი. გარდა 
საკუთრივ ჭორჭოხისა, მათ სათიბი მამულები ბოლო დრომდე 
(აგვისტოს ომამდე) ჰქონდათ სოფელ ბალაანის უკან, ლომის-
ალევის მთიდან შემოჭრილ მთაგრეხილზე. ცალკე საუბრის 
თემაა ხატიმიწებად სახელდებული მამულები: ვახტანგ ითო-
ნიშვილის ინფორმაციით, „სოფელ ჭარხოტში (ჭორჭოხში - დ.ა.) 
ლომთ წმინდა გიორგის სახელზე ბალხამიშვილებს შეუწირავთ 
ყევრით სახნავი ორი დღიური მიწა ასავალას სახელწოდებით. 
მიზეზად დასახელებულია ოჯახის დამიზეზება ხსენებული ად-
გილის ხატთან ახლოს მდებარეობის გამო”. ბალხამიშვილების 
მიერ შეწირულ მამულს, დეკანოზების ნებართვით, პავლიაშ-
ვილების ერთი ოჯახი ამუშავებდა, ისინი სოფელ პავლიანიდან 
იყვნენ გადმოსულები და ახალ სამკვიდროში დიდი მამულები 
არ ექნებოდათ... მოსავალი 8 ტომარა ყოფილა, საიდანაც ერთი 
ტომრისგან ხატის ბეგარად არაყი უნდა გამოეხადათ ლომთ 
წმინდა გიორგის დღეობისთვის, შვიდ ტომარას კი თვითონ და-
იტოვებდნენ. „ამავე სოფელში წმინდა არბოს ხატთან ახლოს 
მდებარეობდა მამული ღელეთი (6 დღიური), რომელიც დათიკა 
სამიაშვილმა (საბიაშვილმა - დ.ა.) ამ სალოცავს შესწირა იმის 
გამო, რომ ხატი მის ოჯახს „ამიზეზებდა”. ხსენებულ ადგილზე, 
რომელსაც სასოფლოდ ხმარობდნენ, 10-12 ტომარა პური მო-
დიოდა. ამაზედაც დაწესებული იყო ხატის ბეგარა, რომელსაც 
აღდგომაზე ან ყვავილობაზე იხდიდნენ. წმინდა არბოს ანალო-
გიურად ქაშუეთის წმინდა გიორგის სახელზედაც ყოფილა შეწი-
რული 3 დღიური მამული და ამ შემთხვევაშიც იმავე მოტივით, 
რომ ხატთან მამულის ახლო მდებარეობის გამო სალოცავი ბალ-
ხამიშვილებს „ამიზეზებდა”. ამ შემთხვევაშიც შეწირულ მამულ-
ზე ქაშუეთობისათვის ბეგარა ყოფილა დაწესებული. დამოწ-
მებულ მასალებს აგვირგვინებს მთხრობლის განაცხადი იმის 
თაობაზე, რომ ეს მამული არავის მიერ არ იყო გათავისებული, 
საერთო-სახალხო საკუთრებას წარმოადგენდა და, ამდენად, ის 
სათემოდ ითვლებოდა”.

ჭორჭოხი ოდითგან ქარჩოხის თემის ქართული სოფელი 

იყო, ასეა დღესაც, თუმცა „ძლიერნი ამა ქვეყნისანი” ზოგჯერ ის-
ტორიული რეალობის შეცვლას ცდილობდნენ. ამის დასტურია 
1934 წელს მაშინდელ სტალინირში (ცხინვალი) სამხრეთ ოსეთის 
მხარეთმცოდნეობის სამეცნიერო-კვლევითი ინსტიტუტის მიერ 
გამოცემული ბროშურა „სამხრეთ ოსეთის დასახლებული პუნქ-
ტების, მდინარეების და მთების ახალი სახელწოდებები”, რომ-
ლის მიზანიც გახლდათ ქართული გეოგრაფიული სახელწოდე-
ბების შეცვლა, 411 ტოპონიმი უნდა შეცვლილიყო, მათ შორის 
ჭორჭოხის. საკითხი განიხილა საბჭოთა საქართველოს ცენტრა-
ლურმა აღმასრულებელმა კომიტეტმა, მაგრამ არ დაამტკიცა; 
შესაძლებელია, საუბარი ყოფილიყო მხოლოდ სარბიელის თე-
მის ჭორჭოხზე, რომელიც, იმ დროს, ძირითადად, ოსებით იყო 
დასახლებული, მაგრამ, არ არის გამორიცხული, ტოპონიმების 
შემცვლელთა მსურველებს, ქარჩოხის ჭორჭოხიც ჰქონოდათ 
სამიზნეში. 

აგვისტოს ომის შემდეგ ოკუპანტებმა ისევ აქტიურად გააგ-
რძელეს ქართული სახელწოდებების ოსურით ჩანაცვლება; 
სამართლიანი შენიშვნაა, რომ ცხინვალში „მშვენივრად იციან 
როგორც ტოპონიმების, ისე ისტორიის მნიშვნელობა, განსაკუთ-
რებით კი საკუთარი ქვეყნის ისტორიის როლი მოზარდი თაობის 
პატრიოტული სულისკვეთებით აღზრდის საქმეში. დღეს ახალ-
გორის ქართული სოფლების ისეთ სახელებს შევხვდებით ოსურ/
რუსულ გამოცემებში, რომ ზოგჯერ ძნელი გასაგებია რომელ 
სოფელზეა საუბარი. ქსნის ხეობის სოფლებისთვის სახელების 
გადარქმევა მათ უკვე 2008 წლიდან დაიწყეს, ასე მაგალითად: 

ახალგორს რომ დაუბრუნეს საბჭოური სახელი ლენინგორი, 
სოფელ მოსაბრუნს დაარქვეს – რაზდახან (Раздахан); ნაგომევ-
საც – ტიდჟიტა (Тыджыта); ჟამურს – ძიმირ (Дзимыр); ქარჩოხს 
– კარცუხ (Карцух); ალევს  – Алеу; და ა.შ.

რა თქმა უნდა, ასეთი „სიახლეები” ოლქის შექმნიდან მოყო-
ლებული ისტორიის გაყალბებისკენ იყო მიმართული და ძმობი-
სა და მეგობრობის სანაცვლოდ ერთმანეთთან აპირისპირებდა 
ქართველ და ოს ხალხს. უსამართლოდ შეცვლილი თითოეული 
სოფლის სახელწოდება ხომ წარსულის დავიწყების მცდელობა 
და მომავალი თაობებისთვის თავგზის აბნევაა... „ყოველ მათგან-
ში ერის, ადგილის ისტორიაა და ოს მკვლევარებს ერთი ხელის 
მოსმით სურდათ წაეშალათ ქართული ისტორიის ცოცხალი მე-
მატიანეები, მათ მაგივრად კი დაემკვიდრებინათ გამოგონილი 
სახელები” - ო, წერდა კ. ხარაძე.

დავუბრუნდეთ ისევ დემოგრაფიულ ვითარებას; 2002 წლის 
აღწერის მონაცემებით ჭორჭოხში 101 ადამიანი ცხოვრობდა, 48 
მამაკაცი და 53 ქალი, მოსახლეობის 98 % ქართველები იყვნენ.

2008 წლის აგვისტოს ომამდე სოფელში 26 კომლი ცხოვ-
რობდა: ბალხამიშვილები – 10 კომლი, საბიაშვილები – 7, გოჭაშ-
ვილები – 5, პავლიაშვილები – 3 და ბალაშვილები – ერთი.

სოფლის წამყვანი გვარი ბალხამიშვილები სამ შტოდ იყო-
ფოდნენ: შოთაანი, ადღოლაანი, ლაზარიანი. თითოეულს საკუ-
თარი სახელობითი მამულები ჰქონდა.

საბიაშვილებს წინაპრის პატივსაცემად გივიანთ სახელი-
თაც მოიხსენიებდნენ, პავლიაშვილებს კი მირზაანთ უწოდებდ-
ნენ. მირზა პავლიაშვილი მოხსენიებულია 1804 წლის პირველ 
რუსულ კამერალურ აღწერაში სოფელ პავლიანის მკვიდრთა 
შორის. შესაძლებელია, სწორედ მისი შტო დასახლებულიყო 
ჭორჭოხში. 

2016 წლის მოსახლეობის აღწერის მიხედვით საქართველო-
ში და საზღვარგარეთ 690 ბალხამიშვილი ცხოვრობს, თბილის-
ში – 261, კასპში – 168, ახალგორში – 94, მცხეთაში – 32, გორში 
– 28, რუსთავში – 25, ახმეტაში – 18, ქუთაისში – 11, დუშეთში 
- 9, თიანეთში - 6, ბათუმში – 5, თელავში – 4, დედოფლისწყარო-
ში - 3, ზუგდიდში – 2, ჭიათურაში – 2, სენაკში – 2, ხობში – 2, 
მარნეულში – 1, გარდაბანში –1, ბოლნისში – 1, გურჯაანში – 1, 
ხელვაჩაურში – 1, ლაგოდეხში – 1, ქარელში – 1, თერჯოლა – 1, 
ყვარელში – 1, ბორჯომში – 1, თეთრიწყაროში – 1, ხარაგაულში 
– 1, საზღვარგარეთ – 6.

გოჭაშვილები 48 მოსახლეა, აქედან თბილისში ცხოვრობს – 
9, გორში – 1, ლაგოდეხში – 1, კასპში – 8, მცხეთაში – 1, დუშეთ-
ში – 1, წალენჯიხაში – 1, ახალგორში – 26 (კვაჭანტირაძე, 2017: 
142).

რაც შეეხება სოფელ ჭორჭოხის მესამე მკვიდრ გვარს – სა-
ბიაშვილებს, მათი რაოდენობა 643-ია (თბილისი – 171, ქუთაისი 
– 4, ბათუმი – 11, გორი – 138, რუსთავი – 39, ზუგდიდი – 1, ბოლ-
ნისი – 18, თელავი – 1, სოხუმი – 3, გურჯაანი – 2, საგარეჯო – 8, 
ლაგოდეხი – 2, ქარელი – 15, კასპი – 66, მცხეთა – 8, ფოთი – 13, 
ახმეტა – 1, მარტვილი – 2, სიღნაღი – 4, ყვარელი – 13, დუშეთი – 
2, წალკა – 1, დედოფლისწყარო – 55, ხარაგაული – 2, ცხინვალი 
– 2, ახალგორი – 57, საზღვარგარეთ -–4.

დღეს, სამწუხაროდ, ჭორჭოხის მოსახლეობის დიდი ნაწი-
ლიც საქართველოს სხვადასხვა კუთხეშია დევნილი. უმეტესობა 
წეროვნისა და ფრეზეთის დასახლებაში ცხოვრობს.

დავით ახლოური,
გორის სახელმწიფო უნივერსიტეტის პროფესორი

სოფელ იკოთიდან დანახული ლორწომის კლდე

საგვარეულო კოშკი შოთაანთ უბანში

ყვავილების ნიში

ლომთა სალოცავი

რამდენიმე შტრიხი მუხრან მაჭავარიანის 

სოსო გიქოშვილი

საინტერესო ადამიანები ისე იღწვიან, 
რომ მათი განვილილი ცხოვრების გზა მო-
მავალ თაობებს გამოადგეთ. ალბათ, ამიტო-
მაც არიან ისინი განსაკუთრებულნი, თუმცა 
ვიდრე ცოცხლები არიან, ამაზე როდი ფიქ-
რობენ. ასეთებად გაჩნდნენ, ასე განვლეს 
წუთისოფელი, რადგან ცხოვრება სხვაგვა-
რად  არ შეეძლოთ. ერისათვის თავდადე-
ბული ადამიანები ყრმობიდანვე იჭრებიან 
ჩვენს ცხოვრებაში და გვგონია, თითქოს, 
მუდამ ჩვენ გვერდით იდგნენ, მათ გარეშე 
ჩვენი არსებობა ვერც კი წარმოგვიდგენია, 
თითქოს  ცხოვრება აზრს  დაკარგავდა. 
განსაკუთრებული ადამიანები ჩვენს ცხოვ-
რებაში ჯერ კიდევ მაშინ მკვიდრდებიან, 
როცა წესიერად არც გვაქვს  გააზრებული 
ცხოვრებისეული ავი და კარგი, როცა ჯერ 
კიდევ  გვიჭირს სიკეთისა და ბოროტების 
გამიჯნვა. დიდი ილია წერდა: „დიდბუნოვანი 
კაცი იმითაც არის შესამჩნევი, რომ რომელ 
მხრიდანაც არ უნდა მოუარო, ლამაზი სანა-
ხავია”. ეს სიტყვები საოცრად მიესადაგება 
ყველა ქართველისათვის საყვარელ მუხრან 
მაჭავარიანს, ვისი ცხოვრებაც მაღალმო-
ქალაქეობრივი პათოსით იყო განმსჭვალუ-
ლი, ვინც მუდამ იდგა სათაყვანებელი ერის 
ზნეობრივ  სადარაჯოზე. მოყოლებული იმ 
დღიდან, როდესაც მუხრან მაჭავარიანმა 
ქართულ პოეზიაში ფეხი შემოდგა, ქართუ-
ლი ლექსი კიდევ ერთხელ აღივსო სიახლე-
ებით, თვითმყოფადობის უჩვეულო განც-
დით. პოეტი იმთავითვე გმობდა ერში ფეს-
ვგადგმულ ნეგატიურ  მოვლენებს:  ცუდად 
შემგუებლობას (როგორ ჰგავს „ბედნიერ 

ერს”}, შურსა და ბოროტებას, ღვარძლსა 
და ეგოიზმს, გულცივობასა და სიმხდალეს 
(როგორ ჰგავს დღევანდელობას). მ. მაჭავა-
რიანი ქმნიდა ლექსებს და გრძნობდა, რომ 
სულის სიღრმიდან შეიმეცნებდა ეროვნუ-
ლი პოეზიის შესაძლებლობებს. 1949 წელს 
პოეტმა დაწერა ლექსი „საბა”, რომელშიც 
ვკითხულობთ:

„ვით ეს ყმაწვილი – საქართველოც 
                                  ასე მცირეა,
საქართველოსაც, ვით ამ ყმაწვილს, 
                                 ასე ჰყიდიან”...
თუ გავითვალისწინებთ ლექსის შექმ-

ნის დროს, დიდი ძალისხმევა არ გვჭირდება 
გავიაზროთ, როგორ დიდ მოქალაქეობრივ 
გამბედაობას იჩენდა ავტორი, როგორ უწევ-
და ბეწვის ხიდზე სიარული. ლექსის პირველ 
ნახევარში მუხრან მაჭავარიანი ამაღელვე-
ბელ ფაქტს გადმოგვცემს ჩვენი ქვეყნის ის-
ტორიული წარსულიდან:

„დედის ცრემლები ყაყაჩოს და 
                                ბალახებს აწვიმს,
ალვის ჩეროში სტირის დედა 
                               შვილს მოტაცებულს,
სტამბოლში შვილი დედას 
                               სტირის, –
ჰყიდიან ყმაწვილს, 
სჭვრეტენ  ჯვარის წინ
წმინდა ნინოს, მუხლზე 
                           დაცემულს”...
აქ პოეტი მხოლოდ მთქმელია, მხოლოდ 

მხატვრულადაა ამსახველი რაც მოხდა, რაც 
დროის განსაზღვრულ მონაკვეთში გან-
ვითარდა და დამთავრდა მისი ნებისა თუ 
სურვილისაგან დამოუკიდებლად. მოცემუ-
ლი ლექსის ბოლო ოთხი ტაეპი ძირითადად, 
ისევ ლექსის პირველი ნაწილის  მოდელს 
იმეორებს. პოეტური აზრი აქაც  გარკვეულ 
სიუჟეტურ ხაზს მიჰყვება. ისევ ვითარდება 
განსაზღვრული მოქმედება, თუმცა ავტო-
რის სიტყვას თუ კომენტარს, ჯერ გაყიდუ-
ლი ქართველი ბავშვის და საბას დიალოგი, 
მერე კი მუხრან მაჭავარიანის სულხან-საბა-
სადმი მიმართული კითხვა და რწმენა – პა-
სუხი ერთვის:

” – მოგწყინდა განა უნაყოფოდ, 
                           ელჩო, ყიალი?
– გულს ნუ გაიტეხ,
– მუხა კვლავაც შეიმოსება!”
ხომ არ არის ეს ისტორიული ფაქტის 

პოეტისეული ინტერპრეტაცია ან ერთგვარი 
მოწოდება? ვფიქრობთ, ორივე ერთ მთლი-
ანობადაა შენივთული და გვესმის პოეტის 
ოპტიმიზმის მომგვრელი საამო ხმა. აი, რას 
წერდა იგი 1983 წელს გამოქვეყნებული პო-
ეტური კრებულის „ლექსების” წინასიტყვა-
ობაში: „ჩემი ღრმა რწმენით, ძნელია, ძალზე 
ძნელია მკითხველის გული იპოვოს ლექსმა. 
ამისათვის საკმარისი არაა არც საჭირბო-
როტო თემატიკა, არც ლექსის მხატვრული 
სახეებით დახუნძვლა. ხმაა მთავარი! სათქ-

მელის შესატყვისი ხმა!”
მუხრან მაჭავარიანის პოეტური ხმა იმ-

თავითვე გამოიკვეთა სიახლითა და თვით-
მყოფადობით, ინდივიდუალური სტილით. 
ამიტომ იყო, რომ ქართველმა მკითხველ-
მა, უფრო მეტად კი ახალგაზრდობამ, სულ 
მალე გაუხსნა გული მის ომახიან სიტყვას. 
საზოგადოებამ დაინახა, რომ მაჭავარიანი-
სეული რეალობის აღქმა თანამედროვე ეპო-
ქის ეროვნული, ხალხისმიერი აღქმა იყო. 
ზოგადად, მშვენიერება პოეზიის მხოლოდ 
მიზანი კი არა, არამედ მისი არსებობის 
ფორმაა. მუხრან მაჭავარიანი ლექსებს იმი-
ტომ არ წერს, რომ ოდნავ მაინც გაზარდოს 
მშვენიერების სფერო. მშვენიერების არსი-

დან ამოჰყავს მას მთავარი აზრი, პოეზიის 
წიაღიდან ქმნის საკუთარ განწყობას, მიზ-
ნებს, თუ რა განიცადა და რა გადაიტანა, 
რა გამოიარა სიცოცხლეში, როცა მკითხ-
ველი ეცნობა მის პოეზიას, გრძნობს, რომ 
ლექსის წერა ესთეტიკური მომენტია, იგი 
იჭრება ადამიანის გულსა და გონებაში, ძა-
ლას მატებს ადამიანურ ყოფიერებას და 
გვიჩვენებს იმ ერთადერთი ჭეშმარიტების  
გზას, რომელზეც პოეტმა მიგვანიშნა ლექს-
ში „ლხინი ალაზნის ჭალაში”:

„დღეს საქართველო ილტვის ზეცისკენ,
მცირედი შეგვრჩა რადგანაც მიწა,
შეხედე ჭადარს, არის ეს ის ხე,
რომლის ჩეროშიც ერეკლე იჯდა.
შუაზე აპობს მდინარე სიცხეს,
თავგანწირული არის ირგვლივ  სმა,
მოწყენილია თელავის ციხე –
ვერ იასპინძა რადგან კრწანისმა”.
როცა ამ სტრიქონებს კითხულობს კაცი, 

თვალწინ ის ადგილები წარმოუდგება, მუხ-
რან მაჭავარიანს ლექსს რომ აწერინებს. 
პოეტთან ერთად თითქოს ჩვენც ვხედავთ 
ალაზანსა თუ თელავს, ასპინძასა და იმ 
კრწანისს, ყველა ქართველი მუხრან მაჭა-
ვარიანივით რომ განიცდის. თუმცა პოეტი-
სეული განცდა სულ სხვაგვარია, ვინაიდან 
რაც უფრო მაღალია ინტელექტი, მით უფრო 
დიდია ტკივილისა და სიამოვნების სიგრძე-
სიგანე. პოეტი კი ხშირად იმაზე მეტს და 
იმაზე უკეთესად ამბობს, ვიდრე ჩვენ ვიტ-
ყვით და ვიცით. მ. მაჭავარიანის აზრით, 
ცალკეული აზრისა და განწყობის გამოსახა-
ტავად სამყაროში არსებობს მხოლოდ ერთი 
შესატყვისი ფორმა და, რომ შემოქმედებითი 
პროცესი სწორედ ამ ერთადერთი ფორმის 
ძიებას წარმოადგენს, მის პოვნამდე კი კაც-
მა არ იცის რანაირია ეს ფორმა. პოეტური 
სათქმელის, ფორმისა და შინაარსის მთლი-
ანობის საუკეთესო ნიმუშია ზემოაღნიშნუ-
ლი ლექსი:

„გახურდა ლხინი, შეეწნა ხმა ხმას,
ხმა გაიმეტა ცის ლურჯმა თაღმაც –
და როცა ეშხშიც შევიდნენ უკვე,
მამაპაპურმა სიმღერამ მსუყემ –
იალაზანა, იალაზანა,
ორმაგი მისცა ალაზანს ძალა
და გადმოლახა ნაპირი წყალმა.
ქვითინებს მუხა – ალაზნის გაღმა,
ილიას თვალწინ რომელიც გახმა...
კახურით გულის ხშირდება ძგერა,
პირზე ღიმილი ახმება გელათს,
თვალები ცრემლით ევსება ხახმატს,
ვერ იდავითა პატარა კახმა!
ვერ იდავითა პატარა კახმა!”
მუხრან მაჭავარიანი ალაზნის ჭალაში, 

ლხინის ხატვისას, არ ცდილობს ზედმიწევ-
ნით ასახოს სიტუაცია, იგი რეალობას განზ-
რახ ნიღბავს ხელოვნების კრიტერიუმებით, 
რათა პოეტურ სიტყვაში განასახიეროს აზ-
რის სისადავე. დიდი ძალისხმევა არაა სა-
ჭირო, რომ მკითხველმა ლექსის სევდიანსა 

და გულისჩამწვდომ სტრიქონებში ადვილად 
ამოიკითხოს ავტორის უსაზღვრო სიყვარუ-
ლი სამშობლოსადმი, გაუქარვებელი ნაღ-
ველი, ერთგულება და, ამასთანავე, მოკრ-
ძალებული საყვედური ქვეყნისადმი. თუმცა 
აღსანიშნავია სიამაყე მეფე ერეკლე II-ის 
მიმართაც. მას, ვისაც შეუძლია პოეზიის არ-
სში წვდომა, აუცილებლად შენიშნავს, რომ 
ლექსების – „საბასა” და „ლხინი ალაზნის 
ჭალაში”, ძირითადი ინტონაცია არაა აღე-
ბული წინამორბედი თანამოკალმეებისაგან. 
ორივე შემთხვევაში, პოეტი ზუსტად ამახვი-
ლებს ყურადღებას კონკრეტულსა და ხელ-
შესახებ მოვლენაზე. ამდენად, აქ ყოველივე 
ინდივიდუალურია. ლირიკოსი, ადამიანის 

სულის საკუთარ თავთან შეჭიდების მარა-
დიულ, ყოველი დროისათვის დამახასიათე-
ბელ და ყველასათვის გასაგებ იდეას გად-
მოგვცემს. „საბა” და „ლხინი ალაზნის ჭალა-
ში” ამის ნათელი დასტურია. ორივე ცოც-
ხალ სასაუბრო მეტყველებას უახლოვდება, 
მათთვის უცხოა ხელოვნურობა და სიყალბე, 
თუმცა არ გამოირჩევიან განსაკუთრებული 
ევფონიით, არც მეტაფორების სიუხვით, 
მაგრამ ვხვდებით რამდენიმე ავტორისეულ 
სიახლე-გამონათქვამს – „იდავითა”, „იალაზ-
ნა” და ა.შ.

ხელოვნების ნებისმიერ ნიმუშს, ეს ლექ-
სი იქნება თუ სხვა რამ, შეიძლება ბევრი კარ-
გი თვისება ჰქონდეს, თუნდაც იდეის სიღრ-
მე, თანამედროვეობის შესაბამისი თემა, 
ვიზუალი, ორიგინალობა, მაგრამ ყოველივე 
ეს არაფერია იმასთან, რაც ლექსის ან ხე-
ლოვნების სხვა ნიმუშის ხელახალი წაკითხ-
ვა ან ნახვა, ე.ი. სურვილი მასთან ხელახალი 
ზიარებისა. მუხრან მაჭავარიანის ნებისმი-
ერი ლექსი მისი ხელმეორედ წაკითხვისკენ 
გვიბიძგებს, მაგიური ძალით იზიდავს მკით-
ხველს იმიტომ, რომ პოეტური სიტყვა სუ-
ლიერი ძალის ყველაზე უფრო საზეიმო გა-
მოხატულებაა. ხალხს იშვიათად ევლინება 
ხალისი, ნაღდი პოეტური ნიჭი, მაგრამ ქარ-
თველები ამ მხრივ, მართლაც რომ გამორ-
ჩეულები ვართ. ჩვენი მშობლიური პოეზია 
ყოველთვის იყო ეროვნული თვითშეგნების 
მხატვრულად გამოსახვის საშუალება, შე-
მოქმედებითი ენერგიის დაუშრეტელი წყა-
რო. ყოველივე ამაზე მუხრან მაჭავარიანის 
შემოქმედება მიუთითებს, რომელიც, სამწუ-
ხაროდ, გასული საუკუნის 60-70-იან წლე-
ბის კრიტიკამ სათანადოდ რომ ვერ (უფრო 
ზუსტად, არ) შეაფასა. ახლა სხვა დრო დად-

გა, დრო, რომელიც ყველაზე პირუთვნელი 
მსაჯულია! – მოგვეცა საშუალება მიუკერ-
ძოებელი მსჯელობით ვთქვათ ის, რასაც 
ვფიქრობთ, სწორად გავიაზროთ მუხრან 
მაჭავარიანის მხატვრული ტალანტი, ჩავწ-
ვდეთ მისი პოეზიის არსს, მის ინტელექტს.

იმისათვის, რომ გამოხატო კრიტიკული 
აზრი, გამოაღვიძო მშობელი ერის მთვლე-
მარე თვითშეგნება, მხოლოდ ნიჭი, მხოლოდ 
ინტელექტი და კეთილსინდისიერება არაა 
საკმარისი. აქ საჭიროა უდრეკი ნებისყოფა, 
საკუთარ ძალებში ურყევი რწმენა, რომე-
ლიც ყველაფერს ძლევს და ამარცხებს. აქვე 
გარდაუვალია მძაფრი და ხანგრძლივი და-
პირისპირება ღვთისგან მონიჭებულ შინაგან 
მისწრაფებასა და ვალდებულებებთან. ეს 
კონფლიქტი ერთობ ორიგინალურად გამოვ-
ლინდა მის პოეზიაში. იგი, სხვა აზრით, სხვა 
თვალითა და წვდომით შეჰყურებდა ყვე-
ლაფერს, ცხოვრების მარადიულ დინებას. 
თითქოს ყველგან რაღაც სასწაულს, რაღაც 
იდუმალსა და შეუცნობელს ხედავდა. მო-
ვუსმინოთ თავად პოეტს: „ბედი ტრიალებს, 
მიწა ტრიალებს – შლის წარამარა დუმილი 
შრიალს”... „ვეწევი „პრიმას”, – მეყურება 
ჭიკჭიკი ჩიტის... გადის დუმილი ოთახიდან 
ნაბიჯით ზანტით... შემოდის მამა და შემო-
დის, მყარდება ბინდი... ფიქრიც გარედან 
ფეხათრევით შემოდის შიგნით”... „ხბოს 
აბალახებს პატარა ბავშვი; უხმოდ ვეძახი: 
– მუხრან! – ესმის. ყოველხრივ აცეცებს 
თვალებს, ირგვლივ არავინ არ ჩანს”. პო-
ეტი არ კმაყოფილდება ბუნების იდუმალე-
ბით, მშვენიერების ფიზიკური შეგრძნებით 
და არც გარესამყაროს ინტელექტუალური 
გააზრებით. იგი, როგორც შინაგანი ხმის, 
ვალდებულებების მორჩილი, დროდადრო, 

მშვენიერების განცდასა და გამოხატვას 
ამჯობინებს ჩადგეს მოქალაქეობრივი, 
ზნეობრივი სამიზნოს სამსახურში. პოეტი 
ამავე დროს ამჟღავნებს მოქალაქეობრივ 
გამბედაობას, რათა მკითხველს გაანდოს 
გულისნადები, თქვას ის, რის თქმაც სხვებს 
არ ძალუძთ:

„ისევ და ისევ ღიმილით ისმენს,
ქრისტე იუდას ქვითინს...
და კოხტაგორა გვერდულად მიმზერს,
საუკუნეა მშვიდი.
დუმან ველები, დუმან ციხენი,
დუმს სვეტიცხოვლის ზარი.
ყაყაჩოსავით მზეა წითელი
და მეცინება მწარედ.”
რატომ ეცინება პოეტს მწარედ? იმი-

ტომ, რომ საზოგადოება ნეგატიურ მოვლე-
ნებზე დუმს. ეს დუმილი მუხრან მაჭავარი-
ანისათვის შემგუებლობის, სიმხდალისა და 
ღალატის ტოლფასია. იგი მის პოეზიაში მო-
ქალაქეობრივი ინერტიულობის, მთვლემარე 
ეროვნული თვითშეგნების, ღალატის სიმბო-
ლოდ თანდათანობით იქცა. აქვე ისიც უნდა 
ვთქვათ, რომ მისთვის დუმილის ცალმხრივი 
აღქმა და გააზრება სავსებით მიუღებელია. 
მოქალაქეობრივი მრწამსის მიხედვით, რო-
გორც აღვნიშნეთ, დუმილი იგივე ღალატია.

პოეტს შინაგანი სულიერი ხმა კარნა-
ხობს თავისი ლექსებით უთხრას მშობელ 
ხალხს ის, რის თქმაც, ძირითადად, პუბლი-
ცისტს ან, თუნდაც, კრიტიკოსს რომ ევა-
ლება. გავიხსენოთ ლექსი „ვაი, ჩვენს პატ-
რონს”:

„დავდივარ, როგორც დადიოდა 
                       	ჩემამდე ბევრი,
ჩემს თავზეც ბრუნავს ხან დოლაბი,
ხან კიდევ სკევრი.

თინა მაჭავარიანი, 
მუხრანის და, თამარ 
იაკობაშვილი(დედა)

ოჯახთან ერთად

თბილისში, შვილის ოჯახში, ჩემად მიჩ-
ნეულ, ამ ერთ პაწაწინა ოთახში, კორონა-ვი-
რუსის თვითიზოლაციის წეს-კანონს დამორ-
ჩილებული, განმარტოებით ვარ და ექიმის 
მითითებებს მკაცრად ვიცავ. სხვა მხრივ, სახლ-
ში დარჩენილებმა, ამ სიმარტოვის ჟამს, უნდა 
გავუძლოთ, ეს დრო უნდა ავითვისოთ, მაგრამ, 
როგორ? რა ვქნათ? რა ვაკეთოთ? 

ჩემს ასაკში სხვა რა უნდა ვქნა? შინაურე-
ბი ხელს არ მანძრევინებენ და უფრო რიგიანად 
მოვიმარჯვე წიგნი, პასტა და ფურცელი. მეტი 
აღარაფერი დამრჩენია რა და, ჩემად მოჩენილი 
ოთახის, შვილიშვილის წიგნების გრძელ თაროებ-
ზე, ზოგს თუ მე ვუმზერ, ზოგნიც თვითონ თვალს 
მიკრავენ, მეძალებიან. მეც ეგრერიგად არ ვარ-
ჩევ, რომლის უპირატესობით დავიწყო, რომელს 
ჩავხედო. მცალია და სულ ერთია, მივყვები შვი-
ლიშვილის – ქეთოს გემოვნებით ჩალაგებულ-
ჩამწკრივებულ რიგითობას. კლასიკური – ძველი 
და ახალი გამოცემები, წაკითხული და წაუკითხა-
ვი, მსოფლიო ბესტსელერად აღიარებული სხვა-
დასხვა გამოცემები და... განურჩევლად მივდევ 
თანმიმდევრობით. ... ჰა, ჰა და, უცებ, თაროზე, 
რეზო ინანიშვილის მოთხრობების კრებული არ 
მიკავია ხელთ?.. რეზო ინანიშვილი... ათჯერ წა-
კითხულს ასჯერაც რომ ფურცლავ, ყველაფერი 
გავიწყდება, ყველანაირი კორონა თუ პანდემია 
უკანა პლანზე იწევს. ეს სასწაული ავტორის სუ-
ლის სიღრმიდან მოედინება და შენც სიმშვიდე 
გპატრონობს. აი, პირველივე ფურცლები – „ბე-
ბია – ჩემი მზე”. კითხულობ მას და მზისდარად 
წარსულიდან შემოგყურებს შენი ბებიაც. და აი, 
„მივაგენი”, „აღმოვაჩინე” ახლებურად ჩემი ბე-
ბია, როგორადაც მწერალი ამბობს: „ზრდილი, 
ტკბილი, თბილი, იმედიანი ბებია. ბებია, რომე-
ლიც კარგ ლექსებსაც მასწავლიდაო” და იქვე 

მოჰყავს მზისდარი „ბებიას” ნასწავლი კარგი 
ლექსები – „ვარდმა გასძახა ბულბულსა”, „მზეო, 
ამოდი, ამოდი”, „ნეტამც არ ჩაგძინებოდა”... და ეს 
ხალხური მოტივები, მწამს, საქართველოს ყველა 
კუთხეში, ყველა დროის, ყველა მზის დარმა ბე-
ბიამ თავის შვილიშვილს ასწავლა, მაგრამ ჩვენი 
რეზო ინანიშვილი, თავისმა ბებიამ ბავშვობაში 
ამით ისე დააპურა, რომ დღეს ის რეზო ინანიშვი-
ლი, ჩვენი საყვარელი ეს რეზო ინანიშვილია, რო-
მელიც მზისდარი ბებიის ნასწავლ კარგ ლექსებს, 
აქვე თავის კრებულითაც ახლებური გრძნობით 
გვამცნობს. ვკითხულობ ოდესღაც ზეპირად ნას-
წავლს და ახლა  სულ სხვანაირად მესმის რეზო 
ინანიშვილის, ამ სტრიქონებით მოძალებული 
მისი მგრძნობიარე გულის სითბო. ახლა, ამავე 
წუთში, ამ „მოცალეობის” ჟამს, ამ სტრიქონების 
მიყოლებით წამომღიღინდა მისი გაგრძელების 
საპასუხოები და გავბედე, ესენი ასეთად თქვენც 
რომ წაიღიღინოთ:

ვარდმა გასძახა ბულბულსა

(ხალხური)

ვარდმა გასძახა ბულბულსა –
ეგ ბაღი დამიცალეო,
განა სხვა ბაღი არ არის,
რა ჩემთვის მოიცალეო?..

ჩემეული მისამღერი:

ბულბულმა უთხრა, რას მერჩი,
შენთან დავიდე ბინაო,
ღმერთმა სხვა ბაღი სხვას მისცა,
მე შენთვის გამაჩინაო!..

მზეო, ამოდი, ამოდი...

(ხალხური)

მზეო ამოდი, ამოდი,
ნუ ეფარები გორასა,
სიცივეს კაცი მოუკლავს,
აგერ საწყალი გორავსა...

ჩემეული მისამღერი:

რას ელოდებით ჩემს მოსვლას,
ეს გორა მისწი-მოსწიეთ,
საწყალ კაცს გვერდში წასჯგვლიმეთ
და შრომის ოფლი მოსწმინდეთ.

ნეტამც არ ჩაგძინებოდა

(ხალხური)

ნეტამც არ ჩაგძინებოდა,
ჩიტო ნიბლიავ, ნარზედა,
წამოგიქროლებს ალალი,
წაგიღებს მაღალ მთაზედა.

ჩემეული მისამღერი:

ტყუილად ნაღვლობთ ჩემზედა,
მძინავს, მოვდივარ ჯანზედა,
ვერა ალალი ვერ დამძრავს,
დავამხობ იმ მთას თავზედა.

ჩემს ბავშვობაში, ჩემმა „მზე - ბებიამაც” 

მასწავლა ესენი და კიდევ მიამბო მრავალი რამ 
წარსულიდან, ამ ხალხურის გვერდით შემაყვა-
რა ის ხალხური წამოძახილები, საუკუნეების 
მანძილზე გატანჯული ჯავახელი კაცის დრო-
ჟამგარდასული, გაუცვეთელი, ნანატრი დღე-
ების ნოსტალგიად რომ ხმაურობს დღესაც:

მე ჯავახეთს რა მიშავდა

(ხალხური)

მე ჯავახეთს რა მიშავდა,
მთვარე იდგა მზესავითა,
კალმახი და ქერის პური
წინ მეყარა ბზესავითა!..

 ჩემეული მისამღერი:

იმ ჯავახეთს ვეღარ იცნობთ,
მთვარე ტირის უთქვენობას,
მტკვრის კალმახი თუ ციმორა,
დიკის პური, ქერის ნამჯა,
ქარხვეტია კოლექტივმა
გაასხვისა გლეხის გარჯა!

ნათელა ცისკარაძე,
საქართველოს დამსახურებული 

ჟურნალისტი

P.S. მაპატიოს ხალხის გენმა ჩემი კადნი-
ერება ჩემებურად წაღიღინებული ამ ძალდა-
ტანებული „მოცალეობის” გადასახედიდან. მეც 
ხომ ჩემი ხალხის ნაპერწკალი ვარ, ახლა მაინც, 
ამ უჩვეულო ყოფით მის ხალხს და გარემოს და-
ნატრებული.

ხალხური მოტივები – თანამედროვე მისამღერები

ვხედავ: რეგვენი ლაპარაკობს ამაყად, 
                       	მძიმედ,
და მე შენ გეტყვი, უბატონოდ ხმას
		  გასცემს ვინმე?
ქალი თუ კაცი ეჯიბრება იმაში 
                       	ურთერთს:
ფიქრის და სიტყვის დაშორებას
		  ვინ შეძლებს უკეთ.
გზადაგზა მხვდება კმაყოფილი 
                        სიფათი რეგვნის,
ფოთლებს უწვდიან ლამაზმანებს ამაოდ 
                       ლეღვნი,
დროდადრო მესმის უხერხული 
                       ხალხური ლექსი:
– ვჭამოთო კარგად, არაფერი შეგვრჩება 
                       მეტი.
ვაი, ჩვენს პატრონს, ჩვენი ყოფის 
                      თავი და ბოლო,
ჭამა და საჭმლის მონელება 
                      თუ არის მხოლოდ!..”
ეს ლექსი აღშფოთებული სულის სიღ-

რმიდან ამონახეთქია. არა მგონია ჩვენ 
შორის მოიძებნებოდეს ვინმე, ვინც ვერ 
გამოიცნობს საკუთარი წუხილისა და 
მღელვარების საიდუმლოს! „ვაი, ჩვენს 
პატრონს”, აქვე ვიტყვით რომ, სატირის 
ერთ-ერთ საუკეთესო ნიმუშადაა მიჩ-
ნეული. ლექსი ეროვნული სატკივარისა 
და სოციალური უსამართლობის, სულში 
ჩამწვდომი გამოხატულებაა. მართალია, 
არაა ესთეტიკურად  მოხდენილი, მაგრამ 
შემაძრწუნებელი სინამდვილის სამხელად 
რომ შემოკრული საგანგაშო ზარია, ეს 
უდავოა.

მუხრან მაჭავარიანს აღაშფოთებდა 
ყველაფერი დრომოჭმული, მუხთალი და 
უკუღმართი, რაც არ შეესაბამებოდა მის 

ფრიდონ ხალვაშთან ერთად

პოეტური პორტრეტისათვის
წარმოდგენას პატრიოტიზმზე, ზნეობრი-
ობასა და კეთილშობილებაზე.

პოეტი წერდა:
„სიგლახეს ჩვენსას დავაბრალებთ
უცხოს ნურავის!
თვითდაკვირვების, მოვიმარჯვოთ,
დროა, უნარი!
მიზეზი ყოვლის,
რა სიგლახეც ჩვენში მძვინვარებს!
თქვენ როგორ ფიქრობთ?
რაა? ვინ არი?”
(„მიზეზი ყოვლის”}.
მუხრან მაჭავარიანს აღიზიანებდა ის 

ყველაფერი, რაც ადამიანს სულიერად ამ-
დაბლებდა, რაც ადამიანს ადამიანურის 
სახეს აკარგვინებდა. აღიზიანებდა ის 
ქართველი და ქართული სუფრა, რომელ-
მაც ზომიერების განცდა დაკარგა:

„ტანახოვანმა, დღეს მიწაში მწოლმა 
                                     გულაღმა,
თქვა ოპიზარმა, ხოტივარმა, 
                                   თუ ხახულარმა:
დაჯდები ქოხში, სასახლეში,

თუ ხის გრილოში:
ღვინო შენ უნდა დალიო
და არა ღვინომ – შენ!”
(„თქვა ოპიზარმა”}.
პოეტი ყველგან და ყოველთვის ქარ-

თული ენის უდიდესი ქომაგი და დამცველი 
იყო. ხმალამოღებული იცავდა მშობლიური 
ენის სიწმინდეს, ამხელდა დაუნდობლად 
მათ, ვინც წესიერად ვერ ფლობდა მშობ-
ლიურ ენას, ჩვენს ისტორიულ წარსულს. 
ამის ნათელსაყოფად შეგვიძლია გავიხსე-
ნოთ ლექსები „მარტო იმიტომ”, „მე ისეთ 
ქართველს რა ვუთხრა!” მაგალითად, ამ 
უკანასკნელში მუხრან მაჭავარიანი წერდა:

„მე ისეთ ქართველს რა ვუთხრა,
რა ვუთხრა ისეთ ამხანაგს,
ვინც ვერ ახერხებს ქართულად
წერას, კითხვას და ლაპარაკს.
ვინც არც იცის და არც უნდა,

იცოდეს ჩვენი წარსული,
ვინც ვერც ხმას იღებს ქართულად,
არც სხვისი ესმის ქართული.”
სამშობლოს, ადამიანის, ქართველი ქა-

ლის პოეტური ხედვა, მათი ლირიკული გან-
ცდა და მხატვრულად გარდასახვა, მუხრან 
მაჭავარიანის შინაგანი, უპირველესი მოთ-
ხოვნილებაა. მისი პოეზიის ძირითადი კრე-
დოა:

„შუაღამეა, ჭადრებთან გელი,
თორმეტს აკლია წუთი ორიღა,
მე ჯერ სახელიც არ ვიცი შენი,
არ ვიცი, ვინ ხარ,
ან როგორი ხარ.
შუაღამეა, ჭადრებთან გელი,
ნუ გეშინია – გაბედე, მოდი.
შენ, რა თქმა უნდა, გიცნობენ ხენი,
ნეტავ, ერთ-ერთის ვიყო მეც ტოტი,
ვინ ხარ! გეტყოდი!..”

სალიტერატურო კრიტიკაში მიჩნე-
ულია, რომ პოეტური ხელოვნება, მონათე-
სავე დარგებისაგან განსხვავებით, ადამი-
ანებს შედარებით მეტ თავისუფლებას ანი-
ჭებს. მაშინ, როცა, მაგალითად, ფერწერა 
ან კინოხელოვნება მხედველობით აღიქმე-
ბა, პოეზია კი შესაძლებლობას გვაძლევს 
დავეყრდნოთ წარმოსახვის საკუთარ ძა-
ლას, მივენდოთ თავისუფალსა და შორეულ 
ასოციაციებს. მუხრან მაჭავარიანის ლირი-
კაც კლასიკური ნიმუშია აქ ნათქვამის, ის 
ქართველი კაცის სულის დღესასწაულია, 
ღრმააზროვანი სიცოცხლის ზეიმი და აღი-
არებაა:

„ხარ ბედნიერი, ხარ უკვდავი,
ხარ გაზაფხული,
გაგამარადა, გაგადიდა პოეტის გულმა,
ძგერს გული ჩემი, კარგი გული!
დაუგდე ყური! იყავი ჩუმად...”
როცა მუხრან მაჭავარიანის ლექსებს 

ვკითხულობთ, ენით გამოუთქმელი ბედ-
ნიერება გვეუფლება და ვგრძნობთ, რომ 
საქმე გვაქვს კეთილშობილსა და დახვეწილ 
ლიტერატურულ სამყაროსთან, პოეტის 
მიერ საკუთარ თავზე შინაგან გამარჯვე-
ბასთან, შემოქმედებითი ძიების პროცესებ-
თან. კვლავ მივმართოთ პოეტს:

„ლექსს როცა დავწერ
და სახლიდან გამოვალ გარეთ
და იმ დროს თბილი საღამოა
და ოდნავ ბნელა...
სალამი ცაო!
გამარჯობა, ნათელო მთვარევ!
ყველაში მე ვარ
და ჩემშია იმ დროს სუყველა...”
დრო ყოველთვის იყო ობიექტური მსა-

ჯული. იგი ჩვენს შემთხვევაში გვიჩვენებს, 
რას აქვს მთავარი ღირებულება მუხრან მა-
ჭავარიანის შემოქმედებაში. არავის შეუძ-
ლია იმ არჩევანის განჭვრეტა, რომელსაც 
დრო აკეთებს. ერთადერთი, რაც ჩვენ შეგ-
ვიძლია, არის სუბიექტური აზრის გამოთქ-
მა, და ჭეშმარიტება იმისა, რაც გვიყვარს 
და რაც გვახარებს ან პირიქით, რაც არ 
მოგვწონს და რაც მოლოდინს გვიმტყუნებს 
ხოლმე. მუხრან მაჭავარიანი მოწოდებით 
ლირიკოსია. სიყვარული, სილამაზე და სი-
კეთეა მისი პოეზიის მაცოცხლებელი ძალა. 
დაუცხრომელი ლტოლვა სიკეთისა და სიყ-
ვარულისკენ მუხრან მაჭავარიანისთვის 
ღვთისგან ბოძებული შინაგანი მოთხოვნი-
ლებაა, რომელშიც იკვეთება პოეზიის უმ-
თავრესი არსი და დანიშნულება.

ძალიან ბევრის თქმა შეიძლებოდა მუხ-
რან მაჭავარიანის პოეზიაზე, ბევრი მაგა-
ლითის მოხმობა, ბევრი კარგი აზრისა თუ 
მხატვრული სახის განხილვა, მაგრამ, და-
მეთანხმებით, ესოდენ რთული საქმის სა-
ფუძვლიანი, გულისხმიერი გაკეთება ერთ 
საგაზეთო წერილში ვერ მოხერხდება და 
პრაქტიკულად შეუძლებელიცაა. მუხრან 
მაჭავარიანის პოეზიის სათანადო სიღრ-
მით შესწავლა კვლავ აქტუალური საკითხია 
თანამედროვე ქართული სალიტერატურო 
კრიტიკისთვის. მიგვაჩნია, რომ დღევანდე-
ლი პროგრესულად მოაზროვნე ახალგაზ-
რდები ამ საქმეს უთუოდ შეძლებენ სულ 
ახლო მომავალში.

ფრიდონ ხალვაშთან ერთად

თარგმანები

ჰენრი ლინჩის მოგზაურობა საქართველოში

(გაგრძელება. დასაწყ. N8)
დიდი თავადის აბასთუმნისეული ოლიმ-

პური დიდებულების სამყოფელიდან და სა-
მეფო გვირგვინის კიბიდან ლამის პირდაპირ 
რუსული სატუსაღოს უფსკრულში აღმოვჩ-
ნდით ახალციხეში. ღმერთებს ნამდვილად 
გლოვა მართებთ იმაზედ, თუ რაგვარად 
ათარგმანებენ მისი მიწიერი მსახურები მათ 
კანონებს. 

ისე ინათა, რომ არანაირი ავი წინათგრძ-
ნობა არ გვქონია _ დილის გრილი და საამო 
სიო, ჩვენს წინ მორაკრაკე მდინარე და მო-
პირდაპირე ნაპირას უძველესი ციხე-სიმაგრე 
არშიასავით შემოვლებოდა ციცაბო ხრიოკ 
კლდეებს და სილუეტად გამოკვეთილიყო 
ნათელ ცაზე. კარავში კარგა გამოძინების 
შემდეგ, დილაადრიან, მდინარეში ვიბანავეთ; 
ქალაქს ჯერ კიდევ ეძინა,  მაგრამ მდინარეს 
მაღლა ავუყევით თუ არა, პატარა სოფელი 
შევნიშნეთ, რომლის მაცხოვრებელი ქალე-
ბი ქვემოთ ეშვებოდნენ უკვე, სხვადასხვა 
ფორმის თუნგებით, თან მსუბუქ ჩითის ტა-

ნისამოსს იძრობდნენ, რომ მდინარის პირას 
ეჭყუმპალავათ. ცოტა ხანში მათ ქოხმახებს 
ჩავუარეთ. მივხვდით, რომ სომხები იყვნენ 
და მათ შორის ერთის სილამაზემ აღგვაფრ-
თოვანა. უკვე თავის ყოველდღიურ საქმიანო-
ბაში ჩაფლულიყო და აზიდული წარბებით, 
არწივისებური ცხვირით, ფართო შუბლითა 
და ნახშირივით შავი დალალებით  ბიბლიურ 
გმირს მოგვაგონებდა. 

მოგზაურობის მთელი ხიბლი მის მრავალ-
ფეროვან კონტრასტშია; არაფერი არღვევდა 
ჩვენს განცალკევებით მოგვრილი განწყობის 
სიმშვიდეს, როცა კი ეს უწყინარი სურათი 
მოვიტოვეთ, რათა ადამიანთა ახალ ჯგუფს 
გავცნობოდით, თან იმგვარი გულდაჯერე-
ბით, თითქოს ამ მიწის ბატონ-პატრონნი ვყო-
ფილიყავით. წესისამებრ, თავდაპირველად, 
მაზრის უფროსს ვესტუმრეთ; ვფიქრობდით, 
რომ ამ ჯგუფის სანახავად გაგვიძღვებოდა, 
თაფლის განსაკუთრებულ თვისებებზე გა-
ამახვილებდა ყურადღებას და, შემდეგ, მო-
რიდებით მოგვშორდებოდა, როცა ჩვენ მწე-
რების ცხოვრების საიდუმლოებებზე ჩვენს 
კვლევას შევუდგებოდით. შესაძლოა ჩვენს 
ქმედებაში იყო კიდეც ნასახი მსგავსი უგუნუ-
რი ტყუილუბრალობისა, მაგრამ ეს ილუზიაც 
მსწრაფვლე გაქრა.

მიგვიყვანეს ქალაქის განაპირას, სამხრე-
თით მდებარე ერთ დაბალ შენობასთან, რო-
მელიც ერთმანეთზე შეწყობილ ხის ყუთებს 
წააგავდა, გარშემო ფართო ხის აივნებით. ეს 
აივნები მართლაც გამორჩეული იყო; ხოლო, 
როდესაც საეჭვო შესახედაობის უსაქმურები 
შევნიშნეთ, რომლებიც იქვე დაყიალობდნენ, 
ძნელად თუ დაიჯერებდით, რომ თურქეთში 
არ ვიმყოფებოდით და ფაშას არ ვსტუმრობ-
დით სარაიში (სასახლე - მთარგ.).

მოსამსახურეებთან მცირეოდენი გამო-
ლაპარაკების შემდეგ, რომლებიც დიდი თა-
ვაზიანობით არ გამოირჩეოდნენ, გამოირკვა, 
რომ მაზრის უფროსი სწორედ დღეს დილით 
აბასთუმანში წასულიყო. როცა მის თანაშემ-
წესთან შეხვედრა ვითხოვეთ, ფართო-ბეჭიან 
მოხელესთან შეგვიყვანეს, რომელსაც თვა-
ლებსა და სახის ნაკვთებზე ეტყობოდა, რომ 
რუსი უნდა ყოფილიყო და დიდი სითბოთი არ 
დაგვხვედრია.  

საერთოდ, ასე იქცევიან თანაშემწეები 
მთელს დუნიაზედ. მაგრამ ჩვენი იმედგაცრუ-
ება გაოცებამ შეცვალა, როცა ოთახში, არც 
მეტი, არც ნაკლები, უესონი შემოვიდა. მას 
საშინელი შესახედაობის პიროვნება ახლდა 
თან, რომელშიც მაშინვე შეიცნობდით პოლი-
ციელს.

ნება მიბოძეთ მკითხველს წარმოგიდგი-
ნოთ ივან კუიუმჯიბაშოვი, რომლის პიროვ-
ნებაც მის სახელზე ნაკლებ შიშისმომგვრელი 
არაა და, ამასთან, დროულად ვისარგებლო 
შემთხვევით და გავაფრთხილო მკითხველი 

გავრცელებულ მცდარ შეხედულებაზედ, 
თითქოს სომხები არ მიეკუთვნებოდნენ მე-
ომარ რასას. ეს კაცი წმინდა სომეხი იყო, მი-
უხედავად იმისა, რომ მისი გვარი -იანის ნაც-
ვლად -ოვ-ზე ბოლოვდებოდა. წარმოშობით 
ერზრუმიდან ყოფილა; მისი ოჯახი რუსეთში 
გადმოსახლებულა და ივანი თურქების წი-
ნააღმდეგ უკანასკნელ ომში ბრძოლის ველზე 
მამაცობისათვის წმინდა გიორგის ორდენით 
დაუჯილდოებიათ. მხარზე ხანჯალი ეკიდა, 

რომლის ქარქაში და ვადა ვერცხლის ჩუქურ-
თმებით იყო შემკული; ხანჯლის პირი მისი 
განსაკუთრებული სიამაყე იყო, წარმოადგენ-
და რა უძველეს ხორასნულ ოსტატობის ნი-
მუშს, ქურთთაგან წამოღებულ ნადავლს. ში-
შისმომგვრელი სახის ნაკვთები ჰქონდა. ზედ-
მეტ მზეს კანი გაეუხეშებინა; თუმცა, ჩვენ 
ჯერ კიდევ არ ვიცოდით, რომ ყველა ჭეშმა-
რიტ მეომარში, რომელიც ბარბაროსი არაა, 
ლომის მძვინვარება კრავის უწყინარობითაა 
განელებული. თანაშემწეს სახე მოეღუშა, 
როცა მძიმე ხელმა კარის სახელური გადაატ-
რიალა და ცარიელ ფიცრის იატაკზე მძიმე 
ნაბიჯების ხმა გაისმა. ივანი მიუახლოვდა 
და რაღაც წასჩურჩულა ყურში; გავბედე მე-
კითხა, რა საქმეზედ იყო მოსული ეს კაცი. 
თანაშემწემ მომიგო, რომ იგი პოლკოვნიკ ტა-
რანოვსკის, ე.წ. ჟანდარმერიის უფროსის ემი-
სარი იყო, რომელსაც იგი გამოეგზავნა, რათა 
მის უფროსთან მივეყვანეთ, რომელიც, თურ-
მე, თავად აგვიხსნიდა ჩვენი მოხმობის სა-
განს. ჩავეძიე, ნუთუ პოლკოვნიკი ალანდერი 
არ იყო ახალციხის მაზრის უფროსი, ხოლო 
მისი კაბინეტი უზენაესი ხელისუფლების ად-
გილი? მომიგეს, რომ აქ სხვა, განსხვავებული 
იურისდიქცია ვრცელდებოდა, რომელიც არ 
შედიოდა მაზრის უფროსის ზედამხედველო-
ბის ქვეშ. თანაშემწემ ხუმრობით დაუმატა, 
რომ თუკი სატუსაღოში გვიკრავდნენ თავს, 
იგი უძლური იქნებოდა იქიდან დავეხსენით. 
ვერაფერს გავაწყობდით, ამიტომ ივანს უნდა 
გავყოლოდით; ნეტავ მისი უფროსიც ისეთივე 
ჭკუის პატრონი ყოფილიყო, როგორც ეს!..

რუსეთის ამ სომხურ პროვინციებში 
მთელს ადმინისტრაციულ წყობას უძღვებიან 
ერთი მუჭა რუსის მოხელეები სომხების მეშ-
ვეობით, რომელთაც უმაღლესი მდგომარე-
ობაც კი უჭირავთ. სომეხი უძველესი კულტუ-
რის და კარგი თანდაყოლილი უნარების მქონე 
ადამიანია. ვერც ალღოს და ვერც უნარს ვერ 
დაიჩემებს მისი რუსი ზემდგომი, რომელიც 
მეტადრე მმართველობის სისტემის იარაღი 
უფროა, ვიდრე დაბადებით მმართველი; და, 
რომელსაც, ზოგადად აკლია სიმარჯვისა და 
დამოუკიდებელი მოქმედების ის თვისებები, 
რომელთაც, როგორც ცნობილია, აკვდინებს 
უხეში ბიუროკრატია. ამასთან, რუსი მოხე-
ლეები იმგვარ შთაბეჭდილებას ტოვებენ, 
თითქოს დათრგუნულნი იყვნენ თავიანთი 
სისტემისაგან, იმ ბავშვის მსგავსად, რომელ-

საც ახალი დავალება მისცეს; და როდესაც 
მუშაობის პროცესში მათ ხედავ ისეთ ხალხს 
შორის, როგორიც სომხები არიან, შენს თავს 
ეკითხები, როგორ მოხდა, რომ მთელი ამგვა-
რი ნიჭის ადამიანებს მსგავსი ხეპრე პირები 
მართავენ. რა თქმა უნდა, არსებობს საგუ-
ლისხმო გამონაკლისები ამ ზოგადი მტკიცე-
ბიდან, რომელიც მხოლოდ ქვემდგომ მოხე-
ლესთან კერძო გამოცდილებითაა ნაკარნახე-
ვი და არა უმაღლეს საფეხურზე მყოფებთან. 

ტარანოვსკი თავისი კლასის ყველაზე 
უარესი ნიმუში იყო, რომელსაც კი, ჩემდა 
საუბედუროდ, შევხვედრივარ. ტანდაბალი, 
ჩაფსკვნილი აღნაგობით, მსუქანი ღაჟღაჟა 
სახითა და პატარა თვალებით იგი ფლობდა 
მთელ იმ თავდაჯერებულობას, რომლითაც 
ხშირად ხასიათდებიან ტანმორჩილები და 
მთელ იმ არაკეთილგანწყობას, რომელიც ფი-
ზიკური ნაკლოვანების თითქმის აუცილებელ 
გამოვლინებას წარმოადგენს. მაშინათვე გა-
ვაცნობიერე უსიამო გარემოების ყველა დე-
ტალი; და ჩემი ცუდი წინათგრძნობა უსაფუძ-

ვლო არ ყოფილა. წაგვიყვანეს სასტუმროში, 
ჩამოგვართვეს ყველა საბუთი, წერილი და 
მოგვათავსეს უშუალო საპოლიციო ზედამ-
ხედველობის ქვეშ, სანამ ჩვენი სამომავლო 
ბედი გადასწყდებოდა. ფიცხელი ორთაბრ-
ძოლა კი ფოტო-ნეგატივებზე შეიქნა, რომელ-
საც მტკიცედ გვთხოვდა ჩვენი მჩაგვრელი. 
ავუხსენი, რომ უმეტესობა ფირებისა ჯერ 
კიდევ გაუმჟღავნებელი იყო და გადაჭრით 
უარი ვუთხარი გადაცემაზე. მეორეს მხრივ 
სურვილი გამოვთქვი, რომ შეეძლო გამჟ-
ღავნების პროცესს დასწრებოდა, რომლისთ-
ვისაც მას ჩაბნელებული ოთახის მომზადება 
შევთავაზე. არ მახსოვს, მიიღო თუ არა მან ეს 
მაცდუნებელი წინადადება, მაგრამ ფირები 
ხელუხლებელი დარჩა. 

ნება დაგვრთეს საფარის მონასტრამდე 
ბადრაგის თანხლებით გვემგზავრა და აღ-
მოჩნდა, რომ იმავე საღამოს თუ მომდევნო 
დილით პოლკოვნიკ ალანდერის გამოჩენამ 
შეამსუბუქა ის უკმაყოფილება, რომლითაც 
ჩვენ გვიყურებდნენ. არა იმიტომ, რომ ეს 
ორი ძალა ერთმანეთს შეხმატკბილებულად 
ეწყობა! ან რაოდენ მოსალოდნელი იყო მათ-
გან მსგავსი რამ? 
პოლიტიკური პო-
ლიცია განსაკუთ-
რებით აქტიურია 
ციხე-ქალაქებში, 
როგორებიც ყარ-
სი და ახალციხეა; 
მაგრამ ივანისაგან 
შევიტყე, რომ ისი-
ნი საკმაოდ ფარ-
თოდ ყოფილან მო-
დებულნი მთელს 
ქვეყანაში, და რომ 
მათი ფუნქცია 
სოციალისტებისა 
და ნიჰილისტების 
დევნა და, ზოგა-
დად, მოსახლეობა-
ში ფართო შფოთი-
სა და მღელვარე-
ბის გავრცელებაა. 
„რაოდენ უგვანოა 
ადამიანი!“ წა-
მოიყვირა ერთმა 
ფრანგმა რომანის-
ტმა; მართლაცდა, 
რაოდენ უგვანო 
შეიძლება აღმოჩნ-
დეს იგი ასეთ წუ-
თებში.

თუკი დილა 
ამ გაუთვალის-
წინებელ სირთუ-
ლეებში გაიხარჯა, 
შუადღით შეწუხე-
ბულ მოგზაურებს 
შემდგომი კონტ-
რასტი და უხვი 
ჯილდო გველოდა წინ. საფარის მონასტე-
რი ახალციხიდან სამხრეთ-აღმოსავლეთით 
რამდენიმე მილის1 მოშორებით ვულკანური 
თხემის შემაღლებულ ფერდობებზე მდება-
რეობს; იქით მიმავალი გზიდან ქალაქისა 
და მისი შემოგარენის ხედი იშლება, ჩვენ კი 
კომპლექსისკენ მივემართებით, რომლის 
მთავარი ეკლესიაც არქიტექტურის მშვენე-
ბაა, აღსავსე სინატიფით, რომელიც ამკობს 
და დიდებულებას მატებს სიცოცხლეს. ცოტა 
ხნით აღმოსავლეთით, ახალქალაქისაკენ 

1 ჩვენი მეეტლის თანახმად მანძილი მთავარი 
გზის მიხედვით 15 ვერსტი ან 10 მილი უნდა ყოფილი-
ყო; ბილიკით, კი რომელიც ჩვენ გავიარეთ 19 ვერსტი 
ან 6,5 მილი.

მიმავალი გზის გასწვრივ, მდინარის მარჯ-
ვენა ნაპირს ქვემოთ, გავუყევით; შემდეგ 
მკვეთრად საწინააღმდეგო მიმართულებით, 
ხელმარჯვნივ, გვერდითი ბილიკი გამოჩნდა, 
რომელიც სულ უფრო და უფრო მაღლა, თა-
ნამედროვე ქალაქის უკან, შიშველი გორების 
გავლით გაგვიძღვა. აქა-იქ ნათესები ყოფი-
ლიყო და, ან ყვითელ ნაყანევად მოსჩანდა, 
ან დახნულ ნაკვეთებად გადაშლილიყო; მიწა 
ნაწილობრივ დაემუშავებინათ, ხოლო რამდე-
ნიმე მილის მანძილზე ერთ სოფელსაც კი ვერ 
მოჰკრავდით თვალს. გარშემო მთელი მიწის 
ზედაპირი ბორცვიანი იყო, თითქოს საბავშვო 
ნიჩბებით ქვიშისაგან მოეგროვებინათ. 

გარკვეულ მონაკვეთზე ჯანჯღარის შემ-
დეგ ისევ ქვა-ღორღიან გზაზე გავედით. გზა 
ზემოთ, ქედის გასწვრივ მიიკლაკნება, სადაც 
საფარა მდებარეობს და ღრმა, ვიწრო ხეობას 
გადაჰყურებს. ქედის ფერდობი ზოგ ადგილას 
მწირი ბუჩქებითაა შემოსილი და დაბალი ხე-
ებითაა დაფარული; მაგრამ ხევი და მოპირ-
დაპირე ბორცვი მოშიშვლებული და კლდოვა-

ნია, ხოლო პეიზაჟი მეტისმეტად უღიმღამო 
და ველური. სიცოცხლისა და მოძრაობის 
ერთადერთი ნიშანწყალი სოფლიდან აღწევ-
და, სადაც საცხოვრებლები მოპირდაპირე 
ფერდზე გაეშენებინათ. ჩითის ღია ფერის 
ტანისამოსით შემოსილი გლეხები სეზონურ 
მარცვლეულს ლეწდნენ და, როდესაც მოვბ-
რუნდით, დავინახეთ, როგორ ეზიდებოდნენ 
ისინი მას პატარა ურმებით, სადაც რვა ხარი 
იყო შებმული, მინდვრიდან სოფლისაკენ, კა-
ლოებზე. მარცვლეული მათ ივნისის ბოლო-
დან მოყოლებული მოსახერხებელ ადგილებ-
ზე მოეგროვებინათ.

გაგვაოცა ამ ქართული დასახლების მაც-
ხოვრებელთა ქონებამ; რა შეიძლება იყოს 
იმაზე უცნაური, ვიდრე თეთრ ხელთათმანებ-
სა და ქოლგებში გამოწყობილი ქალები, რომ-
ლებიც ასეთ ქოხმახებში ცხოვრობენ? მონას-
ტრისაკენ მიმავალ გზაზე, ასევე მონასტრის 
სიახლოვეს რამდენიმე ასეთი ჯგუფი შემოგ-
ვეყარა, სადაც ნაშუადღევს სასეირნოდ გა-
მოსულიყვნენ; რამდენიმე ოჯახი შორიდან 
ჩამოსულიყო და საფარასთან დაბანაკებუ-
ლიყო, რომელიც ერთდროულად წარმოად-

გენს როგორც მოსალოც, ასევე საზაფხულო 
დასასვენებელ ადგილს.

მსგავსი ჩვეულება ეჭვგარეშეა გავრცე-
ლებული იქნებოდა ზემო ქართლის ყოვლის-
შემძლე მმართველებში, საქართველოს ამ 
მივარდნილ და ვრცელ პროვინციაში, რომე-
ლიც მოიცავდა მტკვრისა და ჭოროხის ზემო 
წელს და მთებს აჭარიდან კოლხეთის სანაპი-
როებამდე. ათაბაგების სახელით ცნობილი 
მმართველების ზეობის ხანა 
მეთოთხმეტე, მეთხუთმეტე და 
მეთექვსმეტე საუკუნეები იყო. 
ქართველ მეფეთაგან დამოუკი-
დებლობა მოიპოვეს და მხოლოდ მოგვიანე-

საფარა

ახალციხე 

ივან კუიუმჯიბაშოვი

ფოტოები ლინჩისა

ორი შეხვედრა გენიალურ მიხეილ ტალთან



თამაზ ჩიკვაიძე
ჭადრაკს ათასხუთასწლიანი ისტორია აქვს. საუკუნეების 

მანძილზე ეს პოპულარული თამაში იხვეწებოდა და ბოლოს მო-
ვიდა კომპიუტერების  ეპოქამდე. ჭადრაკის სამყარო ერთხმად 
აღიარებს, რომ ყველა დროის აღიარებული ლიდერი 
იყო ამერიკელი დიდოსტატი რობერტ (ბობი) ფი-
შერი, რომელიც თამაშის ყველა სტადიაში  შეუდა-
რებელი იყო. დიდი მოჭადრაკეები იყვნენ: მორფი, 
სტეინიცი, ანდერსონი, ლასკერი, კაპაბლანკა, ალი-
ოხინი, ბოტვინიკი, პეტროსიანი, კერესი, კორჩნოი, 
კასპაროვი, სპასკი და სხვები.

მათ შორის განსაკუთრებული ადგილი უკავია 
მსოფლიოს მე-8 ჩემპიონს მიხეილ ტალს. იგი, რო-
გორც მანათობელი მეტეორი, ისე შემოიჭრა საჭად-
რაკო სამყაროში და 1957 წელს უნიკალურ წარმა-
ტებებს მიაღწია. 21 წლის მიხეილ ტალი საბჭოთა 
კავშირის ჩემპიონი გახდა. მაშინ საბჭოთა საჭადრა-
კო სკოლა უძლიერესი იყო მსოფლიოში. იგი ექვს-
ჯერ გახდა საბჭოთა კავშირის ჩემპიონი. 1959 წელს 
იუგოსლავიაში გაიმარჯვა პრეტენდენტთა ტურნირ-
ში, სადაც ოთხჯერ შეხვდა 16 წლის რობერტ ფიშერს 
და ოთხჯერვე დაამარცხა. ასევე 1960 წელს შეხვდა 
მსოფლიოს პირველობაზე მიხეილ ბოტვინიკს, და-
ამარცხა და მსოფლიოს მე-8 ჩემპიონი გახდა. უნი-
კალური იყო მისი კომბინაციური სტილი, ამიტომ 
მას რიგელი ჯადოქარი შეარქვეს. მთელი რიგი მისი 
პარტიები შედევრს წარმოადგენს და საჭადრაკო მა-
ტიანეს ამშვენებს.

1970 წელს, თბილისში, საერთაშორისო ტურ-
ნირში მონაწილეობის დროს, ექსპანსიური ქართ-
ველი მაყურებელი მის შეწირვებს მქუხარე ტაშით 
ხვდებოდა, რაც შეჯიბრების მთავარი მსაჯის გუ-
ლისწყრომას იწვევდა, რომლის თვითმხილველიც 
პირადად გახლდით. იმდენად რთული და შორსგამიზნული იყო  
მისი კომპოზიციები, რომ საჭადრაკო მიმომხილველები კვირა-
ობით არჩევდნენ მის მართებულობას, არადა მოწინააღმდეგეს 
დაფაზე ორ საათში უნდა  მოენახა გამოსავალი, რაც ძალიან 
რთული იყო.

თბილისში გრიბოედოვის ქუჩაზე ვცხოვრობდი და პირველ 
საშუალო სკოლაში ვსწავლობდი. ამ ქუჩის რუსთაველის პროს-
პექტთან გადაკვეთაზე იყო საჭადრაკო კლუბი, რომელშიც 
ფუნქციონირებდა საჭადრაკო სკოლა, რომლის დირექტორი 
პირველი ქართველი ოსტატი ჭადრაკში ვიქტორ გოგლიძე იყო. 
ამ სკოლას მეტოქეობას უწევდა პიონერთა სასახლეში მოქმედი 
საჭადრაკო სკოლა, რომელსაც ხელმძღვანელობდა შესანიშნავი 
მწვრთნელი ვახტანგ ქარსელაძე, რომლის აღზრდილები იყვნენ 
ნანა ალექსანდრია, რომან ჯინჯიხაშვილი, რამინ ხუხუნაშვილი 
და სხვები. ჩვენ, საჭადრაკო სპორტსკოლის მოჭადრაკეებს, 
მუდმივი მეტოქეობა გვქონდა პიონერთა სასახლის მოჭადრა-
კეებთან, – ერთმანეთს  ვხვდებოდით ტურნირებსა და მატჩებში.

1961 წელს, მოსწავლეთა შორის საქართველოს პირველობა-
ზე, მე ფინალში დავამარცხე ქუთაისელი ბადრი ბანძელაძე და 
საქართველოს ჩემპიონი გავხდი. რომან ჯინჯიხაშვილმა ამ ტურ-
ნირზე მესამე ადგილი დაიკავა. არასდროს დამავიწყდება სკოლის 
გამოსაშვებ საღამოზე ჩემთან როგორ მოვიდა სკოლის დირექტო-
რი ბატონი კიკვაძე, გამარჯვება მომილოცა და მაკოცა.

რესპუბლიკის სპორტკომიტეტმა გამოგვიცხადა, რომ მოს-

კოვში იმართება საბჭოთა კავშირის პირველობა 20-წლამდე ასა-
კის მოჭადრაკეთა შორის, რომელშიც საქართველოსთვის გამო-
ყოფილი იყო ერთი ადგილი. მოაწყეს 10 პარტიისაგან შემდგარი 
მატჩი ჩემსა და რომან ჯინჯიხაშვილს შორის, რომელიც ფრედ 
– ხუთით-ხუთი დამთავრდა. გამონაკლისი გააკეთეს და ორივე 
დაგვიშვეს ტურნირზე.

რომანმა მოსკოვში  ბრწყინვალედ იასპარეზა და პირველი ად-
გილი დაიკავა. ამის შემდეგ ორივემ ერთად ჩავაბარეთ პოლიტექ-
ნიკურ ინსტიტუტში გამოცდები, ჩავირიცხეთ ერთ ფაკულტეტზე 
და ლექციების დროს ერთმანეთს დაფაზე დაუხედავად, ზეპირად 
ვეთამაშებოდით ჭადრაკს. ამის შემდეგ რომანი ისრაელში გადა-
ვიდა საცხოვრებლად, გახდა ისრაელის ჩემპიონი ჭადრაკში, შემ-
დეგ იქიდან გადავიდა ამერიკის შეერთებულ შტატებში და იქაც 
ამერიკის ჩემპიონი და საერთაშორისო დიდოსტატი გახდა.

როგორც ზემოთ აღვნიშნე, 1970 წელს თბილისში საერთა-
შორისო ტურნირი ტარდებოდა, რომელშიც მონაწილეობას ღე-
ბულობდა უკვე მსოფლიოს ექსჩემპიონი მიხეილ ტალი. ტურ-
ნირზე შესანიშნავად იასპარეზა ჩვენმა სახელოვანმა მოჭადრა-
კემ ბუხუტი გურგენიძემ, რომელმაც შეასრულა საერთაშორისო 
დიდოსტატის ნორმატივი.

მე, იმავე წელს, ინსტიტუტდამთავრებული, ჩემი სპეციალო-
ბით ვმუშაობდი თბილისის პლასტმასის ფაბრიკაში. ერთ დღეს 
მიბარებს დირექტორი და მეუბნება: სამინისტროში მიხეილ 
ტალი ატარებს სეანს და მონაწილეობა უნდა მიიღოო. სეანსის 
მონაწილე 30 კაცი ვიყავით. სეანსორები იყვნენ მიხეილ ტალი, 
ბუხუტი გურგენიძე და იუგოსლავი მარიჩი. მათ 10-10 დაფა გა-
ინაწილეს. მე, საბედნიეროდ, მიხეილ ტალთან მოვხვდი. გავი-
თამაშეთ ძველინდური დაცვა. როცა მე-6  სვლაზე C პაიკი ერთ 
უჯრაზე გავწიე, ყურადღებით შემომხედა. მიხვდა, მოყვარული 

მოჭადრაკე არ ვიყავი. არასდროს დამავიწყდება ეს შემოხედვა. 
შევამჩნიე, რომ ცოტა ელამი იყო. თამაში გაგრძელდა. უცებ 
ტალი მეუბნება, – მე თქვენ ფიგურას შემოგწირავთ, ცოტა სა-
რისკო შეწირვაა, მაგრამ, არა უჭირს, თუ წავაგე, ბუხუტი მაპა-
ტიებსო. ვხედავ, სეანსის მონაწილეები რიგრიგობით მარცხდე-
ბიან. ტალი სულ უფრო სწრაფად მოდის და მე სვლა უნდა გა-

ვაკეთო. დაფაზე ისეთი სიტუაციაა, ცოტა ფეხი რომ 
წაგიცდეს, ნიანგის ხახაში აღმოჩნდები.

ბოლოს ყველა პარტია დამთავრდა. მთელი დარ-
ბაზი ჩემს უკან დგას და გვიყურებს. მარტო მე და 
ტალი დავრჩით. სიმწრის ოფლი მდის, მეუხერხულე-
ბა – მე ვზივარ, ამხელა პიროვნება დგას და მელო-
დება. ვხედავ, ცალი თვალით, ტალის უკან გურგე-
ნიძე და მარიჩი დგანან, დაფას უყურებენ და ჩუმად 
ბუტბუტებენ. მე ვფიქრობ. უცებ ტალი მიუბრუნდა 
ბუხუტის და ეუბნება: ბუხუტი, მე მგონი, სეანსს ეს 
ყმაწვილი გვიტარებს, ჩვენ აქეთ სამნი ვართ, ის კი 
მარტოა. მთელი დარბაზი ხარხარებს. ფიქრის სა-
შუალება არ იყო, ფიგურა დავუბრუნე. პოზიცია გა-
ვამარტივე და ორივეს თითო ეტლი და თითო პაიკი 
დაგვრჩა. აბსოლუტურად საყაიმო პოზიციაა. 

– ყაიმი! – მეუბნება ტალი და ხელს მიწვდის. 
დარბაზმა ამოიხვნეშა.

მეორე დღეს ფაბრიკაში გმირი ვიყავი. დირექ-
ტორს დაურეკეს და დეტალურად მოუყვნენ ყველა-
ფერს.

გავიდა წლები. ვმუშაობ საშენ მასალათა სამი-
ნისტროში და მივლინებით მოსკოვში ვარ. დილით 
ჩემი საქმე მოვათავე და სასაუზმედ შევედი რესტო-
რან „სევანში”, რომელიც წითელ მოედანზე მდება-
რეობდა. დარბაზი ცარიელია. მხოლოდ ერთი კაცი 
ზის და საუზმობს. ოფიციანტმა – იმ კაცთან დაჯე-
ქი და მოგემსახურებიო, – მითხრა. ვხედავ მიხეილ 
ტალი ზის მაგიდასთან. მინდა გამოველაპარაკო, 
მაგრამ კაცი ჭამს და მეუხერხულა ლაპარაკის დაწ-

ყება. მოათავა პირველი კერძის ჭამა და შემწვარს ელოდება. ვი-
სარგებლე პაუზით და გამოველაპარაკე: – მეც მოჭადრაკე ვარო. 
1959 წელს, რიგაში, საქართველოს ნაკრების შემადგენლობაში 
მე და რომან ჯინჯიხაშვილი თქვენს მშობლიურ ქალაქში ვთა-
მაშობდით, ვიცნობ ლატვიის ჩემპიონ ალვის ვიტოლინშს და 
მასთან მითამაშია-მეთქი. მითხრა, – ამ დილას ჩამოვედი რიგი-
დან და საღამოს მივემგზავრები ბიჭვინთაში საბჭოთა კავშირის 
ოლიმპიური ნაკრების შეკრებაზეო. ვკითხე, ხომ არ იცით ჩემი 
მეგობარი რომანი ამერიკის რომელ ქალაქში ცხოვრობს, ან რას 
აკეთებს-მეთქი. რომანი არ ვიცი, მაგრამ მისი ძმა ნოდარი მოს-
კოვშიაო (ნოდარ ჯინჯიხაშვილი საბჭოთა კავშირის ერთ-ერთი 
ყველაზე ახალგაზრდა დოქტორი, მუშაობდა „ამერიკის ხმის” 
ქართულ რედაქციაში).

ტალმა ანგარიში მოითხოვა და ოფიციანტს ორმოცდაათმანე-
თიანი ბანკნოტი გაუწოდა. ოფიციანტმა – თქვენ პირველი ხართო, 
ამიტომ ხურდა არ მაქვსო. შევეხვეწე, მე გადამახდევინეთ, მთელი 
ცხოვრება ვიამაყებ, – ტალი რესტორანში დავპატიჟე-მეთქი. გა-
იცინა, – ქართველები გამოუსწორებლები ხართ. მერე მომიბრუნ-
და, – თუ შეიძლება ბარემ ეს ბანკნოტი დამიხურდავე, გავწვალდი, 
მსხვილი ფული მაქვსო. ფული დავუხურდავე და ვუთხარი, – ამ 
ბანკნოტს მთელი ცხოვრება სამახსოვროდ შევინახავ-მეთქი.

მეორე დღეს „გუმში” ისეთი კოსტიუმი ვნახე, არც ტალი გამ-
ხსენებია და არც ბოტვინიკი. სხვა ფულს ის 50-იანიც მივაყოლე.

წინა პლანზე IX კლასელი თა-
მაზ ჩიკვაიძე და ოსტატი თამაზ 

კიკიანი თბილისის პირველობაზე

ბით დაიმორჩილეს ოსმალებმა.2 
ზაფხულის ხვატში ეს მათი სამ-
ყოფელი იყო და, რომ არა ამ ვე-
ლების უნაყოფო მიწა და უხქვი-

ანობა, მათ ამ არჩევანს მოუწონებდით. 
თქვენ იმყოფებით ახალციხიდან 1000 მ. 

სიმაღლეზე; შენს ქვემოთ, სიღრმეში მტკვა-
რი მოედინება, როგორც ისინი უწოდებენ 
არტაანის მდინარე, რომელიც ბორჯომის ხე-
ობით მოსაზღვრე ქედების ზღუდეს არღვევს. 
ქედის მხარეს ვიწრო ადგილი, რომელიც უფ-
სკრულის მიმართულებით მკვეთრად ეშვება, 
პატარა სამლოცველოებითაა სავსე, მათ უკან 
სიღრმეში კი წარმოსადეგი ეკლესია წამო-
მართულა. ნეტავ კი შემძლებოდა ჩემი მკითხ-
ველისათვის სრულად გადმოცემა; მაგრამ ამ 
შემთხვევაში მთლიანად ჩემს მეხსიერებას 
მივენდობი და ყოველდღიური ჩანაწერების 
ერთი ნაწილის დაკარგვას მივსტირი. ადგი-
ლობრივები კომპლექსს ყველა სალოცავს 
ათვლიან და შეიძლება გითხრან, რომ მონას-
ტერი 12 ეკლესიას მოიცავდა, მაგრამ ჩვენი 
წარმოდგენით ის მხოლოდ ერთი ეკლესიისა-
გან შესდგება. ეს წმინდა საბას ეკლესიაა, და 
მის ორ ფოტოს გთავაზობთ, რომელთაგან 
ერთი წარმოადგენს შენობის ანსამბლს მიმ-
დებარე სამრეკლოთი, ხოლო მეორე აჩვენებს 
დასავლეთის ფრთის მომხიბვლავ დეტალს.

უტყეო მხარეში, რომელიც მდიდარი ბუ-
ნებით ვერ გაგაოცებდათ, იმგვარად ქმნი-
ლიყო, რომ მის წინაშე ადამიანის შემოქმე-
დების ყველაზე ამბიციური ქმნილებაც კი  
სასაცილოდ მოსჩანს; და ეს ყველგან საჩინოა 
თვალთათვის. ქვაში ნაკვეთი მარგალიტი, 
როგორიც წმ. საბა და ბევრი სხვა სომხური 
ტაძარია, ისეთი მარჯვე ალაგით გამოირჩე-
ვიან, რომელსაც იშვიათად თუ შეხვდებით 
დასავლურ ლანდშაფტში. უსწორმასწორო 
სერებზე წამომართულნი, რომლებიც ვაკე-
ებისა და მთების უკიდეგანო არეებს, გრეხილ 
მდინარეებსა და ეულ ტბებს დაჰყურებენ, 
ერთბაშად კონტრასტს ქმნიან ლანდშაფტის 

2 Dubois de Montpereux, Voyage autour du 
Caucase, Paris, 1839-43, vol. ii

უღიმღამობასა და მისი გასაოცარი ფორმე-
ბის მშვიდ განსახიერებასთან.

აიღეთ მაგალითისამებრ ეს ეკლესია, რო-
გორც რამდენადმე დასრულებული ნიმუში 
ოსტატობისა; რა საამოა ამოდენა უწესრიგო 
ქვათა კედლის გლუვ პერანგად, რომელთაც 
ეს მშრალი ჰაერი დღენიადაგ ცინცხალ იერს 
უნარჩუნებს და, ამ გულდასმით ჩამოქნილ 

და ჩუქურთმათა კო-
ნების ნატიფად ნაკ-
ვეთ ქვითხურობად 
გარდაქმნა! და თუკი 
მთელს თქვენს თვალ-
საწიერს მხედველო-
ბის არეში მოიქცევთ, 
მთათა მასები ერთი-
მეორის მიყოლებით 
აღიმართებიან შენს 
გარშემო სახურავი-
სა და ფრონტონების 
მსგავსად და დაგვირ-
გვინდება კონუსისე-
ბურად წაწვეტებული 
კამარით, რომელიც 
ანარეკლივით იმე-
ორებს ამ სილუეტებს 
ცაზე.

წმ. საბა თუმცა 
კი ათაბაგების გულ-
მოდგინებით შექმ-
ნილა, ალბათ სომეხი 
ა რ ქ ი ტ ე ქ ტ ო რ ე ბ ი ს 
ნახელავი უნდა იყოს 
და, უთუოდ სომხუ-
რი სტილის ნიმუშად 
შეიძლება ჩაითვა-
ლოს. თუკი შიდა 
მხარეს არსებულ 
დაზიანებულ წარწე-
რას ვენდობით, რომ-
ლის ნაწილობრივ 
წაკითხვაც მოახერხა 
ბროსემ, ამჟამინდე-
ლი ეკლესია სარგის 
ათაბაგს აუგია, ბე-
ქას შვილს, რომლის 

ბრწყინვალების ხანაც იყო 1306-1334 წლები; 
და ოთხი ასო-ნიშანის ზუსტ მნიშვნელობა-
ში დარწმუნებულნი რომ ვიყოთ, რომლებიც 
ცხადად ჩანან დასავლეთის ფრთის ფანჯრის 
ერთ მხარეს, კედლის ფასადზე, შესაძლოა 
მოგვეხერხებინა ზუსტი ქრონიკების დადგე-
ნა. დიუბუა კი ვარაუდობს, რომ ის აუშენებია 

მანუჩარს, უკანასკნელი ათაბაგის, ყვარყ-
ვარეს ძმას, რომელიც მამაცურად იბრძოდა 
თურქთა წინააღმდეგ. მაგრამ დიუბუა ეყრ-
დნობა, როგორც თავად უწოდებს „უცვლელ 
ტრადიციას“ და ბროსე გვაფრთხილებს, რომ 
ყველაფერი უპირობოდ არ მივიღოთ, რასაც 
კი იგი საფარის შესახებ წერს. ვინ იფიქრებს, 
რომ ისეთი, კარგად ინფორმირებული მოგზა-
ური, როგორიც დიუბუა იყო, მეთოთხმეტე 
საუკუნის ნიმუშს შეცდომით მეთექვსმეტე 
საუკუნის გვიან წლებს მიაწერდა; კერძოდ, 
მე კი ამ ნაგებობას მეთოთხმეტე საუკუნეზე 
გვიან პერიოდს არ მივაკუთვნებდი.3

30 აგვისტო. - თათარმა, რომელიც სა-
ფარისაკენ მიმავალ გზაზე გვახლდა, ჩემს 
ბიძაშვილს ირმებზე და დიდ ცხოველებზე 
ნადირობის ამბებით შეაწყინა თავი, რომლებ-
საც თურმე ქალაქიდან ოთხი საათის სავალ 
გზაზე ნახავდით. შეთანხმებისამებრ, იგი დი-
ლაადრიან გამოგვეცხადა, რომელსაც ჩემი 
ბიძაშვილი გამზადებული დაუხვდა. გადავწ-
ყვიტე დღე ქალაქისა და მისი შემოგარენი-
სათვის დამეთმო, თუკი ჩვენი მჩაგვრელები 
ამის თავისუფლებას მომცემდნენ. მაგრამ 
მდინარის კალაპოტში დაბანაკებული ჩვენი 
სადგომიდან ხიდამდე არც კი ვიყავი მისული, 
რათა ჩემი ბიძაშვილის გამგზავრება მეხილა, 
რომ „ივანე მრისხანეს” გამოჩენით ორთავეს 
გეგმები ჩაიფუშა. იგი ლანდოს სავარძლიდან 
ამოიზიდა და მის გვერდით დასაჯდომად მიგ-
ვიხმო. არ მინდა ხელახლა გავიხსენო ის უსი-
ამოვნებები, მით უმეტეს, რომ უკვე წასული 
საქმეა. ნუთუ პოლკოვნიკ ალანდერის გამგ-
ზავება ჩვენს ჩამოსვლასთან იყო დაკავშირე-
ბული და მიტომაც გაემგზავრა, რომ აბასთუ-
მანში ჩვენს შესახებ ცნობები შეეგროვებინა? 
ბოლოს, როგორც კი გვეღირსა მისი ნახვა, 
იგი თავაზიანად მოგვესალმა და ყველა საჭი-
რო ინფორმაცია მომაწოდა.

ინგლისურიდან თარგმნა 
რუსუდან ბერიძემ

3 Brosset, Voyage archeologique en Transcaucasie, 
სანქტ-პეტერბურგი, 1849წ, I გამოცემა, II მოხსენება, 
გვ. 119 და შემდეგი. და ატლასი, გრავიურები V და VI; 
Dubois, op. cit. vol. ii. pp. 292 seq.

ქორიაო.
•	 სადაც კვამლი მაღალიო, მეც იმისი მა-

ყარიო.
•	 სულელს თავზე აფსამდნენ, რა ჟუჟუნა 

წვიმა მოდისო.
•	 ტიკი გაძღა, ტიკჭორა ვერაო.
•	 ფეხზე წისქვილის ქვა აბიაო.
•	 ქალი ოჯახის სარკეაო, ოჯახი კიდე 

სოფლისაო.
•	 ქალსა დედა გაუსინჯე, სამოსელსა ნა-

წიბურიო.
•	 ქარი მზეს ამოჰყვება და მზეს ჩაჰყვე-

ბაო.
•	 ქვა არა აღმართში, არამედ დაღმართ-

ში გორდებაო. 
•	 ქვის სიმაგრეს კბილით ნუ გასინჯავო.
•	 შატამუტა კაცისაგან სიკეთეს ნუ 

ელიო.
•	 შავი ძაღლი თეთრი ძაღლი ორივე ძაღ-

ლიაო.
•	 ძილმა ძილი იცისო.
•	 წინდის ყელივით აქვს პირი მორღვე-

ულიო.
•	 ყვავმა ყვავს უთხრა შე სკინტლიანოო.
•	 ჯოჯოხეთს ერთი მაშხალა აკლდა და 

ისიც დაემატაო.
ჩაიწერა თინა იველაშვილმა

სამცხე-ჯავახეთში გავრცელებული ხალხური  
გამონათქვამები

ერთ აზერბაიჯანელ მეფეს ჰყოლია მცოდნე 
მეჯინიბე ალიქიში. მეჯინიბე თვითონვე მწემსავდა 
ცხენებს. ერთ დღეს მეჯინიბემ ჩვეულებისამებრ 
ჯოგი წყლის დასალევად ზღვაზე ჩარეკა. შენიშნა, 
რომ ზღვიდან ზღვის ცხენები ამოვიდნენ და მეფის 
ჯოგს შეერივნენ. ასე მეორდებოდა თითქმის ყოველ 
დღე. მეჯინიბე ზღვის ცხენებსაც აძოვებდა. მეჯი-
ნიბემ ერთ დღესაც შენიშნა, რომ მეფის მაკე ცხენში 
ახალი ჯიშის ცხენებს იგებდნენ.

ყველაფერი კარგად მიდიოდა, სანამ მეფეს სტუმ-
რად მეზობელი სახელმწიფოს მეფე არ ეწვია და სანამ 
მასპინძელმა არ გადაწყვიტა სტუმრის სიამოვნება 
კვიცების ჩუქებით. ამიტომ მეჯინიბეს დაუბარა, რომ 
დილისთვის თავლაში ორი საუკეთესო კვიცი დაეტოვე-
ბინა. ალიქიშმა ახალი ჯიშის კვიცები დატოვა, მაგრამ 
კვიცები შეუხედავები იყვნენ. მეფე არ მოელოდა მსგავს 
საქციელს საკუთარი მეჯინიბისაგან, რომელსაც 
თვალდახუჭული ენდობოდა. საშინლად განრისხდა და 
გადაწყვიტა საკუთარი მეჯინიბისთვის თვალები დაეთ-
ხარა.: რახან ის თვალებიდან ნორმალურად ვერ იხე-
დება, რად უნდა ის თვალებიო. მართლაც დასთხარეს 
მეჯინიბეს თვალები. ალიქიში იძულებული შეიქმნა გა-
შორებოდა იქაურობას და სწორედ ამიტომ გადაწყვიტა 
მეფისთვის გასამსჯელო ეთხოვა ერთგული მუშაობის 
საფასურად. მეფემ ის ორი კვიცი მისცა, რომლებიც 
ალიქიშმა სტუმრისთვის აარჩია იმხელა ჯოგიდან.

ალიქიში და მისი ვაჟი დასახლდნენ გაშლილ 
მდელოზე, რომელიც გარშემორტყმული იყო მაღა-
ლი და გამწვანებული მთებით, იქვე მოედინებოდა 
ცივი წყალიც. მამა-შვილმა წვალებით აიშენეს სახლი 
და თავლა. მეჯინიბემ საკუთარი გამოცდილებიდან 
გადაწყვიტა კვიცები სიბნელეში გაეზარდა, ამიტომ 
თავლაში შეიყვანა წყალი კვიცებისათვის.

ალიქიშის ვაჟს სახელად რევშან (აზერბაიჯანუ-
ლად), იგივე ჰურუშან (თურქულად) ერქვა. მას შემ-
დეგ რაც ალიქიშს მეფემ თვალები დასთხარა, შვილს 
ქოროღლი (უსინათლოს შვილი) უწოდეს. ერთ დღეს 
ქოროღლიმ საკუთარ ყანაში შენიშნა ხბო და მის გა-
საგდებად გასწია. აიღო ერთი მოზრდილი ქვა და ხბოს 
ესროლა. მაგრამ სასწაული მოხდა: როცა ქვა ხბოს არ 
მოხვდა და ხბო მაინც მოკვდა. ბიჭმა ეს ამბავი მაშინვე 
მამას მოახსენა. მამამ კი დაუბარა: – ხბოს პატრონი 
რასაც მოგთხოვს, ორმაგი შეაძლიე, რომ არ დაგწყევ-
ლოსო. ის ქვა კი აქ მომიტანე. შვილიც ასე მოიქცა.

მამა-შვილმა ქვა მჭედელთან წაიღეს, ალიქიშმა 
ქვის პატარა ნაჭერით სალესავი გააკეთებინა და მა-
შინვე გამოართვა, ხოლო დანარჩენი მასალით ხმლის 
გაკეთება სთხოვა და ისიც უთხრა, რომ ხმლის წასა-
ღებად სამ დღეში მოვიდოდა. მესამე დღეს ალიქიში 
მივიდა მჭედელთან და ხმალი სთხოვა. მჭედელი მიხ-
ვდა, რომ მასალა, რომლისგანაც ალიქიშისათვის ხმა-
ლი ჰქონდა დამზადებულიყო, სასწაულების მომხდე-
ნი იყო და სწორედ ამიტომ გადაწყვიტა უსინათლო 
მეჯინიბის მოტყუება. როცა მჭედელმა შეცვლილი 
ხმალი გაუწოდა ალიქიშს, მაშინ მეჯინიბემ ჯიბიდან 
ამოიღო სალესავი და ერთი შეხებით გატეხა. მჭედე-
ლი მიხვდა საკუთარ უსუსურობას და ბოდიშის მოხ-

დით გამოუტანა შეკვეთილი ხმალი. მაშინ მამამ ხმა-
ლი შვილს იქვე გადაულოცა და ხმალის ირან ყარჯი 
(ირანის ხმალი) უწოდა. მასალა, რისგანაც ხმალი იყო 
დამზადებული, თურმე, უცხო პლანეტიდან ყოფილა 
ჩამოვარდნილი.

როცა ბიჭი წამოიზარდა, მამამ გამოიყვანა ბნე-
ლი თავლიდან კვიცები და სახელები შეარქვა; ერთს 
ვრად (თეთრონი) დაარქვა, მეორეს – არაბ ათ (არა-
ბის ცხენი). სახელების შერჩევის შემდეგ შვილი შესვა 
თეთრონზე და ჯერ ქვიან მთებზე, შემდეგ ეკლიან 
ბუჩქებში და, ბოლოს, ჭალებში გააჭენებინა. ცხენმა 
ყველა დაბრკოლება გადალახა და სრულიად უვნებე-
ლი დაბრუნდა პატარა მხედართან ერთად.

მამამ შვილს რომ გაუმხილა იქაურობის დატო-
ვების სურვილი, შვილის სურვილიც ასეთი იყო, მაგ-
რამ სანამ მეფეს არ მოკლავდა, რომელმაც მამა ასე 
დაუჩაგრა, საფლავშიც ვერ მოისვენებდა. მართლაც 
ქოროღლიმ მოკლა მეფე, ამოჟლიტა მეფის მრავალ-
რიცხოვანი ლაშქარი და მამასთან ერთად ჩაბლიბილ-
ში (ადგილია) დაბინავდა. აიშენეს იქაც სახლი, თავლა 
და დაიწყეს უდარდელი ცხოვრება. ქოროღლი სანა-
დიროდ დადიოდა და მამისაგან ჰქონდა გაგებული, 
რომ მთები, სადაც თვითონ ნადირობდა, დალი ჰა-
სანს  (გიჟი ჰასანი) ეკუთვნოდა.

როცა მთვარე უნდა შეცვლილიყო, მამამ შვილი 
კლდეზე ასასვლელად მოამზადა და სთხოვა, ჭურჭე-
ლი აეტანა და იქიდან სამკურნალო წყალი მისთვისაც 
ჩამოეტანა.

ქოროღლი კლდეზე ავიდა მთვარის გამოცვლის 
დროს, ანუ ახალი მთვარის ამოსვლის დროს. თეთრ 
კლდეზე წყალმა ამოხეთქა, ბიჭმა შიგ იბანავა, წყალი 
დალია კიდეც და ჩამოსვლა დაიწყო. საუბედუროდ 
ჭურჭელი დაავიწყდა და მეორედ ავიდა, მაგრამ, ნუ-
რას უკაცრავად, იქ წყლის წვეთიც ვერ ნახა. ალიქიშს 
იმედი ჰქონდა, რომ იმ წყლის დახმარებით დაიბრუ-
ნებდა თვალის ჩინს.

ერთ დღეს, ჩვეულებისამებრ, სანადიროდ მყოფ 
ჰურუშანს შეხვდა დალი ჰასანა, საქმე იქამდე მივიდა, 
რომ ისინი დაეჭიდნენ ერთმანეთს. დალი ჰასანა მიხვ-
და, რომ ქოროღლი მასზე ძლიერი იყო და გაახსენდა 
საკუთარი ფიცი, რომლითაც ის თავისზე ძლიერს 
ძმად აღიარებდა და დაემორჩილებოდა. მართლაც 
ასე მოხდა. ჰურუშანი მას ქოროღლის სახელით 
გაეცნო. იმ დღიდან დამეგობრდნენ და ერთად დაიწ-
ყეს ცხოვრება. ერთხელ მეგობრებმა შენიშნეს, რომ 
მათკენ ტანდაბალი კაცი მოემართებოდა. მიუხედა-
ვად ტანის სიპატარავისა, მგზავრს გზად შეხვედრი-
ლი ყველა დაბრკოლება გადმოელახა. სწორედ ვაჟ-
კაცობის გამო დაუმეგობრდნენ ქოროღლი და დალი 
ჰასანი ქუჩუგ ჰასანს (პატარა ჰასანს). სამივემ ერთად 
გადაწყვიტეს მეფისა და ბატონების წინააღმდეგ 
ჯარი შეეგროვებინათ. ბევრი ახალგაზრდა მოდიოდა 
მათ ჯარში ჩასაწერად. ისინიც არავის უარს არ ეუბ-
ნებოდნენ. 7777 ჯარისკაცი შეკრიბეს, მაგრამ ჩაწერა 
და მიღება მაინც გრძელდებოდა.

ქუჩუგ ჰასანმა ქოროღლის გაუმხილა საკუთარი 
ეჭვები იმის თაობაზე, რომ მისი შესაფერისი საცოლე 

ჭიქიანის მთა, აზერბაიჯანელი გმირის  
– ქოროღლის სამალავი

ვინმე აღ-ფაშას ჰყოლია. ქოროღლიმ არ დააყოვნა, 
დაუტოვა სახლ-კარი მეგობრებს და თვითონ ქალის 
სათხოვნელად გასწია. მეფეს მოეწონა სასიძო, და-
აქორწინა თავის ერთადერთ ქალიშვილზე და მთელი 
ქონებაც მათ გადაულოცა. სამი თვის შემდეგ ქო-
როღლიმ დააპირა მამულში დაბრუნება ცოლიანად, 
მაგრამ მომინახანუმმა ვერ მიატოვა მოხუცებული 
მშობლები და დასცილდა ქმარს. ქოროღლიმ მეუღ-
ლეს დაუტოვა ოქროს ბაზუმაღი (მარჯვენა მკლავზე 
გასაკეთებელი მოოქროვილი სამკლავი, რომელიც 
დაიცავდა მეომრის მარჯვენას დაჭრისაგან ბრძო-
ლის დროს) და უთხრა: თუ ბიჭი შეგვეძინოს, ეს 
მამისაგან ჰქონდეს, მეც შემატყობინე ჩვენი ბიჭის 
დაბადება, რათა სახელი შევურჩიო. თუ გოგო გვე-
ყოლოს, თვითონ იზრუნე მის სახელზე, ეს ოქრო კი 
სამკაულებად მოახმარე.

ქოროღლის მეგობრებთან საქმე კარგად დახვდა. 
რაც შეეხება მომინახანუმს, მას ვაჟი შეეძინა, მაგრამ 
ქოროღლის ავისმსურველების შიშით, მამის მაგიერ 
შვილი რომ არ მოეკლათ, დამალა, რომ შვილი ქოროღ-
ლისაგან ჰყავდა. ბავშვი უსახელოდ იზრდებოდა. მას 
მხოლოდ „ოღლის” ეძახდა. ერთხელაც, როცა ოღლი 
სხვა ბავშვებთან ერთად ეზოში თამაშობდა, ერთმა 
მისმა თანატოლმა ჰკითხა თუ რატომ არ ერქვა მას 
საკუთარი სახელი. ამის პასუხი ოღლიმ დედას მოსთ-
ხოვა. მომინახანუმმა აქაც იცრუა და შვილი მოატყუა, 
რომ ის ვიღაცა ქურთისაგან ჰყავდა. ამ ამბის შემდეგ 
ბიჭს ქურთოღლის ეძახდნენ. მომინახანუმი ბოლოს 
მაინც გამოუტყდა შვილს თუ ვინ იყო მისი მამა. უთხ-
რა, რომ ის სახელოვანი გმირის ქოროღლისგან ჰყავ-
და. ბიჭის სიხარულს საზღვარი არ ჰქონდა.

ქურთოღლი 17 წლისა იყო, როცა გადაწყვიტა 
მამის საძებნელად წასულიყო. პაპას სთხოვა ცხენი 
და ხმალი. აღ-ფაშამ ის შეიყვანა თავლაში, სადაც 
ბევრი ცხენი ება. ქურთოღლიმ ამოარჩია „გიჟმაჟი” 
ცხენი. მეჯინიბეების სიხარულს საზღვარი არ ჰქონ-
და, რადგან მარტო ამ ცხენს ვერ უვლიდნენ იმხელა 
ჯოგში. ცხენის არჩევის შემდეგ ჯერი ხმლის არჩევა-
ზეც მიდგა. ყველა ხმალი, რომლებიც პაპას ჰქონდა 
გადარჩეული, ქურთოღლიმ დაღუნა და გადაყარა. 
აღფაშა იძულებული შეიქმნა მისულიყო მჭედელ-
თან და უჟანგავი მეტალისაგან ხმლის დამზადება 
ეთხოვა. ქურთოღლი შეჯდა ცხენზე და გასწია მამის 
საძებნელად.

გზაზე, წყაროსთან, შეჩერდა წყურვილის მოსაკ-
ლავად. ამ დროს წყაროზე ულამაზესი ქალი მივიდა 
კოკით წყლის წასაღებად. ქურთოღლი ცდილობდა 
ქალს გამოლაპარაკებოდა, მაგრამ ამაოდ.

კითხვაზე – თუ ვისი შვილი იყო, ქალმა უპასუხა, 
რომ ის მეფის ასული იყო და არ ჰქონდა უფლება ვინ-
მეს დალაპარაკებოდა. გადაწყვიტეს ქურთოღლი მისუ-
ლიყო მეფესთან და ქალის ხელი ეთხოვა. ასეც მოხდა. 
მიათხოვა მეფემ თავისი ასული ქურთოღლის. მხოლოდ 
ის არ იცოდა, რომ სიძე ქოროღლის შვილი იყო. ორი-
სამი კვირის შემდეგ ახალდაოჯახებული ქურთოღლი 
დაემშვიდობა ცოლს და მისი ოჯახის წევრებს.

ჩამლიბილის საზღვარზე რომ გადავიდა, ცხენი 
მიუშვა საბალახოდ, თვითონ კი დასაძინებლად მიწვა. 
მესაზღვრეებმა შენიშნეს თუ არა საზღვრის დამრღ-
ვევი, მაშინვე შეატყობინეს ქოროღლის. სტუმართან 
მისულმა მასპინძელმა ეჭვის თვალით შეათვალიერა 
სტუმარი. ისინი ერთმანეთს არაფრის დიდებით არ 
გაეცვნენ, საქმე იქამდეც კი მივიდა, რომ დაეჭიდნენ. 
ორჯერ სძლია ქურთოღლიმ ქოროღლის, მაგრამ 
არც ერთხელ არ უცდია მისი მოკვლა. ხოლო როცა 
ქოროღლიმ, რის ვაივაგლახით, წამოაქცია მეტო-
ქე, იშიშვლა ხმალი და მისი მოკვლა გადაწყვიტა. ამ 
დროს გაისმა ხანუმების საყვედური: „არა გრცხვენია 
ქოროღლი, ის ბიჭი ორჯერ მოგერია და არც ერთხელ 
არ უცდია შენი მოკვლა, შენ კი როგორ იქცევი?” ამ 
სახელის – „ქოროღლის” გაგონებაზე ქურთოღლის 
გაეცინა. მასპინძელმა ვერ ახსნა სტუმრის უცნაური 
საქციელი და მიზეზი ბოდიშის მოხდით იკითხა. პასუ-
ხად მეტოქემ მარჯვენა ხელი გაუწოდა. ქოროღლიმ 

იცნო საკუთარი ბაზუმაღი და ჰკითხა, თუ საიდან 
ჰქონდა. ქურთოღლიმ უამბო, თუ რატომ დაუმალა 
მომინახანუმმა ქოროღლის მათი შვილის დაბადების 
ამბავი და ისიც უთხრა, თუ რატომ ერქვა ასეთი უც-
ნაური სახელი – „ქურთოღლი”.

შვილმა მამას უთხრა, მეუღლე რომ ჰყავდა. მა-
მამ მეფესთან გაგზავნა მაყრები, მოაყვანინა მოყვრე-
ბი და დიდი ლხინი გადაიხადეს.

მთქმელი გიორგი იოსების ძე ხუციშვილი, 
72 წლის, სოფელი ხოსპიო, ახალქალაქის რაიონი. 

